
ᑲᑭᕙᒃ ᑲᑐᔾᔨᖃᑎᒌᑦ ᓄᓇᓕᖕᓂ 
ᑮᓇᐅᔭᓕᐅᕐᓂᕐᒧᑦ ᐱᕙᓪᓕᐊᑎᑦᑎᔨᐅᕗᕐᒃ 
ᐱᔨᑦᑎᕋᕐᓂᒃᑯᑦ ᐃᓄᖕᓄᑦ 
ᐱᕕᖃᕐᑎᑦᑎᓂᒃᑯᑦ ᐊᐅᓚᑕᐅᔾᔪᑎᓂᒃ 
ᐊᒻᒪᓗ ᐱᔨᑦᑎᕋᕈᑎᓂᒃ ᓴᖏᓕᒋᐊᖁᓪᓗᒋᑦ 
ᓄᓇᓖᑦ ᕿᑭᕐᒃᑕᓂ ᓄᓇᓕᖕᓂᑦ.

ᑐᖖᒐᓱᒋᑦᓯ  
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ
ᐊᓪᓚᕕᑦᑎᓐᓂ ᐃᖃᓗᖕᓂ, ᑲᑭᕙᒃ ᑲᑐᔾᔨᖃᑎᒌᑦ 
ᐱᔨᑦᑎᕋᕐᐸᒃᐳᑦ ᐃᓄᖕᓂᒃ ᓄᓇᓕᖏᓂᑦ 13ᖑᔪᓂᒃ 
ᕿᑭᕐᒃᑕᓂ ᐊᕕᒃᑐᕐᓯᒪᔪᒥᑦ ᓄᓇᕗᒻᒥ. ᓇᔪᕐᑕᕗᑦ 
ᐊᖏᔫᕗᕐᒃ, ᐃᒪᓐᓇᑎᒋ 2,200ᑭᓛᒥᑐᓂᒃ 
ᓴᓂᑭᓗᐊᕐᒥᑦ ᑕᓯᐅᔭᕐᔪᐊᕌᓗᖕᒥᑦ ᑕᑉᐸᐅᖓ 
ᐊᐅᓱᐃᑦᑐᒧᑦ ᖁᑎᒃᑐᕐᒃ ᕿᑭᕐᒃᑖᓗᐊᓂ. ᓄᓇᓕᕗᑦ 
ᐊᔾᔨᒌᖏᑉᐳᑦ, ᐃᖃᓗᖕᓂᑦ, ᐊᖓᔪᖃᖃᕐᕕᐅᔪᒥᑦ 
ᐃᓄᒋᐊᒃᑎᒋᔪᒥᑦ ᐅᖓᑖᓂ 8,000, ᑕᐱᒃᑯᖓ 
ᐊᐅᓱᐃᑦᑐᒧᑦ ᖁᑎᒃᑐᒥᑦ ᐃᓄᖃᕐᑎᒋᔪᕐᒃ 150.

ᑭᖓᐃᑦ

ᓴᓂᑭᓗᐊᕐᒃ

ᑭᒻᒥᕈᑦ

ᐸᖕᓂᕐᑑᕐᒃ

ᕐᑭᑭᕐᒃᑕᕐᔪᐊᕐᒃ

ᑲᖏᕐᑐᒑᐱᒃ
ᒥᑦᑎᒪᑕᓕᒃ

ᐊᐅᓱᐃᑦᑐᕐᒃ

ᐃᒃᐱᐊᕐᔪᒃ
ᖃᐅᓱᐃᑦᑐᕐᒃ

ᐃᒡᓗᓕᒃ

ᓴᓂᕋᔭᒃ

ᐃᖃᓗᐃᑦ

ᖁᕕᐊᓱᒃᐳᖓ ᓄᑖᙳᕆᐊᖅᓯᒪᔪᓂᒃ 
ᑐᓴᖅᑎᑦᑎᔪᓐᓇᕋᒪ ᐱᕙᓪᓕᐊᓂᕆᔭᐅᔪᒥᒃ 
2024-2025−ᒧᑦ ᐱᓕᕆᖃᑎᒌᖕᓂᕐᒧᑦ 
ᐱᕙᒌᔭᖅᑕᐅᓯᒪᔪᒥᒃ. ᑭᖑᒧᑦ ᑕᐅᑐᒃᖢᒍ 
ᐊᕐᕌᒎᓵᖅᑐᒥ, ᐃᓱᒪᒋᕙᕗᑦ ᐃᓗᓕᖏᑦ 
ᓯᕕᑐᔪᒧᑦ ᑕᐅᑐᙳᐊᖅᑕᑦᑎᓐᓄᑦ: 
ᓴᖅᑭᔮᖅᑎᑦᑎᓂᖅ ᐃᓄᐃᑦ 
ᐱᕚᓪᓕᕈᑎᒃᓴᖏᓐᓂᒃ ᓇᖕᒥᓂᖃᕐᓂᒃᑯᑦ, 
ᐃᓕᓐᓂᐊᕐᓂᒃᑯᑦ, ᐃᖅᑲᓇᐃᔭᖅᑎᑦᑎᓂᒃᑯᑦ, 
ᐊᒻᒪ ᓄᓇᓕᖕᓂ ᐱᕙᓪᓕᐊᑎᑦᑎᓂᒃᑯᑦ.

ᑲᑭᕙᒃᑯᑦ ᐱᓇᓱᐊᕐᐸᒃᑐᑦ ᐃᑲᔪᕋᓱᖕᓂᕐᒧᑦ 
ᓇᖕᒥᓂᖃᕐᓂᕐᒧᑦ ᑕᑯᓯᒪᕗᑦ 
ᐱᕈᕐᐸᓪᓕᐊᓂᕐᒧᑦ ᑮᓇᐅᔭᓕᐅᕐᓂᕐᒧᑦ 
ᐱᖃᑕᐅᔪᑦ ᐃᓄᐃᑦ ᓇᖕᒥᓂᖃᕐᑐᑦ. 
ᑲᔪᓰᓇᕐᑎᑦᑎᓂᒃᑯᑦ ᑮᓇᐅᔭᖃᕐᑎᑦᑎᓂᕐᒧᑦ 
ᐊᐅᓚᑕᐅᔾᔪᑎᒃᑯᑦ ᑕᑯᓗᒋᒃ ᓇᖕᒥᓂᖃᕐᑐᓄᑦ 
ᐱᕈᐃᕙᓪᓕᐊᓇᓱᐊᕐᓂᕐᒃ ᐊᒻᒪᓗ 
ᐱᒋᐊᕐᐸᓪᓕᐊᔪᓄᑦ ᑮᓇᐅᔭᖃᕐᑎᑦᑎᓂᕐᒃ 
ᐊᒻᒪᓗ ᓯᕗᒧᑦ ᑮᓇᐅᔭᖃᑎᔨᐅᔪᑦ 
ᒥᑭᓐᓂᕐᓴᓄᑦ ᓇᖕᒥᓂᖃᕐᑐᓄᑦ, ᑲᔪᓯᕗᒍᑦ 
ᐱᕕᖃᕐᑎᑦᑎᓂᕐᒧᑦ ᐃᓄᐃᑦ ᓇᖕᒥᓂᖃᕐᑐᑦ  

ᐱᒋᐊᕐᑎᑦᑎᓗᑎᒃ, ᐱᕈᕐᓗᑎᒃ, ᐊᒻᒪᓗ 
ᑲᔪᓰᓇᕐᓗᑎᒃ ᓇᖕᒥᓂᕆᔭᒥᓂᒃ. 
ᐃᓚᖏᑦ ᐱᓕᕆᔭᐅᓇᓱᐊᕐᑐᑦ 
ᑭᖑᕙᕆᐊᓚᐅᕋᓗᐊᕐᑎᓪᓗᒋᑦ 
ᐱᔾᔪᑎᒋᓪᓗᒍ ᐃᖃᓇᐃᔭᕐᑎᖃᖏᓗᐊᓂᕐᒃ, 
ᑐᖓᕕᒃᓴᓕᐅᕐᓯᒪᕗᒍᑦ 
ᓄᑖᕈᕆᐊᕐᑐᓂᒃ  ᑭᓇᐅᔭᖃᕐᑎᑦᑎᓂᕐᒧᑦ, 
ᐃᑲᔪᕐᑕᐅᑎᐊᕐᓂᕐᓴᐅᓂᕐᒃ, ᐊᒻᒪᓗ 
ᓴᖏᓂᕐᓴᐅᔪᒥᒃ ᐊᐅᓚᑕᐅᔾᔪᑎᓂᒃ 
ᑕᑯᒃᓴᐅᑎᑕᐅᓂᖏᓂᑦ ᐊᕐᕌᒎᓚᕐᑐᒥ.

ᐃᓕᓐᓂᐊᕐᓂᕐᒃ ᐱᒻᒪᕆᐅᒪᑦ 
ᐱᔪᓐᓇᕋᓱᖕᓂᕐᒧᑦ. ᓄᑖᕈᑎᑦᑎᒋᐊᕐᓯᒪᕗᒍᑦ 
ᐊᑐᐊᒐᓂᒃ ᐊᒻᒪᓗ ᐊᐅᓚᑕᐅᔾᔪᑎᓂᒃ 
ᐃᓄᖕᓄᑦ ᐃᓕᓐᓂᐊᕆᐊᑲᓐᓂᕐᐸᒃᑐᓄᑦ, 
ᐱᕕᖃᕐᑎᑕᐅᔪᓇᖁᓪᓗᒋᑦ ᐃᓄᐃᑦ 
ᐃᓕᓐᓂᐊᑎᑦ ᑮᓇᐅᔭᕐᑖᕋᓱᒍᓐᓇᕐᒪᑕ 
ᐊᔪᕐᓇᖏᓐᓂᕐᓴᒃᑯᑦ. ᐃᖃᓇᐃᔭᕐᕆᐅᓴᑎᑦᑎᓃᑦ 
ᐱᕙᓪᓕᐊᑎᑦᑎᔪᑦ ᐱᔨᑦᑎᕋᕐᓂᒃᑯᑦ ᑲᔪᓰᓇᕐᑐᕐᒃ 
ᐊᒻᒪᓗ ᐱᕙᓪᓕᐊᓗᓂ, ᐱᐅᓯᒋᐊᕐᑎᑕᐅᓪᓗᑎᒃ 
ᖃᐅᔨᓴᕐᓂᕐᒃ, ᐅᓂᒃᑳᓕᐅᕐᓂᕐᒃ, ᐊᒻᒪᓗ 
ᐱᓕᕆᖃᑎᖃᕐᓂᕐᒃ ᓴᖏᓕᒋᐊᕐᑎᑦᑎᕗᕐᒃ 
ᐅᕙᑦᑎᓐᓂᒃ ᐱᔪᓐᓇᕐᑎᑦᑎᓂᕐᒧᑦ ᐊᑐᕐᑐᓂᒃ 
ᐃᖃᓇᐃᔭᕐᓕᕐᑎᑦᑎᓂᕐᒧᑦ. 

ᐱᓕᕇᓇᕐᑕᕗᑦ ᐱᖃᑕᐅᑎᑕᐅᓂᖏᓐᓄᑦ 
ᐅᕕᒃᑲᐃᑦ, ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ, 
ᐊᒻᒪᓗ ᓱᕈᓯᓛᓄᑦ ᐱᕙᓪᓕᐊᑎᑦᑎᓂᕐᒥᒃ 
ᓱᓕ ᐊᐅᓚᑦᑎᐊᐳᕐᒃ. ᐃᑲᔪᕐᑕᐅᓗᑎᒃ 
ᐃᖃᓇᐃᔭᕈᓐᓇᕐᓯᔪᑦ ᑕᕝᕗᖓ 
ᓴᓇᔭᐅᓂᖏᓐᓄᑦ ᓄᑖᑦ ᐸᐃᕕᒃᓴᑦ 
ᓴᓂᕋᔭᕐᒥᑦ, ᐃᒃᐱᐊᕐᔪᒥᑦ, ᐊᒻᒪᓗ 
ᒥᑦᑎᒪᑕᓕᒃ, ᐱᒋᐊᕐᑎᑦᑎᕗᒍᑦ ᐊᑐᒐᒃᓴᓂᒃ 
ᐃᑲᔪᕐᑐᓂᒃ ᑭᒃᑯᑐᐃᓐᓇᕐᓂᒃ ᐊᒻᒪᓗ 
ᓴᖏᓕᒋᐊᕐᑎᑦᑎᓗᑕ ᓄᓇᓕᖕᓂ. ᑕᒪᒃᑯᐊ 
ᓴᓇᔭᐅᔪᑦ ᑮᓇᐅᔭᓕᐅᑐᐃᓐᓇᖏᑦᑐᑦ 
ᐱᖁᑎᕐᔪᐊᓄᑦ ᑭᓯᐊᓂ ᓴᓇᔭᕆᐅᕐᓴᑎᑦᑎᔪᑦ 
ᐃᓕᓐᓂᐊᕐᑎᑕᐅᓂᒃᑯᑦ, ᐊᐅᓚᑎᑦᑎᓂᒃᑯᑦ, 
ᐊᒻᒪᓗ ᐃᓕᖁᓯᐅᔪᓂᒃ ᐃᓚᓕᐅᑎᑦᑎᓂᒃᑯᑦ. 

ᐱᓕᖃᑎᒌᖕᓂᕐᒃ ᑐᖓᕕᐅᒪᑦ 
ᐱᔪᓐᓇᕐᓂᑦᑎᓐᓄᑦ. ᐱᓕᖃᑎᖃᕐᓂᒃᑯᑦ 
ᒐᕙᒪᓂᑦ, ᑭᓇᐅᔭᖃᕐᑎᑦᑎᔨᓂᒃ, ᐊᒻᒪᓗ 
ᐃᖃᓇᐃᔭᕐᑎᑦᑎᔨᓂᒃ, ᓯᐊᒻᒪᐃᕗᒍᑦ 
ᐊᕗᖓᐅᔨᔪᒥᒃ ᐊᒃᑐᐃᓂᕐᒥᒃᓗ 
ᐊᐅᓚᑕᐅᔾᔪᑎᑦᑎᓐᓂᒃ. ᐃᓗᐊᓂ, 
ᐱᒋᐊᕐᑎᑦᑎᓯᒪᕗᒍᑦ ᓄᑖᓂᒃ ᐱᔨᑦᑎᕋᕐᕕᓂᒃ, 
ᓄᑖᖑᕆᐊᕐᓯᒪᔪᓂᒃ  ᑮᓇᐅᔭᓕᕆᓂᕐᒧᑦ 

ᐊᒻᒪᓗ ᐊᐅᓚᔾᔪᑎᑦᑎᓂᒃ, ᐊᒻᒪᓗ 
ᐱᒋᐊᕐᑎᑦᑎᓚᐅᕐᓱᑕ ᑐᓴᐅᒪᑎᑦᑎᓂᕐᒧᑦ 
ᑐᕌᒐᕐᒥᒃ−ᐃᓚᒋᓪᓗᒍ ᐋᕿᕆᐊᕐᓯᒪᔪᕐᒃ 
ᐃᑭᐊᕿᕕᒃ ᐊᒻᒪᓗ ᐱᐅᓯᒋᐊᕐᓯᒪᔪᕐᒃ 
ᐊᐅᓚᑕᐅᔾᔪᑎᓄᑦ ᑕᑯᒃᓴᐅᓂᕐᓴᐅᓕᕐᓱᑎᒃ. 

ᓯᕗᒧᑦ ᑕᑯᓐᓇᕈᑦᑕ, ᑲᔪᓯᕗᒍᑦ 
ᐊᖏᕐᓯᒪᓂᑦᑎᓄᑦ ᐱᒋᐊᕈᑎᐅᔪᓂᒃ, 
ᖃᐅᔨᒪᑎᑦᑎᓂᕐᒧᑦ, ᐊᒻᒪᓗ ᓴᕿᕐᑎᑦᑎᓂᕐᒧᑦ. 
ᐊᒃᓱᕈᕐᓇᕐᑐᑦ ᐊᓚᒃᑲᕐᐸᑲᓗᐊᕐᐸᑕ−ᓲᕐᓗ 
ᐃᖃᓇᐃᔭᕐᑎᖃᖏᓗᐊᕐᓂᕐᒃ ᐊᒻᒪᓗ 
ᐊᐅᓚᑕᐅᔾᔪᑎᑦ ᑭᖑᕙᕆᐊᕐᐸᖕᓃᑦ 
− ᐊᖏᕐᓯᒪᕗᒍᑦ ᑲᔪᓰᓇᕐᓂᕐᒧᑦ ᐊᒻᒪᓗ 
ᐊᓯᔾᔨᖃᑕᐅᕙᓪᓕᐊᓂᕐᒧᑦ. ᐊᑕᐅᑦᑎᒃᑯᑦ, 
ᐱᓕᕆᖃᑎᒋᔭᑦᑎᒃᑯᑦ, ᓄᓇᓕᖕᓂᑦ, ᐊᒻᒪᓗ 
ᐱᓇᓱᓚᕆᒃᑐᑦ ᐃᖃᓇᐃᔭᕐᑎᑦ, ᑲᔪᓰᓐᓇᕐᐳᒍᑦ 
ᐱᕙᔾᓕᐊᓂᕐᒥᒃ ᐊᒻᒪᓗ ᐱᒋᐊᕐᑎᑦᑎᓂᕐᒥᒃ 
ᐱᕚᓕᕈᑎᓂᒃ ᑕᑯᒃᓴᐅᑎᑦᑎᔪᓂᒃ . 

ᑭᒐᕐᑐᕐᓱᒋᑦ ᑲᑎᒪᔨᑦ, ᖁᔭᓕᕗᖓ 
ᐅᐱᕈᓱᖕᓂᕐᓄᑦ, ᐱᓕᖃᑎᒌᕐᓂᒃᑯᑦ, ᐊᒻᒪᓗ 
ᐅᒃᐱᕆᔭᐅᓂᒃᑯᑦ ᑐᕌᒐᑦᑎᓐᓂᒃ. ᐱᓕᕆᔭᒃᓴᕗᑦ 
ᐱᔪᒪᓚᕐᒋᕐᑕᕗᑦ, ᑭᓯᐊᓂ ᐃᑲᔪᕐᑕᐅᓂᒃᑯᑦ, 
ᐊᔪᕐᓇᖏᑦᑑᔪᕐᒃ.

ᐋᑕᒥ ᐃᑦᑐᐊᑦᓯᐊᕐᒃ  
ᐃᒃᓯᕙᐅᑕᕐᒃ, ᑲᑭᕙᒃ ᑲᑐᔾᔨᖃᑎᒌᑦ 
ᑲᑎᒪᔨᖏᑦ

ᐋᑕᒥ ᐃᑦᑐᐊᑦᓯᐊᕐᒃ

ᐅᖃᐅᓯᒃᓴᕐᒃ ᐃᑦᓯᕙᐅᑕᐅᔪᒥᑦ

ᐃᒃᓯᕙᐅᑕᕐᒃ,  
ᑲᑭᕙᒃ ᑲᑐᔾᔨᖃᑎᒌᑦ  
ᑲᑎᒪᔨᖏᑦ

ᖁᔭᓕᕗᖓ ᐅᒃᐱᕈᓱᖕᓂᕐᓄᑦ, 
ᐱᓕᕆᖃᑎᒌᖕᓂᕐᒧᑦ, ᐊᒻᒪᓗ 
ᐅᒃᐱᕈᓱᖕᓂᑦᑎᓐᓄᑦ ᑐᕌᕋᕆᔭᑦᑎᓐᓂᒃ.

ᑐᖓᓱᒃᑎᑐᒻᒪᕙᕋ ᐃᒃᓯᕙᐅᑕᖑᕋᑖᕐᑐᕐᒃ, 
ᐋᑕᒥ ᐃᑦᑐᐊᑦᓯᐊᕐᒃ. ᐋᑕᒥ ᓂᕈᐊᕐᑕᐅᓚᐅᕐᑐᕐᒃ 
ᕿᑭᕐᒃᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᓐᓄᑦ ᔮᓄᐊᕆ 2025. ᓂᕆᐅᒃᐳᒍᑦ 
ᐱᓕᖃᑎᒋᔭᕆᐊᕐᓴᕐᒃ ᐊᒻᒪᓗ ᑲᔪᓰᓇᕐᓗᑕ 
ᐱᓕᕆᑦᑎᐊᕐᑕᑦᑎᓐᓂ ᕿᑭᕐᒃᑕᓂ ᐃᓄᖏᓐᓄᑦ.

ᑐᑭᒧᐊᕐᑎᑕᐅᓪᓗᑕ ᑲᑎᒪᔨᓄᑦ, ᑲᑭᕙᒃ 
ᑲᑐᓪᔨᖃᑎᒌᑦ ᐊᐅᓚᑦᑎᐊᕐᓂᕐᓴᐅᓕᕐᐳᕐᒃ 
ᐊᒻᒪᓗ ᐋᕿᑦᑎᐊᕐᓯᒪᓂᕐᓴᐅᓕᕐᓱᓂ. 
ᑕᐃᒪᓕᐅᕐᓯᒪᕗᒍᑦ ᐋᕿᒋᐊᕐᑎᑦᑎᓂᒃᑯᑦ 
ᐊᐅᓚᑕᐅᔾᔪᑎᑦᑎᓂᒃ ᐊᒻᒪᓗ 
ᐱᔨᑦᑎᕋᕐᕕᑦᑎᓐᓂᒃ.

ᐃᒪᐃᑦᑑᓚᐅᕐᓯᒪᔪᕐᒃ ᐱᔨᑦᑎᕋᕐᕕᒃ 
ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ 
ᐃᖃᓇᐃᔭᕐᑐᓕᕆᓂᕐᒧᑦ 
ᒪᕐᕈᐃᓕᖓᑎᑕᐅᓕᕐᑐᕐᒃ. 

 
 

ᐊᒥᓲᓂᕐᓴᐅᓕᕐᑎᓪᓗᒋᑦ ᑐᒃᓯᕋᕐᑐᑦ 
ᑭᓇᐅᔭᕐᓂᒃ ᑲᑭᕙᒃ ᑲᑐᔾᔨᖃᑎᒌᑦ 
ᐃᓕᓐᓂᐊᕆᐊᑲᓐᓂᕈᒪᓂᕐᒧᑦ, ᑖᓇ ᓄᑕᕐᒃ 
ᐱᒋᐊᕐᑎᑕᐅᓚᐅᕐᑐᕐᒃ ᐃᓕᓐᓂᐊᕐᓂᕐᒃ 
ᓯᕗᒧᐊᕐᓂᕐᒃ ᐃᓕᓐᓂᐊᕐᓂᕐᒧᑦ 
ᐱᔨᑦᑎᕋᕐᕕᒃ ᐱᕕᖃᑎᑦᑎᓂᐊᕐᑐᕐᒃ 
ᑐᕋᖓᔪᓂᒃ ᐱᔨᑦᑎᕋᕐᓂᕐᒧᑦ ᕿᑭᕐᒃᑕᓂ 
ᐃᓄᖕᓄᑦ ᐱᓇᓱᐊᕐᑐᓂᒃ ᐃᓄᐃᑦ 
ᐃᓕᓐᓂᐊᕆᐊᑲᓐᓂᕐᓂᐊᕐᑐᑦ ᐊᐅᓚᑕᐅᔾᔪᑎ.

ᑖᓇ ᓄᑖᕐᒃ ᐃᓕᓐᓂᐊᕐᑎᑦᑎᓂᕐᒧᑦ 
ᐊᒻᒪᓗ ᐃᖃᓇᐃᔭᕐᓂᕐᒧᑦ ᐱᔨᑦᑎᕋᕐᕕᒃ 
ᐃᑲᔪᐸᒃᑐᕐᒃ ᑭᒃᑯᑐᐃᓐᓇᕐᓂᒃ ᐊᒻᒪᓗ 
ᑎᒥᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ, 
ᐱᕕᖃᕐᑎᑦᑎᓂᕐᒧᑦ ᐊᒻᒪᓗ ᐱᖃᑕᐅᑎᑦᑎᓂᕐᒧᑦ 
ᐃᓕᓐᓂᐊᕈᑕᐅᔪᓂᒃ. ᐊᒻᒪᓗᑲᓐᓂᕐᒃ, 
ᐱᕕᖃᕐᑎᑦᑎᓂᐊᕐᑐᕐᒃ ᐱᖃᑕᐅᔪᓐᓇᕐᑎᑕᐅᔪᓂᒃ 
ᐃᖃᓇᐃᔭᕐᑎᑦᑎᔨᓂᒃ ᐃᑲᔪᕐᑕᐅᓗᑎᒃ 
ᐃᖃᓇᐃᔭᕐᑎᓂᒃ ᐊᑭᓕᕐᓯᕙᖕᓂᕐᒧᑦ 
ᐃᖃᓇᐃᔭᕐᑎᑦᑎᓕᕈᓐᓇᕐᓂᕐᒧᑦ ᐃᓄᖕᓂᒃ 
ᐃᓕᓐᓂᐊᕐᑎᑦᑎᓂᕐᒧᑦ, ᐃᖃᓇᐃᔭᕆᐅᕐᓴᓂᕐᒧᑦ, 
ᐊᒻᒪᓗ ᐃᖃᓇᐃᔮᓴᓕᐅᕐᓂᕐᒧᑦ.

ᐱᒋᐊᕐᑎᑦᑎᓚᐅᕆᕗᒍᑦ ᓄᑖᒥᒃ ᐱᔨᑦᑎᕋᕐᕕᖕᒥᒃ 
ᑲᒪᔨᐅᓂᐊᕐᑐᒥᒃ ᓴᓇᔭᐅᓂᖏᓐᓄᑦ ᐊᒻᒪᓗ 
ᑲᒪᔨᒋᔭᐅᓂᖏᓐᓄᑦ ᓄᑖᖑᔪᑦ ᑲᑭᕙᒃᑯᓐᓂᑦ−
ᓇᖕᒥᓂᕆᔭᐅᔪᓂᒃ ᐸᐃᕆᕕᓂᒃ. ᑖᓇ ᓄᑖᕐᒃ 
ᐱᔨᑦᑎᕋᕐᕕᒃ ᐱᓕᕆᐊᒃᓴᓂᒃ ᓴᓇᓂᕐᒧᑦ 
ᑲᒪᔨᐅᔪᑦ ᑲᒪᖃᑦᑕᕐᓂᐊᕐᑐᑦ ᓴᓇᔭᐅᔪᒃᓴᓂᒃ 
ᐸᕐᓇᐃᓂᕐᒧᑦ, ᐊᐅᓚᑎᑦᑎᓂᕐᒧᑦ, ᐊᒻᒪᓗ 
ᖃᐅᔨᒃᑲᐃᖃᑕᕐᑎᑦᑎᓂᕐᒧᑦ ᐱᖃᑕᐅᔪᓂᒃ 
ᑲᑭᕙᒃᑯᑦ ᑲᑐᔨᖃᑎᒌᑦ ᐃᓄᖕᓂᑦ 
ᓯᕗᒃᑲᕐᑕᐅᔪᕐᒃ ᐊᑭᑐᔪᓄᑦ ᐸᕐᓇᐃᓂᕐ ᐊᒻᒪᓗ 
ᐱᖁᑎᕐᔪᐊᓂᒃ ᐱᕙᓪᓕᐊᑎᑦᑎᓂᕐᒧᑦ ᕿᑭᕐᒃᑕᓂ 
ᓄᓇᓕᖕᓂᑦ.

ᑖᓇ ᐱᔨᑦᑎᕋᕐᕕᒃ ᐱᓕᕆᐊᒃᓴᓂᒃ 
ᓴᓇᓂᕐᒧᑦ ᑲᒪᔨᐅᔪᑦ ᐊᐅᓚᑦᑎᔨᐅᓂᐊᕐᑐᑦ 
ᓴᓇᔭᐅᓂᖏᓐᓄᑦ ᑲᑭᕙᒃ ᑲᑐᔾᔨᖃᑎᒌᑦ 
ᐸᐃᕆᕕᒃᓴᖏᓐᓂᑦ. ᑖᑯᐊ ᐱᓕᖃᑎᒌᒃᑐᑦ 
ᓄᑖᓂᑦ ᐱᔪᓐᓇᕐᑐᓂᒃ ᐱᕕᖃᕐᑎᑦᑎᕗᑦ 
ᑎᒥᐅᔪᒧᑦ ᐊᒻᒪᓗ ᓯᕗᒃᑲᕐᑎᐅᓂᐊᕐᓱᑎᒃ ᓄᑖᓂᒃ 
ᓴᓇᔭᐅᔪᒃᓴᓂᒃ. 

 
 

 
ᓯᕗᓪᓕᕐᐹᕐᒃ ᐸᐃᕆᕕᒃᓴᕐᒃ ᓴᓂᕋᔭᖕᒥ 
ᐱᒋᐊᕐᑕᓚᐅᕐᑐᕐᒃ ᑕᒪᑐᒪᓂ ᐊᕐᕌᒍᒥ, ᐊᒻᒪᓗ 
ᖁᕕᐊᓱᒃᐳᒍᑦ ᑐᖓᕕᒃᓴᖏᑦ ᐃᓕᔭᐅᓚᐅᕐᑐᑦ, 
ᓴᓇᕙᓪᓕᐊᓕᕐᓱᑎᒃᓗ ᐊᒻᒪᓗ ᓂᕆᐅᕐᐳᒍᑦ 
ᐱᕙᓪᓕᐊᓂᐊᕐᓂᖓᓂᒃ. ᖁᕕᐊᓱᒃᑭᕗᒍᑦ 
ᐅᖃᕆᐊᒃᓴᕐᒃ ᓈᒪᓈᕐᑐᒍᑦ ᓴᓇᔭᐅᑲᓐᓂᓛᕐᑐᒥᒃ, 
ᓴᓇᔭᐅᔪᒃᓴᑦ ᑎᑭᓚᐅᕐᒪᑕ ᐃᒃᐱᐊᕐᔪᒃᒧᑦ.

ᐊᑕᖏᕐᓱᒍ, 13ᓂᒃ ᓄᑖᓂᒃ 
ᐃᖃᓇᐃᔭᕐᑎᑖᕐᓯᒪᓕᕐᐳᒍᑦ ᐊᕐᕌᒍᓂ 
2024-2025 ᐊᒻᒪᓗ ᖁᕕᐅᓱᖕᒪᕆᕐᐳᒍᑦ 
ᓯᕗᒃᑲᐃᔨᐅᓂᕐᒧᑦ ᐃᓄᐃᑦ ᐃᖃᕐᓇᐃᔭᕐᑎᓄᑦ, 
ᐃᒪᓐᓇᑎᒋ 70% ᑲᑭᕙᒃᒥ ᐃᖃᓇᐃᔭᕐᑎᑦ 
ᐃᓅᓗᑎᒃ.

ᖁᕕᐊᓇᕐᑐᒻᒪᕆᐅᒪᑦ ᒫᓇᐅᔪᕐᒃ ᑲᑭᕙᒃ 
ᑲᑐᔾᔨᖃᑎᒌᑦ, ᐊᒻᒪᓗ ᖁᕕᐅᓱᒪᕆᒃᑭᕗᖓ 
ᓯᕗᓂᓴᑦᑎᓐᓂ ᑎᒥᐅᔪᒧᑦ ᐊᒻᒪᓗ 
ᐱᕙᓪᓕᐊᔪᓐᓇᕐᓂᐊᕐᑐᓂᒃ ᐱᒋᐊᕐᑎᑕᑦᑎᓐᓂᒃ 
ᐃᓄᖕᓄᑦ ᑕᒫᓂ ᕿᑭᕐᒃᑕᓂ. 

ᖁᔭᓇᒦᒃ,

ᓰᓚ ᑯᓗᓚ 
ᐊᖓᔫᖄᖅ ᐊᒻᒪᓗ ᐊᐅᓚᑎᑦᑎᔨᒻᒪᕆ 
ᑲᑭᕙᒃ ᑲᑕᔨᖃᑎᒌᑦ

ᐅᖃᐅᓯᒃᓴᕐᒃ  
ᐊᖓᔫᖄᒥᑦ ᐊᒻᒪᓗ ᐊᐅᓚᑎᑦᑎᔨᒻᒪᕆᕐᒥᑦ

ᓰᓚ ᑯᓗᓚ

ᐊᖓᔫᖄᒥᑦ ᐊᒻᒪᓗ 
ᐊᐅᓚᑎᑦᑎᔨᒻᒪᕆᕐᒥᑦ,  
ᑲᑭᕙᒃ ᑲᑕᔨᖃᑎᒌᑦ

ᖁᕕᐊᓇᕐᑐᒻᒪᕆᐅᓕᕐᒪᑦ 
ᑲᑭᕙᒃᑯᓐᓂ ᑲᑐᔾᔨᖃᑎᒌᑦ, ᐊᒻᒪᓗ 
ᖁᕕᐊᓱᒃᑐᒻᒪᕆᐅᕗᖓ ᓯᕗᓂᒃᓴᒧᑦ...

ᑲᑭᕙᒃ ᖁᕕᐊᓱᒍᑎᖃᕐᐳᕐᒃ ᔨᐅᕆᒥ 
ᑑᖔᕐᓗᒃ ᓂᕈᐊᕐᑕᐅᓚᐅᕐᓂᖓᓄᑦ 
ᓄᓇᕗᑦ ᑐᖓᕕᒃ ᐊᖓᔪᖄᖓᓄᑦ

ᑲᑎᒪᔨᐅᔪᑦ ᐊᒻᒪᓗ ᐃᖃᓇᐃᔭᕐᑎᑦ ᑲᑭᕙᒃ ᑲᑐᔾᔨᖃᑎᑎᒌᑦ 
ᖁᕕᐊᓱᒍᑎᖃᕐᐳᑦ ᔨᐅᕆᒥ ᑑᖔᓗᒃ ᓂᕈᐊᕐᑕᐅᓚᐅᕐᓂᖓᓄᑦ ᓄᓇᕗᑦ 
ᑐᖓᕕᒃ ᑎᒥᖓᑦ, ᐊᖓᔪᖄᕐᒃ. ᔨᐅᕆᒥ ᐃᒃᓯᕙᐅᑕᐅᓯᒪᔪᕐᒃ ᑲᑭᕙᒃᑯᓐᓄᑦ 
ᐊᕐᕌᒍᑲᓴᖕᓄᑦ ᑎᓴᒪᓄᑦ ᓂᕈᐊᕐᑕᐅᓚᐅᖏᑎᓪᓗᒍ ᓄᓇᕗᑦ ᑐᖓᕕᒃᑯᓐᓄᑦ. 
ᓯᕗᓕᕐᑎᐅᓂᖓ ᑭᖑᓂᖃᕐᓂᐊᕐᑐᕐᒃ ᐊᒻᒪᓗ ᐱᔪᓐᓇᑦᑎᐊᖁᕙᕗᑦ ᓄᑖᒥᒃ 
ᐊᑐᓕᕐᑕᖓᓂᒃ. 

ᑎᑎᕋᕐᑎ−ᑮᓇᐅᔭᓕᕆᔨ 
ᐸᓂᒐ ᐊᕿᐊᕈᕐᒃ 

ᑲᑎᒪᔨᑦ ᑭᒃᑰᓂᖏᑦ 

ᐃᒃᓯᕙᐅᑕᕐᒃ 
ᐋᑕᒥ ᐃᑦᑐᐊᑦᓯᐊᕐᒃ

ᑲᑎᒪᔨ 
ᐊᓂ ᐊᖕᓂᕐᒥᐅᕐᒃ

ᐃᒃᓯᕙᐅᑕᕐᒃ ᑐᖕᓕᖓ
ᒪᐃᑯ ᖄᐱᒃ

ᑲᑎᒪᔨ 
ᒥᑐᓴᓕ ᑯᓄᒃ

ᑐᕌᒐᓕᐅᕐᓯᒪᔪᕐᒃ ᐸᕐᓇᐅᑎ ᖃᓄᐃᓕᖓᓕᕐᓂᖓ

ᑐᕌᒐᒃᓴᑦ ᐋᕿᕐᓱᕐᓯᒪᔪᑦ 
ᐅᑭᐊᓵᒥ 2023, ᑲᑭᕙᒃ ᑲᑐᔾᔨᖃᑎᒌᑦ ᓴᖀᓚᐅᕐᒪᑕ 2023-2033 ᖁᓕᓄᑦ ᐊᕐᕌᒍᓄᑦ ᑐᕌᒐᒃᓴᑦ 
ᐋᕿᕐᓱᕐᓯᒪᔪᑦ.  ᑕᓇ ᑐᕌᒐᒃᓴᑦ ᐋᕿᕐᓱᕐᓯᒪᔪᑦ ᐱᒋᐊᕐᑎᑦᑎᓯᒪᕗᕐᒃ ᑲᑭᕙᒃ ᑐᕌᒐᕆᔪᒪᔭᖏᓐᓂᒃ 
ᐊᕐᕌᒍᓄᑦ ᖁᓕᓄᑦ. ᑖᓇ ᑐᕌᒐᒃᓴᑦ ᐋᕿᕐᓱᕐᓯᒪᔪᑦ ᐃᑲᔪᕐᓂᐊᕐᑐᕐᒃ ᐱᕕᖃᕐᑎᑦᑎᓂᕐᒧᑦ 
ᐱᔪᓐᓇᕐᓯᑎᑦᑎᓂᕐᒧᑦ ᐊᒻᒪᓗ ᓇᖕᒥᓂᕐᒃ−ᐱᓇᓱᐊᕋᓱᖕᓂᕐᒧᑦ ᐱᓕᕆᔭᐅᓗᑎᒃ ᖃᓄᐃᓕᐅᕈᑕᐅᓗᑎᒃ 
ᐊᐳᕐᑕᕈᑎᐅᕙᒃᑐᑦ ᐱᔪᓐᓇᓯᔪᓐᓇᕐᓂᖏᓐᓄᑦ ᐃᓄᖕᓂᑦ ᐃᓕᓐᓂᐊᕋᓱᐊᕐᓂᕐᒧᑦ, 
ᓇᖕᒥᓂᖃᕋᓱᐊᕐᓂᕐᒧᑦ ᐊᒻᒪᓗ ᐃᖃᓇᐃᔭᕐᓂᕐᒧᑦ ᐱᕙᓪᓕᐊᓂᕐᒃ, ᐃᖃᓇᐃᔭᕐᓂᕐᒃ, ᐊᒻᒪᓗ 
ᑮᓇᐅᔭᓕᐅᕐᓂᕐᒧᑦ ᓯᕗᒧᐊᕋᓱᐊᕐᓂᕐᒃ. 

	• ᐱᒋᐊᕐᑎᑦᑎᓗᓂᒃ ᐃᑲᔪᕐᑕᐅᓂᒃᑯᑦ 
ᓇᖕᒥᓂᖃᕐᓂᕐᒧᑦ ᐊᖏᓕᒋᐊᕐᑎᑕᐅᓪᓗᓂ 
ᐊᒻᒪᓗ ᐱᕚᓕᕐᑎᑕᐅᓪᓗᓂ ᐃᓄᐃᑦ 
ᐱᖃᑕᐅᓂᖏᑦ ᓇᖕᒥᓂᖃᕐᓂᕐᒧᑦ ᐊᒻᒪᓗ 
ᑮᓇᐅᔭᓕᐅᕈᑎᒃᓴᖏᓐᓄᑦ ᓇᖕᒥᓂᖃᕐᓂᒃᑯᑦ. 

	• ᐱᕕᖃᕐᑎᑦᑎᑲᐅᑎᒋᓂᕐᒃ ᑭᓇᐅᔭᒃᑯᑦ 
ᐃᑲᔪᕐᓂᕐᒃ ᐊᒻᒪᓗ ᓇᐅᒃᑯᖔᕐᒃ ᐃᑲᔪᕐᓂᕐᒧᑦ 
ᐃᓄᖕᓂᒃ ᐃᓕᐸᓪᓕᐊᔪᒪᔪᓂᒃ ᐊᒻᒪᓗ 
ᐃᓕᓐᓂᐊᕆᐊᑲᓐᓂᕈᒪᔪᓂᒃ ᓯᓚᑦᑐᕐᓴᕐᕕᓄᑦ. 

	• ᐱᕕᖃᕐᑎᑕᐅᓗᑎᒃ ᐃᓄᐃᑦ 
ᐱᓇᓱᐊᕐᑕᖏᓐᓂᒃ ᑎᑭᐅᑎᔪᓐᓇᕐᓗᑎᒃ 
ᐃᖃᓇᐃᔭᕐᓂᕐᒥᒃ ᐊᒻᒪᓗ ᐃᖃᓇᐃᔭᕐᓂᕐᒧᑦ 
ᑐᕌᒐᕆᔪᒪᔭᖏᓐᓂᒃ. 

	• ᐱᕕᖃᕐᑎᑕᐅᓗᑎᒃ ᐱᔪᓐᕈᑎᐅᓂᐊᕐᑐᓂᒃ 
ᐃᖃᓇᐃᔭᕆᐅᕐᓴᓂᕐᒧᑦ ᐊᒻᒪᓗ 
ᐱᔪᓐᓇᕐᓯᒪᕙᓪᓕᐊᓂᕐᒧᑦ ᐱᕙᓪᓕᐊᓂᐅᔪᑦ 
ᐃᓄᐃᑦ ᐅᕕᒃᑲᓄᑦ ᐊᒻᒪᓗ ᑎᒥᒥᒍᑦ 
ᐊᔪᕈᑎᖃᕐᑐᓄᑦ.

	• ᓯᐊᒪᒃᑎᑕᐅᓗᑎᒃ ᐃᓄᐃᑦ 
ᐱᕕᖃᑎᑕᐅᔪᓐᓇᕐᓂᖏᑦ ᐊᐅᓚᑦᑎᐊᕐᑐᓂᒃ 
ᐃᓕᓂᐊᕆᐅᕐᓴᕐᕕᐅᔪᓂᒃ ᐊᒻᒪᓗ 
ᐸᐃᕆᕕᐅᔪᓂᒃ. 

	• ᐃᑲᔪᖃᑕᐅᓗᑎᒃ ᐃᓄᒃᓂᑦ−ᓯᕗᒃᑲᕐᑕᐅᔪᓂᒃ 
ᐊᑭᑐᔪᓄᑦ ᐸᕐᓇᐃᓂᕐᒧᑦ ᐊᒻᒪᓗ 
ᐱᖁᑎᕐᔪᐊᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᑮᓇᐅᔭᓕᐅᕐᓂᕐᒧᑦ ᐊᒻᒪᓗ ᐃᓅᓯᕐᓄᑦ 
ᑐᕌᖓᔪᓂᒃ ᐱᔪᓐᓇᐅᑎᓂᒃ ᓄᓇᓕᖕᓄᑦ. 

	• ᓴᓇᓗᑎᒃ ᐊᒻᒪᓗ ᓴᖏᓕᕐᑎᑦᑎᓗᑎᒃ 
ᐱᓕᖃᑎᖃᕐᓂᕐᒥᒃ ᐊᒻᒪᓗ 
ᐃᑲᔪᖃᑎᒌᖕᓂᕐᒥᒃ ᐊᔾᔨᒌᖏᑦᑐᓂᒃ 
ᑭᒃᑯᑐᐃᓐᓇᕐᓂᕐᒃ, ᓇᖕᒥᓂᖃᕐᑐᓂᒃ ᐊᒻᒪᓗ 
ᑎᒥᐅᔪᓂᒃ. 

	• ᑲᔪᓰᓇᕐᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᑲᑭᕙᒃ 
ᑲᑐᔾᔨᖃᕐᒌᑦ ᐱᕕᖃᕐᕕᒃᓴᑦᑎᐊᖑᔪᒥᒃ 
ᐊᒻᒪᓗ ᐊᐅᓚᑦᑎᐊᕐᑐᒥᒃ ᑎᒥᐅᔪᒥᒃ. 

ᑲᑭᕙᒃ ᑲᑐᔾᔨᖃᑎᒌᑦ 

10ᓄᑦ−ᐊᕐᕌᒍᓄᑦ 
ᑐᑭᒧᐊᒍᑎᔅᓴᑦ ᐸᕐᓇᐅᑎᖏᑦ
2023-2033

2024-2025 ᐱᓗᐊᖑᐊᕐᓯᒪᔪᑦ

$5,856,461

$308,932

ᐃᓕᓐᓂᐊᕆᐊᑲᓐᓂᕐᐸᒃᑐᓄᑦ ᑮᓇᐅᔭᑦ ᐊᑐᕐᑕᐅᔪᑦ

ᐃᖃᓇᐃᔭᕐᓂᕐᒧᑦ 
ᐃᓕᓐᓂᐊᕐᑎᑕᐅᓂᕐᒃ 
ᐊᐅᓚᑕᐅᔾᔪᑎᑦ

311 ᓄᑖᑦ ᐃᓕᓐᓂᐊᕐᑎᑦ ᐊᒻᒪᓗ 
ᑲᔪᓯᔪᑦ ᐃᓕᓐᓂᐊᕐᑕᒥᓂᒃ

ᑮᓇᐅᔭᑦ ᐊᑐᕐᑕᐅᔪᑦ 316 ᐱᖃᑕᐅᔪᓂᒃ

ᖁᓕᓄᑦ ᐋᕐᕌᒍᓄᑦ ᐊᐅᓚᑕᐅᔾᔪᑎᓄᒃ ᑮᓇᐅᔭᑦ ᐊᑐᕐᑕᐅᓚᐅᕐᑐᑦ 

2016
2017

2018
2019

2020
2021

2022
2023

2025
2024

$4,500,000

$3,500,000

$2,500,000

$5,500,000

$6,500,000

$7,500,000

$8,500,000

$9,500,000

$10,500,000

$11,500,000

$12,500,000

$14,500,000

$15,500,000

ᐊᕐᕌᒍᑦ ᖁᓕᑦ ᑭᖑᓂᑦᑎᓐᓂ, ᑲᑭᕙᒃ ᐊᐅᓚᑕᐅᔾᔪᑎᖏᑦ 
ᑮᓇᐅᔭᑦ ᐊᑐᕐᑕᐅᓚᐅᕐᑐᑦ ᑲᑎᓪᓗᒋ ᐅᖓᑖᓂ $92 ᒥᓕᐊᓐ, 
ᐃᒪᓐᓇᑎᒋᓪᓗᐊᕐᒃ $9.2 ᒥᓕᐊᓐ ᐊᕐᕌᒍᑕᒫᑦ. 

ᑲᑭᕙᒃᑯᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᑦ 2024 - 25

ᐱᔨᑦᑎᕋᕐᕖᑦ ᐋᕿᒋᐊᕐᑕᐅᓂᖏᑦ
ᐱᔨᑦᑎᕋᑦᑎᐊᕐᓂᕐᓴᐅᔪᓐᓇᖁᓪᓗᑕ ᐃᓄᖕᓂᒃ, ᑲᑭᕙᒃ ᐋᕿᒋᐊᕐᑎᑦᑎᓯᒪᕗᕐᒃ 
ᐱᔨᑦᑎᕋᕐᕕᓂᒃ ᑕᕝᕙᖓᑦ ᐃᓕᑎᑕᐅᓂᕐᒃ ᐊᒻᒪᓗ ᐃᓕᓐᓂᐊᕐᑎᑕᐅᓂᕐᒃ, ᑕᕝᕗᖓ 
ᐃᓕᑎᑕᐅᓂᕐᒃ ᐊᒻᒪᓗ ᐃᖃᓇᐃᔭᕐᓂᕐᒧᑦ ᐱᔨᑦᑎᕋᕐᕕᑦ ᐊᒻᒪᓗ ᐃᓕᓐᓂᐊᕐᓂᕐᒃ ᓯᕗᒧᐊᕈᑎ 
ᐃᓕᓐᓂᐊᕐᓂᕐᒧᑦ. ᐱᓕᕆᐊᒃᓴᓂᑦ ᐱᓕᕆᔭᕐᓴᑦ ᐊᐅᓚᑎᔨᑦ ᐱᒋᐊᕐᑎᑕᐅᓚᐅᕐᑐᑦ 
ᐱᕕᖃᑎᑦᑎᓂᕐᓴᐅᔪᓐᓇᕐᓂᕐᒧᑦ ᐸᕐᓇᐃᓂᕐᒥᒃ ᐊᒻᒪᓗ ᐱᒋᐊᕐᑎᑦᑎᓂᕐᒥᒃ ᐱᔪᓐᓇᕐᑐᓂᒃ 
ᐊᖏᓂᕐᓴᓄᑦ ᐱᓕᕆᔭᐅᔪᒃᓴᓄᑦ ᓲᕐᓗ ᓴᓂᕋᔭᖕᒥ ᐸᐃᕆᕕᒃᓴᕐᒃ ᓴᓇᔭᐅᓂᖓ.

ᐊᖓᔫᖄᒥᑦ / 
ᐊᐅᓚᑎᑦᑎᔨᒻᒪᕆᕐᒥᑦ

ᖁᑎᖕᓂᕐᓴᕐᒃ 
ᐅᖃᐅᔾᔨᔨ 

ᐱᓕᕆᐊᕐᓴᓂᒃ 
ᐱᓕᕆᔭᒃᓴᑦ 
ᐊᐅᓚᑎᔨᑦ

ᐊᐅᓚᑎᑦᑎᔨᑦ 

ᐃᓕᓐᓂᐊᑎᑕᐅᓂᕐᒃ 
ᐊᒻᒪᓗ 

ᐃᖃᓇᐃᔭᕐᓂᕐᒧᑦ 

ᑮᓇᐅᔭᓕᕆᔨᑦ

ᐃᓕᓐᓂᐊᕐᓂᕐᒃ 
ᓯᕗᒧᐊᕈᑎ 

ᐃᓕᓐᓂᐊᕐᓂᕐᒧᑦ

ᑐᓴᐅᒪᑦᑎᑎᓂᕐᒃ, 
ᑕᑯᒃᓴᐅᑎᑦᑎᓂᕐᒃ ᐊᒻᒪᓗ 

ᖃᐅᔨᒋᐊᕐᑎᑦᑎᓂᕐᒃ

ᓇᖕᒥᓂᖃᕐᓂᕐᒃ

ᓱᕈᓯᕐᓂᕐᒃ ᐸᐃᕆᓂᕐᒃ, 
ᐅᕕᒃᑲᑦ ᐊᒻᒪᓗ 

ᑎᒥᒥᒍᑦ ᐊᔪᕈᑎᓖᑦ

NTI
$5,881,646

CANNOR
$1,977,250

ᐊᓯᖏᑦ
$2,877,034

ESDC
$9,391,942

ISC
$1,551,987

QIA
$1,677,151

70%
ᑲᑭᕙᒃ ᐃᒪᐃᖏᓐᓇᕐᐳᕐᒃ ᐊᒻᒪᓗ 
ᐃᓄᖕᓂᑦ ᐃᖃᓇᐃᔭᕐᑎᖏᑦ 
ᐃᒪᓐᓇᐅᑎᒋᕗᑦ 

ᒫᓇ ᐱᔨᑦᑎᕋᕐᕕᒃ ᓄᑖᕐᒃ ᐱᔨᑦᑎᕋᕐᕕᒃ



ᐃᑲᔪᕐᓂᕐᒃ ᐃᓄᐃᑦ ᐱᔪᓐᓇᕐᓯᖁᓪᓗᒋᑦ  9

ᓯᕗᓪᓕᕐᐹᒥᒃ ᐱᒋᐊᕐᑕᐅᓂᐊᕐᑐᑦ 
ᐱᓕᕆᔭᐅᓂᐊᕐᑐᑦ ᓯᕗᒃᑲᕐᑕᐅᓪᓗᑎᒃ 
ᐱᔨᑦᑎᕋᕐᕕᖕᒥᑦ ᐸᕐᓇᐃᓂᕐᒃ 
ᐊᒻᒪᓗ ᓴᓇᔭᐅᓂᖏᑦ 
ᑲᑭᕙᒃᑯᑎᒍᑦ ᐸᐃᕆᕕᐅᔪᒃᓴᑦ.

ᓴᓂᕋᔭᒃᒥ ᐸᐃᕆᕕᒃᓴᕐᒃ 
ᐊᕐᕌᒍᒥ 2024 ᑲᑭᕙᒃᑯᑦ ᐊᖏᖃᒌᒍᑎᖃᓚᐅᕐᒪᑕ ᑖᑯᓂᖓ ᓄᓇᕗᒻᒥ 
ᓴᓇᔨᓂᒃ ᑯᐅᐳᕇᓴᓐ ᓯᕗᒧᐊᕐᑎᑕᐅᖁᔭᐅᓗᑎᒃ ᓴᓇᔭᐅᓂᐊᕐᓂᖓᑕ 
ᓯᕗᓪᓕᕐᐹᕐᒃ ᐸᐃᕆᕕᒃᓴᕐᒃ ᓴᓂᕋᔭᒃᒥ. ᔫᓂ 2025ᖑᑎᓪᓗᒍ, 
ᐊᑭᑐᕐᓯᒪᓚᐅᕐᒪᑕ ᓴᓇᔭᐅᔪᒃᓴᑦ, ᐃᓯᕐᑎᑕᐅᔾᔪᑎᑦ, ᐊᒻᒪᓗ ᖃᖓᑦᑕᐅᑎᑦ 
ᐊᒻᒪᓗ ᐊᐅᓚᕐᑎᑕᐅᓂᒃᑯᑦ ᐊᑭᖏᑦ ᓴᓇᔭᐅᓂᐊᕐᓂᖓᑕ ᐃᒪᓐᓇᑎᒋ 
ᐊᑭᑦᕆᐊᕐᓚᐅᕐᑐᕐᒃ $468,770. ᑲᑭᕙᒃᑯᑦ ᑮᓇᐅᔭᒃᑲᓐᓂᕐᓂᒃ 
ᐱᔪᓐᓇᓚᐅᕐᑐᑦ ᑐᒃᓯᕋᕐᓱᑎᒃ ᑖᑯᐊ ᑭᕿᕐᒃᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᔨᖏᑦ ᐊᖏᕐᓗᑎᒃ ᐊᑐᕐᓂᐊᕐᓂᕐᒧᑦ ᑮᓇᐅᔭᕐᓂᕐᒃ 
ᐊᑐᓕᖁᔭᐅᓯᒪᔪᒃᑯᑦ ᔫᓂᒥᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ. 

ᐱᓕᕆᐊᕐᓴᓂᒃ ᐱᓕᕆᔭᒃᓴᑦ ᐊᐅᓚᑦᑎᔨᑦ

ᑲᑭᕙᒃᑯᑎᒍᑦ ᐸᐃᕆᕕᒃᓴᑦ ᖃᓄᐃᓕᖓᓂᐊᕐᓂᖏᓐᓄᑦ 

ᑖᓇ ᐱᔨᑦᑎᕋᕐᕕᒃ ᐱᓕᕆᐊᒃᓴᓂᒃ ᓴᓇᓂᕐᒧᑦ ᑲᒪᔨᐅᔪᑦ ᑲᒪᖃᑦᑕᕐᓂᐊᕐᑐᑦ ᓴᓇᔭᐅᔪᒃᓴᓂᒃ ᐸᕐᓇᐃᓂᕐᒧᑦ, ᐊᐅᓚᑎᑦᑎᓂᕐᒧᑦ, 
ᐊᒻᒪᓗ ᖃᐅᔨᒃᑲᐃᖃᑕᕐᑎᑦᑎᓂᕐᒧᑦ ᐱᖃᑕᐅᔪᓂᒃ ᑲᑭᕙᒃᑯᑦ ᑲᑐᔨᖃᑎᒌᑦ ᐃᓄᖕᓂᑦ ᓯᕗᒃᑲᕐᑕᐅᔪᕐᒃ ᐊᑭᑐᔪᓄᑦ ᐸᕐᓇᐃᓂᕐ 
ᐊᒻᒪᓗ ᐱᖁᑎᕐᔪᐊᓂᒃ ᐱᕙᓪᓕᐊᑎᑦᑎᓂᕐᒧᑦ ᕿᑭᕐᒃᑕᓂ ᓄᓇᓕᖕᓂᑦ. ᓯᕗᓪᓕᕐᐹᒥᒃ ᐱᒋᐊᕐᑕᐅᓂᐊᕐᑐᑦ ᐱᓕᕆᔭᐅᓂᐊᕐᑐᑦ 
ᓯᕗᒃᑲᕐᑕᐅᓪᓗᑎᒃ ᐱᔨᑦᑎᕋᕐᕕᖕᒥᑦ ᐸᕐᓇᐃᓂᕐᒃ ᐊᒻᒪᓗ ᓴᓇᔭᐅᓂᖏᑦ ᑲᑭᕙᒃᑯᑎᒍᑦ ᐸᐃᕆᕕᐅᔪᒃᓴᑦ.

ᑲᑎᒪᔨᐅᖃᑕᐅᔪᑦ ᑲᑎᒪᔨᓄᑦ ᐃᓚᒋᔭᐅᓚᐅᕐᑐᑦ ᑲᑭᕙᒃᑯᑦ ᑲᒪᔨᖏᓐᓂᒃ ᐊᕐᕌᒍᑖᒫᕐᓯᐅᑎᑦᑎᓂᒃ ᓄᓇᓕᖕᒧᑦ ᐳᓚᕋᑎᓪᓗᑕ. ᐊᐃᑦᑖᖑᒐᓗᐊᕐᒃ, 
ᓇᐃᒡᓕᒋᐊᕆᐊᖃᓚᐅᕋᑦᑎᒍᑦ  ᐅᓪᓗᒧᑦ ᐳᓚᕋᓂᕆᔭᕗᑦ ᐱᔾᔪᑎᒋᓪᓗᒍ ᓯᓚ.

ᐃᓚᖏᑦ ᑲᑎᒪᓂᐅᔪᑦ ᐊᒻᒪᓗ ᐃᑲᔪᕐᑕᐅᔪᒃᓴᑦ ᐊᑐᓚᐅᕐᑐᑦ ᑲᑭᕙᒃᑯᓐᓂᖔᕐᑐᑦ ᓴᓂᑭᓗᐊᕐᒦᓚᐅᑲᒃᑎᓪᓗᒋᑦ:

  ᓄᓇᕗᒻᒥ ᓯᓚᑦᑐᕐᓴᕐᕕᒃ

  ᓄᓇᓕᖕᒧᑦ ᑐᓴᐅᒪᑎᑦᑎᔨ ᐃᖃᓇᐃᔭᑦᑎ

  ᕼᐊᒻᒪᓚᒃᑯᑦ ᐊᓪᓚᕕᖓ ᐊᒻᒪᓗ ᑲᑎᒪᔨᖏᑦ 

  ᓄᓇᓕᖕᒧᑦ ᑐᓴᐅᒪᑎᑦᑎᔨ ᐃᖃᓇᐃᔭᑦᑎ

  ᖁᑎᖕᓂᕐᓴᓂᒃ ᐃᓕᓐᓂᐊᕐᑎᑦ 

  ᓴᓂᑭᓗᐊᕐᒃ ᐸᐃᕆᕕᒃ

ᓴᓂᑭᓗᐊᕐᒧᐊᕐᒃᓂᕐᒃ ᓄᕕᐱᕆ 19-21, 2024

ᐃᒃᐱᐊᕐᔪᒥ ᐸᐃᕆᕕᒃᓴᕐᒃ
2025ᒥ ᑲᑭᕙᒃᑯᑦ ᐱᓕᕆᖃᑎᖃᓚᐅᕐᑐᑦ ᓄᓇᕗᒻᒥ ᓴᓇᔨᓂᒃ ᑯᐅᐳᕇᓴᓐ ᓴᓇᔭᐅᓂᐊᕈᒫᕐᑐᒥᒃ: 
ᐃᒃᐱᐊᕐᔪᒥ ᐸᐃᕆᕕᒃᓴᕐᒃ. ᐱᓕᕆᔭᐅᔪᒪᓗᐊᓚᐅᕐᑐᕐᒃ ᓴᓇᔭᐅᔪᒃᓴᑦ ᖃᓄᐃᑦᑑᓂᐊᕐᓂᖏᑦ 
ᑎᑎᕐᒃᑕᐅᓗᑎᒃ ᐅᑭᐊᓵᒃᑯᑦ ᐅᒥᐊᕐᔪᐊᖂᕐᓂᐊᕐᓂᖏᑕ ᓯᕗᓂᐊᓂ ᐊᒻᒪᓗ ᓴᓇᔭᐅᒋᐊᕐᓗᓂ ᐊᕐᕌᒍᒥ 
2026. ᐃᓱᒪᒋᔭᐅᔪᕐᒃ ᐱᔭᕇᑕᐅᕝᕕᓴᖓ 2027.

ᑲᑎᒪᔨᐅᖃᑕᐅᔪᑦ ᑲᑎᒪᔨᓄᑦ ᐊᒻᒪᓗ ᑲᑭᕙᒃ 
ᐃᖃᓇᐃᔭᕐᑎᖏᑦ ᓄᓇᓕᖕᒧᐊᖃᑕᐅᓚᐅᕐᒪᑕ 
ᓴᓂᑭᓗᐊᕐᒧᑦ ᓄᕕᐱᕆ 2024ᖑᑎᓪᓗᒍ. ᐃᖃᓇᐃᔭᕐᑎᑦ 
ᑲᑎᖃᑎᖃᕈᓐᓇᓚᐅᕐᑐᑦ ᓄᓇᓕᖕᒥᐅᑕᓂᒃ 
ᐱᓕᖃᑕᐅᔪᓐᓇᕐᑐᓂᒃ ᐃᓚᒋᔭᐅᓪᓗᑎᒃ ᕼᐊᒻᒪᓚᒃᑯᑦ 
ᐊᒻᒪᓗ ᒥᑎᓕᕆᔨᒃᑯᑦ. ᐃᓄᓕᒫᓂᒃ ᑐᖓᓱᒃᑎᑦᑎᓚᐅᕐᒥᔪᑦ 
ᐃᓕᑦᑐᒪᔪᓂᒃ ᐊᒻᒪᓗ ᐊᑎᓕᐅᖃᑕᐅᓗᑎᒃ 
ᑲᑭᕙᒃ ᑲᑐᔾᔨᖃᑎᒌᑦ ᐊᐅᓚᔾᔪᑎᒋᕙᒃᑕᖏᓐᓂᒃ 
ᐱᖃᑕᐅᕝᕕᐅᑦᑎᐊᓚᐅᕐᑐᕐᒃ.

ᓱᕈᓯᕐᓂᕐᒃ ᐸᐃᕆᓂᕐᒃ, ᐅᕕᒃᑲᑦ 
ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ

ᓱᕈᓯᕐᓂᕐᒃ ᐸᐃᕆᓂᕐᒃ, ᐅᕕᒃᑲᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ ᐱᔨᑦᑎᕋᕐᕕᒃ ᑲᑭᕙᒃ 
ᑲᑐᔾᔨᖃᑎᒌᑦ ᐊᐅᓚᑕᐅᔾᔪᑎᓂᒃ ᐱᓕᕆᕙᒃᑐᑦ ᑐᕌᕐᑐᓂᒃ ᑖᑯᓄᖓ. ᐊᑕᐅᑦᑎᒃᑯᑦ 
ᐱᓕᕆᖃᑎᒋᔭᑦᑎᓐᓂᒃ, ᐱᕕᖃᕐᑎᑦᑎᔪᓐᓇᕐᐳᒍ 7ᖑᔪᓂᒃ ᐊᐅᓚᑕᐅᔾᔪᑎᓂᒃ:

	• ᑖᓇ ᐃᖃᓇᐃᔮᓄᑦ ᐱᕚᓕᕈᑎ ᐊᒻᒪᓗ ᖃᐅᔨᒪᓂᕐᒃ ᐊᐅᓚᑕᐅᔾᔪᑎ ᐱᓕᕆᔭᐅᔪᑦ  ᐃᑲᔪᕐᑐᑦ 
ᐱᕙᓪᓕᐊᔪᓂᒃ ᐊᒻᒪᓗ ᐊᑐᕐᑕᐅᔪᒃᓴᓂᒃ ᐱᔪᓐᓇᕈᑎᓂᒃ ᐊᒻᒪᓗ ᐱᖁᑎᓂᒃ ᐃᓕᓐᓂᕐᒧᑦ, 
ᐊᔪᕈᓐᓃᕐᕋᓱᖕᓂᕐᒧᑦ, ᐊᒻᒪᓗ ᐃᖃᓇᐃᔭᕐᓂᕐᒧᑦ ᐸᕐᓇᐃᓂᕐᒃ ᐊᒻᒪᓗ ᐃᖃᓇᐃᔭᕐᓂᕐᒧᑦ ᐱᕙᓪᓕᐊᓂᕐᒧᑦ 
ᐱᓕᕆᔾᔪᑎᑦ ᐋᕿᓱᕐᒃᑕᐅᓯᒪᔪᑦ ᐃᑲᔪᕐᓂᕐᒧᑦ ᐃᓄᐃᑦ ᐅᕕᒃᑲᓂᑦ ᓇᖕᒥᓂᖃᕋᓱᐊᕐᒃᑐᓂᒃ 
ᐱᕙᓪᓕᐊᖁᓪᓗᒋᑦ ᓇᖕᒥᓂᕐᒃ−ᐃᖃᓇᐃᔭᕐᓂᕐᒧᑦ, ᐃᖃᓇᐃᔭᕐᓂᕐᒧᑦ ᐸᕐᓇᐃᓂᕐᒃᒧᑦ ᐱᓕᕆᔾᔪᑎᑦ 
ᑐᕌᖓᔪᑦ ᐃᓄᖕᓄᑦ ᐅᕕᒃᑲᓄᑦ, ᐃᓚᒋᔭᐅᓪᓗᑎᒃ ᑭᓯᐊᓂ ᑭᒡᓕᖃᖏᑦᑐᕐᒃ ᑐᓴᐅᒪᓂᕐᒧᒃ 
ᐱᔪᓐᓇᕈᑎᑦ ᐊᒻᒪᓗ ᑲᔪᖏᕐᓴᐃᔾᔪᑎᑦ ᐊᑐᕐᓂᖓᑕ ᐃᓕᓐᓂᐊᕐᓂᕐᒃ ᐊᒻᒪᓗ ᐊᑐᕐᓂᖓ ᑐᓴᐅᒪᓗᓂ 
ᐃᖃᓇᐃᔭᕐᓂᕐᒧᑦ ᐃᓱᒪᒃᓴᕐᓯᐅᕐᓂᕐᒃ, ᐃᖃᓇᐃᔭᕐᓂᕐᒧᑦ ᐅᖃᓪᓚᕕᐅᔪᓐᓇᕐᓂᕐᒃ, ᐊᒻᒪᓗ ᐃᖃᓇᐃᔮᓂᑦ 
ᑕᑯᒃᓴᐅᑎᑦᑎᓂᕐᒧᑦ ᐊᒻᒪᓗ ᓯᕗᓕᕐᑎᐅᓂᕐᒧᑦ ᐱᓕᕆᔭᐅᔪᒃᓴᑦ.

	• ᐱᔭᕆᐅᖅᓴᑎᑕᐅᔪᑦ ᐃᖅᑲᓇᐃᔮᒧᑦ ᐃᓂᑖᖅᑎᑦᑎᓂᕐᒧᑦ ᐱᓕᕆᐊᖅ ᐱᑎᑦᑎᕙᒃᐳᖅ ᒪᒃᑯᒃᑐᓂᒃ 
ᐃᖅᑲᓇᐃᔭᕐᓂᕐᒧᑦ ᐃᓂᑖᖅᑎᑦᑎᓂᕐᒥᒃ, ᑲᔪᖏᖅᓴᐃᓂᕐᒥᒃ, ᐊᔪᕈᓐᓃᖅᐸᓪᓕᐊᓂᕐᒥᒡᓘᓐᓃᑦ 
ᐱᓕᕆᖃᑎᒌᖕᓂᕐᓂᒃ ᑕᐃᒃᑯᓄᖓ ᐃᓕᓐᓂᐊᙱᑦᑐᓄᑦ, ᐃᖅᑲᓇᐃᔮᖃᙱᑦᑐᓄᑦ, 
ᐃᖅᑲᓇᐃᔭᙱᓗᐊᖅᑐᓄᓪᓘᓐᓃᑦ, ᐃᑲᔪᕐᓗᒋᑦ ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓂᒃ ᐃᑲᔪᖅᑐᐃᓗᑎᒡᓗ ᐃᓕᓐᓂᐊᕐᓂᕆᔭᖏᓐᓂᒃ ᐃᖅᑲᓇᐃᔮᕆᔪᒪᔭᒥᓂᒡᓗ 
ᐊᖏᒡᓕᕙᓪᓕᐊᑎᑦᑎᓂᕐᒥᒃ.

	• ᑖᓇ ᑭᒡᓕᓯᓂᐊᕐᓂᕐᒧᑦ ᐊᒻᒪᓗ 
ᖃᕋᓴᐅᔭᒃᑰᕈᑎᓄᑦ ᐃᓕᓐᓂᐊᕈᑎ 
ᐃᑲᔪᕐᐸᕐᑐᕐᒃ ᐱᓕᔭᐅᔪᓂᒃ 
ᐱᕚᓕᕐᑎᑦᑎᔪᓂᒃ ᑭᒡᓕᓯᓂᐊᕐᓂᕐᒧᑦ 
ᐊᒻᒪᓗ ᓴᓇᔭᐅᔪᓐᓇᓕᕆᓂᕐᒧᑦ 
ᐃᓕᓐᓂᐊᕐᑕᐅᔪᓐᓇᕐᑯᓗᓂ ᐊᒻᒪᓗ 
ᐃᖃᓇᐃᔮᕆᔭᐅᔪᓐᓇᕐᓗᓂ, ᐃᓚᒋᓗᒋᑦ 
ᑭᒡᓕᓯᓂᐊᕐᓂᕐᒧᑦ ᑲᑎᖓᑎᑕᐅᕙᒃᑐᑦ, 
ᖃᕋᓴᐅᔭᔨᓕᕆᓂᕐᒧᑦ ᐱᓕᖃᒌᒃᑐᑦ, ᐊᒻᒪᓗ 
ᐱᓕᕆᓂᐅᔪᑦ ᑲᑎᑦᑎᔾᔪᑎᑦ ᑭᒡᓕᓯᓂᐊᕐᓂᕐᒧᑦ 
ᐊᒻᒪᓗ ᓴᓇᔭᐅᔪᓐᓇᓕᕆᓂᕐᒧᑦ ᑕᕝᕗᖓ 
ᓄᓇᖃᖄᕐᑐᕕᓂᕐᓄᑦ ᖃᐅᔨᒪᔭᖏᓐᓄᑦ, 
ᐋᕿᕐᑕᐅᓯᒪᔪᕐᒃ ᐃᑲᔪᓂᕐᒧᑦ ᖃᐅᔨᓴᕐᓂᕐᒥᒃ 
ᐊᒻᒪᓗ ᓄᑖᓂᒃ ᐱᓕᔭᐅᔪᒃᓴᓂᒃ 
ᓇᓗᓇᐃᕆᓂᕐᒧᑦ ᐊᑲᐅᓂᕐᓴᐅᔪᓂᒃ 
ᐃᑲᔪᕐᑕᐅᔪᓐᓇᖁᓪᓗᒋᑦ ᐅᕕᒃᑲᐃᑦ 
ᐸᕐᓇᕐᓯᒪᓂᕐᒧᑦ ᑕᕗᖓ, ᐅᑎᕈᓐᓇᕐᓗᑎᒃ 
ᐊᒻᒪᓗ ᐃᖃᓇᐃᔮᒥᓂᒃ ᐸᐸᐃᓐᓇᕐᓗᑎᒃ 
ᐊᒻᒪᓗ ᐱᖃᑕᐅᑦᑎᐊᕐᕈᓐᓇᖁᓪᓗᒋᑦ 
ᐃᖃᓇᐃᔭᕐᕕᐅᕙᒃᑐᒥᑦ.

43
ᐅᕕᒃᑲᓂᑦ ᐱᓕᔭᐅᔾᔪᑎᑦ 

615
ᐅᕕᒃᑲᑦ ᐱᖃᑕᐅᔪᑦ

2,242,486
ᐊᐅᓚᑕᐅᔾᔪᑎᓄᑦ ᑮᓇᐅᔭᑦ

24
ᐸᐃᕆᕖᑦ 

(ᐃᑲᔪᕐᑕᐅᔪᑦ) 

85
ᐸᐃᕆᕕᖕᓂ ᐃᓂᒃᓴᑦ  

(0-2 ᐊᕐᕌᒍᓖᑦ)

324
ᐸᐃᕆᕕᖕᓂ ᐃᓂᒃᓴᑦ  

(3-6 ᐊᕐᕌᒍᓖᑦ)

$2,844,534
ᐸᐃᕆᕖᑦ ᐊᐅᓚᑕᐅᓂᖏᓐᓄᑦ 

ᑮᓇᐅᔭᑦ

$384,913
ᐸᐃᕆᕖᑦ ᐊᑭᑐᔪᓂᒃ ᐸᕐᓇᐃᓂᕐᒃ 

ᐱᓗᐊᕐᑐᓂᒃ ᐊᐅᓚᑕᔾᔪᑎᑦ

100 
ᑮᓇᐅᔭᑎᒍᑦ ᐃᑲᔪᕐᑕᐅᓂᕐᒃ 

ᐃᖃᓇᐃᔭᕐᑎᓪᓚᕆᑦ ᐸᐃᕆᕕᓂᑦ 
ᐃᓄᐃᑦ ᐃᖃᓇᐃᕐᔭᕐᑎᑦ

36 
ᑮᓇᐅᔭᑎᒍᑦ ᐃᑲᔪᕐᑕᐅᓂᕐᒃ 

ᐃᖃᓇᐃᔭᕐᑎᓪᓚᕆᑦ ᐸᐃᕆᕕᓂᑦ 
ᐃᓄᐃᑦ ᐃᖃᓇᐃᔭᕐᑎᑦ

$367,694
ᐸᐃᕆᕕᓂᑦ ᑮᓇᐅᔭᓂᒃ 

ᑎᑎᕋᕐᑎᑦ ᐱᔨᑎᕋᕐᑎᑦ

$23,832
ᑎᒥᒥᒍᑦ ᐊᔪᕈᑎᓕᖕᓄᑦ ᐃᑲᔪᕐᓂᕐᒃ

1
ᑎᒥᒥᒍᑦ ᐊᔪᕈᑎᓕᖕᓄᑦ ᐱᖃᑕᐅᔪᑦ

ᐋᓐᔨᓚ ᑕᓱᒐᑦ ᐸᓐᓂᖅᑑᕐᒥᐅᖅ ᐃᓚᐅᓚᐅᖅᐳᖅ 2024−ᒥ 
NYA ᑲᓇᑕᒥᐅᓄᑦ ᐱᓕᕆᐊᖑᔪᒧᑦ. ᕼᐋᓕᕚᒃᔅ, ᓅᕙ ᓅᕙ 
ᕼᐋᓕᕚᒃᔅᒥ, ᑕᐃᑲᓂᓗ ᐃᒡᓗᒥᐅᑕᖃᖅᖢᓂ ᑐᙵᓱᒃᑎᑦᑎᔨᓂᒃ, 
ᐊᑭᓕᖅᓱᖅᑕᐅᙱᖦᖢᓂ ᓄᓇᓕᖕᓂ ᑕᑯᔭᒐᖃᕐᕕᖕᒥ ᐅᓪᓗᒃᑯᑦ 
ᐊᐅᓪᓛᖅᓯᒪᕝᕕᒋᔭᐅᔪᒥ, ᕿᒥᕐᕈᕙᒃᖢᓂ ᓅᕙ ᓯᑰᓯᐊᒥ ᐊᓈᓇᒥᓂᒃ 
ᐱᖃᑎᖃᖅᖢᓂ, ᓄᑖᓂᒡᓗ ᐱᓕᕆᐊᒃᓴᓂᒃ ᐆᒃᑐᖅᐸᒃᖢᓂ.

ᐃᖃᓇᐃᔮᓄᑦ ᐱᕚᓕᕈᑎ 
ᐊᒻᒪᓗ ᖃᐅᔨᒪᓂᕐᒃ 
ᐊᐅᓚᑕᐅᔾᔪᑎ − 
ᐅᑭᐅᕐᑕᕐᑐᒥ ᐅᕕᒃᑲᑦ 
ᓇᒧᖓᐅᕙᒃᑐᑦ

ᐅᑭᐅᕐᑕᕐᑐᒥ ᐅᕕᒃᑲᑦ ᓇᒧᖓᐅᕙᒃᑐᑦ (NYA) ᑎᒥᐅᔪᕐᒃ ᐱᕈᐃᕙᒃᑐᕐᒃ 
ᐅᕕᒃᑲᓂᒃ ᓯᕗᓕᕐᑎᐅᓂᕐᒧᑦ, ᐊᑐᓂᑦ ᐃᖃᓇᐃᔭᕐᕆᔪᒪᔭᖏᑦ 
ᑐᕌᒐᑦ, ᐃᓗᖁᓯᖃᑎᒌᖏᑦᑐᑦ−ᖃᐅᔨᒪᖃᑦᑕᐅᑎᑦᑎᓂᕐᒃ , ᐊᒻᒪᓗ 
ᓄᓇᕐᔪᐊᒥ ᓇᒧᖓᐅᕙᒃᑐᑦ ᐅᑭᐅᕐᑕᕐᑐᒥ ᐅᕕᒃᑲᐃᑦ ᐊᕐᕌᒍᓖᑦ 15-22. 
ᐊᐅᓚᑕᐅᔾᔪᑎ ᐃᑎᔪᒥᒃ ᓴᖏᓕᕐᑎᑦᑎᕙᒃᑐᕐᒃ ᑮᓇᐅᓂᕐᒥᓂᒃ ᐊᒻᒪᓗ 
ᓇᖕᒥᓂᕐᒃ ᐃᓕᖁᓯᒥᓂᒃ ᑐᑭᓯᓂᕐᒃ ᐊᑕᐅᑦᑎᒃᑯᑦ ᐱᕚᓕᕐᑎᑦᑎᓪᓗᓂ 
ᐃᓕᓐᓂᐊᕐᑎᑦ ᐱᖃᑕᐅᓂᖏᑦ ᐊᒻᒪᓗ ᐊᔪᖏᓐᓂᖏᑦ ᓯᓚᑦᑐᕐᓴᕐᕕᓂᑦ 
ᐱᕕᖃᕐᑎᑦᑎᓂᒃᑯᑦ ᐃᓅᓯᕐᒥᒃ −ᐊᓯᔾᔩᓂᒃᑯᑦ ᐊᒻᒪᓗ ᐃᓅᓯᕐᒥᒃ−
ᓇᒧᖓᐅᓕᕐᓂᒃᑯᑦ ᐊᑐᕐᑕᐅᕙᒃᑐᑦ ᓈᒪᒃᑐᒃᑯᑦ ᐱᔭᕆᐊᖃᕐᑕᖏᓐᓄᑦ 
ᐊᒻᒪᓗ ᐱᔪᒪᔭᖏᓐᑦ ᐅᑭᐅᕐᑕᕐᑐᒥ ᐅᕕᒃᑲᐃᑦ.

	• ᓱᕈᓯᓂᕐᒃ ᐸᕿᓂᕐᒧᑦ ᐊᐅᓚᑕᐅᔾᔪᑎ 
ᐃᑲᔪᕈᑎᐅᔪᕐᒃ ᐊᐅᓚᔾᔪᑎᓂᒃ ᐊᒻᒪᓗ 
ᑲᒪᒋᔭᐅᔭᕆᐊᖃᕐᐸᒃᑐᓂᒃ, ᐸᐃᕆᕕᖕᒦᐸᒃᑐᑦ 
ᖃᔅᓯᐅᓂᖏᑦ ᒪᓕᒃᑕᐅᓗᑎᒃ ᐊᐅᓚᑕᐅᓂᕐᒃ 
ᐊᒻᒪᓗ ᑲᒪᒋᔭᐅᕙᒃᑐᑦ, ᐃᑲᔪᕐᓂᕐᒃ ᐃᓕᖁᓯᓂᒃ 
ᐊᒻᒪᓗ ᐅᖃᐅᓯᓕᕆᓂᕐᒥᒃ ᐃᓕᓴᐃᓂᕐᒃ, 
ᐸᐃᕆᕕᓄᑦ ᐱᖁᑎᑦ ᐊᒻᒪᓗ ᐃᖃᓇᐃᔭᕐᑎᑦ 
ᐃᓕᓐᓂᐊᕐᑎᑕᐅᓂᖏᑦ.

	• ᐊᐅᔭᒃᑯᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ 
ᐱᓕᕆᐊᖑᕙᒃᑐᖅ aᒪᓂᒪᑎᑦᑎᕙᒃᐳᖅ 
ᐃᖅᑲᓇᐃᔭᖅᑎᐅᓂᕐᒧᑦ ᐊᒃᑐᐊᓂᓕᖕᓂᒃ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐱᕕᒃᓴᓂᒃ ᐃᓄᖕᓄᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕌᓪᓚᓚᐅᕐᓗᓂ 
ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᖅᑎᓂᒃ. 
ᐱᓕᕆᐊᒃᓴᖏᑦ ᐃᓚᖃᖅᐳᑦ ᐃᑲᔪᖅᑐᐃᓂᕐᒥᒃ 
ᐃᖅᑲᓇᐃᔭᖅᑎᑦᑎᔨᓂᒃ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᓕᕐᓗᑎᒃ ᐃᖅᑲᓇᐃᔮᒃᓴᓄᑦ 
ᐃᑲᔪᕋᔭᖅᑐᓂᒃ ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓂᒃ ᐃᑲᔪᖅᑐᐃᓗᑎᒡᓗ 
ᐃᓕᓐᓂᐊᕐᓂᕆᔭᖏᓐᓂᒃ 
ᐃᖅᑲᓇᐃᔮᕆᔪᒪᔭᖏᓐᓂᒡᓗ.

	• ᕿᑭᖅᑕᓂ ᐃᓄᐃᑦ ᒪᒃᑯᒃᑐᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ  
ᑎᓕᐅᕆᕗᖅ ᐃᖅᑲᓇᐃᔭᖅᑎᑦᑎᔨᓂᒃ 
ᐃᖅᑲᓇᐃᔭᖅᑎᑦᑎᖁᔨᓪᓗᑎᒃ ᒪᒃᑯᒃᑐᓂᒃ 
ᐃᖅᑲᓇᐃᔭᖅᑎᑖᕆᓇᔭᙱᑕᖏᓐᓂᒃ 
ᐃᑲᔪᖅᑕᐅᙱᒃᑯᑎᒃ.

	• ᑎᑎᒥᒍᑦ ᐊᔪᕈᑎᖃᕐᑐᓄᑦ ᐃᖃᓇᐃᔭᕐᑎᑦᑎᓂᕐᒃ 
ᐊᐅᓚᑕᐅᔾᔪᑎ ᑲᔪᖏᕐᓴᐃᕙᒃᑐᕐᒃ 
ᐃᖃᓇᐃᔭᕐᑎᑕᐅᓂᖏᓐᓄᑦ ᑎᑎᒥᒍᑦ ᐊᔪᕈᑎᓖᑦ 
ᐱᕕᖃᕐᑎᑦᑎᓂᒃᑯᑦ ᑮᓇᐅᔭᕐᓕᐅᕐᑕᐅᔪᓂᒃ 
ᐃᑲᔪᕐᓂᕐᒃ, ᐊᑭᓕᒃᓴᑦ ᐱᔾᔪᑎᒋᓪᓗᒍ ᐊᑐᕆᐊᖃᕐᑐᑦ 
ᐱᔨᑦᑎᕋᕈᑎᑦ, ᐋᕿᕐᓱᐃᓂᕐᒃ ᐅᕝᕙᓘᓃᑦ 
ᐱᖁᑎᓕᕆᓂᕐᒃ, ᐃᖏᕋᔪᓕᕆᓂᕐᒃ ᐊᒻᒪᓗ 
ᐃᓂᒃᓴᖃᕐᑎᑦᑎᓂᕐᒃ.

ᐃᓄᓯ ᓇᓴᓕᒃ ᐸᓐᓂᖅᑑᕐᒥᐅᖅ 
ᐃᓚᒋᔭᐅᓚᐅᖅᐳᖅ NYA−ᑯᑦ 2024−ᒥ 
ᑭᖑᓪᓕᕐᒥ ᐃᓚᐅᓂᐊᖅᑐᓄᑦ. 
ᓯᕗᓂᒃᓴᒥ ᑐᕌᒐᕆᔪᒪᔭᖓ 
ᐃᓱᓕᑦᑎᓗᓂ ᓯᓚᑦᑐᖅᓴᕐᕕᖕᒧᐊᕐᓗᓂᓗ. 
ᐃᓂᑖᖅᑎᑕᐅᓂᕐᒥᓂ, ᖃᐅᔨᓇᓱᓚᐅᖅᐳᖅ 
ᖁᕕᐊᒋᔭᒥᓂᒃ ᐊᕙᑎᒥᒃ ᐱᐅᖅᓱᐊᕐᓂᕐᒥᒃ.

ᓗᐊᕋᓐᔅ ᐅᑕᒃ ᐃᒡᓗᓕᖕᒥᐅᑕᕐᒃ 
ᐱᖃᑕᐅᓚᐅᕐᑐᕐᒃ 2024 ᐅᑭᐅᕐᑕᕐᑐᒥ ᐅᕕᒃᑲᑦ 
ᓇᒧᖓᐅᕙᒃᑐᑦ. ᐊᔾᔨᖑᐊᖃᕐᐳᕐᒃ ᐅᕙᓂ 
ᓴᓇᒋᐅᕐᓴᕐᕕᒃᒥᑦ ᓴᓇᓗᓂ ᕿᒻᒥᑯᕕᒃᓴᕐᒥᑦ 
ᑕᐃᑲᓂ ᐊᓪᑳᑯᐃᓐ ᓯᓚᑦᑐᕐᒃᓴᕐᕕᒃ.

ᔫᓕᐋᓇ ᐃᕿᑦᑐᕐᒃ ᓴᓂᕋᔭᖕᒥᐅᑕᕐᒃ 
ᐃᓚᒋᔭᐅᓚᐅᕐᑐᕐᒃ 2024 ᐅᑭᐅᕐᑕᕐᑐᒥ 
ᐅᕕᒃᑲᑦ ᓇᒧᖓᐅᕙᒃᑐᑦ. ᐃᓕᔭᐅᓚᐅᕐᑐᕐᒃ 
ᐅᐊᓖᓐᔅ, ᐋᓐᑎᐅᕆᔭᒧᑦ ᐊᐅᔭᒃᑯᑦ, ᐊᒻᒪᓗ 
ᐊᑭᓕᕐᓱᕐᑕᐅᓇᓂ ᐱᓕᖃᑦᑕᓚᐅᕐᒃᑐᕐᒃ 
ᓄᓇᓕᖓᓐᓂᒃ ᐃᓇᒃᑯᕕᒃᒥᑦ. ᑕᕝᕙᓂ 
ᐊᔾᔨᖑᐊᖃᕐᐳᕐᒃ ᓯᕗᓂᒃᓴᒥ ᐊᑐᕈᒪᔭᖓᓂᑦ 
ᓯᓚᑦᑐᕐᓴᕐᕕᖕᒧᑦ ᐃᓕᓐᓂᐊᕆᐊᕐᓗᓂ.

ᕌᓐᑎ ᐊᖏᓕᕐᒃ ᐃᒡᓗᓕᖕᒥᐅᑕᕐᒃ 
ᐃᓚᒋᔭᓚᐅᓚᐅᕐᑐᕐᒃ ᐅᑭᐅᕐᑕᕐᑐᒥ 
ᐅᕕᒃᑲᑦ ᓇᒧᖓᐅᕙᒃᑐᑦ 2024 
ᑲᓇᑕᒥᐅᑕᓂᒃ ᐱᖃᑕᐅᔪᓂᒃ. 
ᓄᓇᓕᖕᒧᐊᕐᑎᑕᐅᓚᐅᕐᑐᕐᒃ ᓯᓕᕚᒃ, ᐳᑎᔅ 
ᑲᓚᒻᐱᐊᒧᑦ ᐊᒻᒪᓗ ᐃᑲᔪᕐᑎᕈᓚᐅᕐᑐᕐᒃ 
ᐊᑭᓕᕐᓱᕐᑕᐅᓇᑎᒃ ᐊᐅᓚᐅᑎᓄᑦ ᓴᓇᕝᕕᖕᒥᑦ. 
ᐊᔾᔨᖑᐊᖃᕐᐳᕐᒃ ᐅᕙᓂ ᑕᑯᒃᓴᐅᑎᑦᑎᔪᕐᒃ 
ᐃᓂᓚᒃᐸᓪᓕᐊᔾᔪᑎᖓᓂᒃ ᐊᑐᕐᑎᓪᓗᒍ  
ᐅᑭᐅᕐᑕᕐᑐᒥ ᐅᕕᒃᑲᑦ ᓇᒧᖓᐅᕙᒃᑐᑦ 
ᖃᐅᔨᑲᓂᕐᑎᑕᐅᓂᕐᒥᒃ. ᖃᐅᔨᑲᓐᓂᑦᑎᑕᐅᓂᕐᒃ 
ᐃᑲᔪᕐᐸᒃᑐᕐᒃ ᐱᖃᑕᐅᔪᓂᒃ ᕿᒥᕐᕈᓗᑎᒃ 
ᐊᑐᓚᐅᕐᑕᒥᓂᒃ ᐊᒻᒪᓗ ᐸᕐᓇᓕᕐᓗᑎᒃ 
ᐊᖏᕋᕐᐸᓪᓕᐊᓂᕐᒧᑦ. 

ᓯᕗᓕᕐᒃᑎ ᓴᑦᔅ ᐳᓚᕋᕐᓂᖓ
ᕖᕗᐊᕆᐅᑎᓪᓗᒍ, ᑲᑭᕙᒃ ᐊᖓᔪᖄᖓ ᐊᒻᒪᓗ 
ᐊᐅᓚᑎᑦᑎᔨᒻᒪᕆᖓ ᓰᓚ ᑯᓗᓛ ᐊᒻᒪᓗ 
ᐃᖃᓇᐃᔭᕐᑎᑦ ᑲᑎᒪᖃᑎᖃᓚᐅᕐᒪᑕ ᓯᕗᓕᕐᑎᒥᑦ ᔭᓇ 
ᓴᑦᔅ, ᒐᕙᒪᑐᖃᕐᑯᓐᓄᑦ ᓯᕗᓕᕐᑎ ᖃᑕᖑᑎᒌᒃᑐᓄᑦ, 
ᓱᕈᓯᕐᓄᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᓂᕐᒃ. 
ᓯᕗᓕᕐᑎ ᓴᑦᔅ ᐊᒻᒪᓗ ᑲᑭᕙᒃᑯᑦ ᐃᖃᓇᐃᔭᕐᑎᖏᑦ 
ᑕᑯᔭᕐᑐᓚᐅᕐᒪᑕ ᐃᓅᓯᕐᕕᒃ ᐸᐃᕆᕕᒃ ᐊᒻᒪᓗ 
ᑲᑎᖃᑎᖃᕐᓱᑎᒃ ᐸᐃᕆᕕᒃᒥ ᐃᖃᓇᐃᔭᕐᑎᓂᒃ 
ᐃᓕᑲᓐᓂᕐᓱᑎᒡᓗ ᐊᕐᓱᕈᕐᓇᕈᑕᐅᔪᓂᒃ ᐸᐃᕆᕕᓂᒃ 
ᑕᒫᓂ. ᖁᔭᓕᓇᕐᑐᑦ ᐃᓄᐃᑦ ᐃᓕᓐᓂᐊᕆᐅᕐᓴᔪᑦ 
ᓱᕈᓯᑦ ᐊᒻᒪᓗ ᐸᐃᕆᕕᖕᒦᐸᒃᑐᑦ ᐊᐅᓚᑕᐅᔾᔪᑎᑦ 
ᐊᑭᑦᑐᕆᐊᕐᓯᒪᓂᖏᑦ ᐊᖏᔪᒥᒃ, ᑲᑭᕙᒃ ᑲᑐᔾᔨᖃᑎᒌᑦ 
ᐱᕕᖃᕐᑎᑦᑎᓯᒪᕗᑦ ᐱᔪᓐᓇᕐᑎᑦᑎᓂᕐᒧᑦ ᓄᑖᓂᒃ 
ᐊᑭᑐᔪᓄᑦ ᑮᓇᐅᔭᓂᒃ ᐱᒋᐊᕐᑕᐅᔪᓐᓇᖁᓪᓗᒋᑦ 
ᐸᐃᕆᕕᐅᔪᑦ ᓲᕐᓗ ᐃᓅᓯᕐᕕᒃ ᐸᐃᕆᕕᒃ ᓄᓇᑦᑎᓐᓂ.

ᒪᑐᐃᕐᒃᓯᓂᕐᒃ ᑐᒥᑯᓗᐃᑦ ᓴᐃᐹᕿᕕᒃ ᐸᐃᕆᕕᒃ ᓂᐊᖁᖒᒥ
ᕖᕗᐊᕆᒥ, ᑲᑭᕙᒃ ᐃᖃᓇᐃᔭᕐᑎᖏᑦ ᐊᒻᒪᓗ ᐃᓚᒋᔭᐅᔪᑦ ᑲᑎᒪᔨᓄᑦ ᐱᖃᑕᐅᓚᐅᕐᒪᑕ ᒪᐃᑐᐃᕐᑕᐅᓂᖓᑕ ᓄᑖᕐᒃ ᒪᑐᐃᕐᒃᓯᓂᕐᒃ ᑐᒥᑯᓗᐃᑦ ᓴᐃᐹᕿᕕᒃ 
ᐸᐃᕆᕕᒃ ᓂᐊᖁᖒᒥ. ᐸᐃᕆᕖᑦ ᐱᒻᒪᕆᐅᕐᒪᑕ ᐱᓪᓗᒍ ᑭᓇᐅᔭᓕᐅᕐᓂᕐᒧᑦ ᐱᕙᓪᓕᐊᓂᕐᒧᑦ ᕿᑭᕐᒃᑕᓂ ᓄᓇᓕᖕᓂᑦ. ᐃᑲᔪᕐᑕᐅᓪᓗᑎᒃ ᐸᐃᕆᕖᑦ 
ᐊᒻᒪᓗ ᐃᓕᓐᓂᐊᕐᓂᕐᒃ, ᑐᖓᕕᓕᐅᕈᓐᓇᕐᕋᑦᑕ ᐊᑐᒐᓴᐅᔾᔪᑕᐅᔪᓂᒃ ᐅᕕᒃᑲᓄᑦ ᐃᓄᖕᓄᑦ, ᐊᖓᔪᖄᖏᑦ ᐃᖃᐃᓇᔭᖃᑕᐅᔪᓇᖁᓪᓗᒋᑦ ᐊᒻᒪᓗ 
ᐊᑭᓕᕈᑎᑦᑎᐊᕙᓂᒃ ᐃᖃᓇᐃᔮᓂᒃ ᐱᕕᖃᕐᑎᑦᑎᓗᑕ ᐸᐃᕆᔨᐅᕙᒃᑐᓄᑦ. ᒫᓐᓇ ᐊᕐᕌᒎᔪᒥᑦ ᑲᑭᕙᒃ ᑲᑐᔾᔨᖃᑎᒌᑦ ᑐᓂᓯᓯᒪᓕᕐᒃᐳᑦ ᐅᖓᑖᓂᑦ $250,000 
ᑐᒥᑯᓗᐃᑦ ᐊᐅᓚᓂᕆᔭᖏᓐᓄᖅ, ᐱᔨᑦᑎᕋᕐᓂᖏᓐᓄᑦ ᐊᒻᒪᓗ ᓄᑖᕈᕆᐊᕐᑎᑦᑎᓂᕐᒧᑦ ᓴᓇᔭᐅᑲᓐᓂᕐᓂᒃᑯᑦ. 

ᐃᓕᓐᐊᑲᓐᓂᕐᓂᕐᒃ ᐊᒻᒪᓗ 
ᐃᖃᓇᐃᔭᕐᓂᕐᒧᑦ ᐱᔨᑦᑎᕋᕐᕕᒃ

ᑲᑭᕙᒃᑯᑦ ᑲᑐᔾᔨᖃᑎᒌᒃᑯᖏᓐᓂ, ᖃᐅᔨᒪᔪᒍᑦ ᐱᓕᒻᒪᒃᓴᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ 
ᐱᒻᒪᕆᐅᒻᒪᑕ ᑲᔪᓯᑦᑎᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᓂᒃ 
ᐱᕙᓪᓕᐊᑎᑦᑎᓂᕐᒧᑦ. ᑕᐃᒪᐃᓐᓂᖓᓄᑦ ᐅᑯᓂᖓ ᐱᓕᕆᐊᒃᓴᓂᒃ ᒪᓂᒪᑎᑦᑎᕙᒃᐳᒍᑦ: 
	• ᑮᓇᐅᔾᔭᒃᓵᓄᑦ ᐃᑲᔫᓯᐊᑦ ᐃᑲᔪᓲᑦ ᐃᖅᑲᓇᐃᔭᖅᑎᑦᑎᔨᓂᑦ ᐃᖅᑲᓇᐃᔭᖅᑎᑦᑎᓲᓂᑦ ᐃᓄᖕᓂᑦ 

ᑮᓇᐅᔾᔭᒃᓵᓄᑦ ᐃᑲᔫᓯᐊᖅᑎᑦᑎᕙᒃᖢᑎᒃ. 

	• ᐃᖃᓇᐃᔭᕐᓂᕐᒧᑦ ᑐᕌᖓᔪᑦ ᐃᓕᓐᓂᐊᕐᑎᑦᑎᓂᕐᒃ ᐱᕕᖃᕐᑎᑦᑎᕗᕐᒃ ᐃᖃᓇᐃᔭᕐᓂᕐᒧᑦ 
ᑮᓇᐅᔭᓕᐅᕐᑕᐅᕙᒃᑐᑦ ᐃᑲᔪᕈᑎᑦ ᐃᑲᔪᕐᑕᐅᔪᓐᓇᕐᓗᑎᒃ ᐃᖃᓇᐃᔭᕐᓂᕐᒧᑦ ᐃᑲᔪᕐᓂᕐᒃ ᐊᒻᒪᓗ 
ᐃᖃᓇᐃᔭᕐᑎᑦᑎᓂᕐᒧᑦ ᐱᓇᓱᐊᕐᑕᐅᔪᑦ . 

ᑲᑭᕙᒃᑯᑦ ᑲᑐᔾᔨᖃᑎᒌᑦ, ᐊᖏᕐᓯᒪᕗᒍᑦ ᐱᔪᓐᓇᕐᓯᑎᑦᑎᓂᕐᒧᑦ ᕿᑭᕐᒃᑕᓂ ᐃᓄᐃᑦ ᐱᕕᖃᕐᑎᑦᑎᓂᒃᑯᑦ 
ᐃᖃᓇᐃᔭᕐᓂᕐᒃᒧᑦ ᐱᔨᑦᑎᕋᕐᓂᕐᒧᑦ ᖃᓂᓕᒋᐊᕐᑎᑦᑎᓪᓗᑕ ᐃᖃᓇᐃᔭᕐᓯᐅᕐᑐᓂᒃ ᐊᒻᒪᓗ 
ᐃᖃᓇᐃᔮᒃᓴᓂᒃ ᐱᔪᓐᓇᕐᑕᐅᔪᓂᒃ. ᓈᒪᒃᓯᓕᕐᓯᒪᔪᓂᒃ ᐃᑲᔪᕈᑎᓂᒃ ᐋᕿᕐᓱᐃᓪᓗᑕ ᐊᑐᕐᑐᓂᒃ 
ᐃᖃᓇᔭᕐᓯᒪᖃᑦᑕᕈᑎᓂᒃ ᐊᒻᒪᓗ ᐃᑲᔪᕐᓱᒋᑦ ᕿᓂᕐᓂᕐᒧᑦ ᐃᖃᓇᐃᔮᒃᓴᓂᒃ. ᐊᑐᓗᐊᕐᒥᔭᕗᑦ 
ᑖᓇ ᑐᑦᑕᕐᕕᒃ, ᖃᕋᓴᐅᔭᑎᒍᑦ ᐃᖃᓇᐃᔭᕐᓂᕐᒧᑦ ᑐᖁᕐᕕᒃ ᐱᒋᐊᕐᑕᐅᓚᐅᕐᓯᒪᔪᕐᒃ ᕿᑭᕐᒃᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᓇ ᓄᑖᕐᒃ ᐊᑐᕐᑕᐅᔪᕐᒃ ᐋᕿᕐᓱᕐᓯᒪᔪᕐᒃ ᑲᑎᑦᑎᓂᕐᒥᒃ ᐃᓄᖕᓂᒃ 
ᖃᓄᐃᑦᑐᐃᓐᓇᕐᓄᑦ ᐃᖃᓇᐃᔮᒃᓴᓄᑦ, ᐃᖃᓇᐃᔭᐃᓇᕐᕕᒃᓴᓄᑦ, ᐊᒻᒪᓗ ᐃᓕᓐᓂᐊᕐᓂᕐᒧᑦ 
ᓄᑖᖑᕐᑎᑕᐅᕙᓪᓕᐊᓗᑎᒃ, ᑐᕌᕋᑲᐅᑎᒋᔪᒥᒃ ᐊᑐᕐᑐᒥ ᐃᖃᓇᐃᔭᕈᓐᓇᕐᓯᓂᕐᒧᑦ. 

ᑖᑯᓅᓇ ᐱᓕᔭᐅᓇᓱᐊᕐᑐᒃᑯᑦ, ᑲᑭᕙᒃ ᐱᓕᕋᓇᓱᐊᖏᓐᓇᕐᐳᕐᒃ ᐱᔪᓐᓇᕐᑎᑦᑎᓇᓱᐊᕐᓂᕐᒃᒧᑦ 
ᑮᓇᐅᔭᓕᐅᕐᓂᕐᒧᑦ ᐱᔪᓐᓇᓯᓂᕐᒥᒃ ᐊᒻᒪᓗ ᐱᕚᓕᕐᑎᑦᑎᓇᓱᐊᕐᓂᕐᒧᑦ ᐃᓅᓯᖃᑦᑎᐊᕐᒃᓂᕐᒧᑦ 
ᐃᓄᖕᓂᒃ ᕿᑭᕐᒃᑕᓂ ᓄᓇᖓᓐᓂ. ᑖᑯᐊ ᐃᖃᓇᐃᔭᕐᒃᓂᕐᒧᑦ ᐱᔨᑦᑎᕋᕈᑎᑦ ᐃᑳᕐᕕᐅᑐᐃᓐᓇᖏᒻᒪᑕ 
ᐃᖃᓇᐃᔭᕐᓂᕐᒧᑦ; ᐱᒋᐊᕐᑎᑦᑎᔨᐅᓪᓚᕆᕐᒃᑐᑦ ᐊᖏᕐᓯᒪᓂᕐᒧᑦ ᐊᑐᕈᒪᓂᕐᒧᑦ ᓴᖏᓂᕐᓴᓂᒃ, ᐊᒻᒪᓗ 
ᐊᔪᐃᓐᓇᕐᕈᓐᓇᕐᑐᓂᒃ ᓄᓇᓕᖕᓂᒃ.

316
ᐃᓕᓐᓂᐊᖃᑕᐅᔪᑦ

$308,932
ᐃᖃᓇᐃᔭᕐᓂᕐᒧᑦ ᑐᕌᖓᔪᑦ 
ᐃᓕᓐᓂᐊᕐᑲᓐᓂᕐᑎᑦᑎᓂᕐᒧᑦ 

ᑮᓇᐅᔭᑦ ᐊᑐᕐᑕᐅᔪᑦ

13
ᑮᓇᐅᔭᓕᐅᕐᑕᐅᔪᑦ 

ᐃᑲᔪᕐᑕᐅᓂᖏᑦ ᐱᖃᑕᐅᔪᑦ

$388,610
ᑮᓇᐅᔭᓕᐅᕐᑕᐅᔪᑦ 

ᐃᑲᔪᕐᑕᐅᓂᖏᑦ ᐊᐅᓚᑕᐅᔾᔪᑎᑦ

ᓴᓇᔭᕆᐅᕐᓴᓂᕐᒧᑦ 
ᐃᓕᓐᓂᐊᕐᑎᑕᐅᓂᕐᒃ 
ᒥᑦᑎᒪᑕᓕᖕᒥ: 7ᖑᔪᑦ 
ᐱᖃᑕᐅᓚᐅᕐᑐᑦ 
ᐃᖃᓇᐃᔭᓕᕐᑎᑕᐅᓪᓗᑎᒃ 
ᐋᒐᓯ 2024ᒥ 
ᓴᓇᖃᑕᐅᓂᐊᕐᓗᑎᒃ 
ᐃᓕᓐᓂᐊᑲᓐᓂᕐᕕᒃᓴᐅᔪᒥᑦ 
ᐃᒡᓗᕐᔪᐊᕐᒥᑦ.

ᖁᑦᑎᒃᑐᒥ ᓴᓇᓂᕐᒃ−ᓄᓇᕗᒻᒥ 

ᑐᖓᓱᒃᑎᑦᑎᓂᕐᒃ ᑐᔪᕐᒥᕕᓂᒃ 
ᐃᓕᓐᓂᐊᕐᑎᑕᐅᓂᕐᒃ 2025
ᑐᖓᓱᒃᑎᑦᑎᓂᕐᒃ ᐃᓕᓐᓂᐊᕐᑎᑕᐅᓂᕐᒃ, ᕿᑭᕐᒃᑕᓂ ᓴᓇᕝᕕᓕᕆᓂᕐᒧᑦ 
ᑎᒥᖁᑖ ᐱᓕᖃᑎᖃᕐᓱᑎᒃ ᐊᕐᓵᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕝᕕᐊᓗᒃ 
ᐊᒻᒪᓗ ᕿᑭᕐᒃᑕᓂ ᐊᑐᕋᑦᓴᓕᕆᔩᑦ ᑎᒥᖓᑦ ᐃᓕᓐᓂᐊᕐᑎᑦᑎᓚᐅᕐᑐᑦ 
ᐃᓄᖕᓂᑦ ᑐᔪᕐᒥᕕᓕᕆᓂᕐᒥᒃ. 17 ᐱᖃᑕᐅᓚᐅᕐᑐᑦ ᐊᑎᓕᐅᕐᓱᑎᒃ 
ᔮᓄᐊᕆ 2025. ᐱᔭᕇᕐᐸᓪᓕᐊᓕᕐᑎᓪᓗᒋᑦ ᐱᓇᓱᐊᕈᓯᖓᓂ 
ᑕᓪᓕᒪᖓᓐᓂᑦ, 7ᖑᔪᑦ ᐱᖃᑕᐅᔪᓐᓇᓚᐅᕐᑐᑦ ᐃᖃᓇᐃᔭᕐᓗᑎᒃ 
ᐊᕐᓴᕐᓃᑦ ᑐᔪᕐᒥᕕᖓᓂ ᐱᓇᓱᐊᕈᓯᕐᓄᑦ ᐱᖓᓱᓄᑦ. ᒪᕐᕉᒃ ᐱᖃᑕᐅᔫᒃ 
ᐃᖃᓇᐃᔭᕐᑎᖑᓪᓚᑖᕐᑎᑕᐅᓚᐅᕐᑐᑦ, ᐊᒻᒪᓗ ᑕᓪᓕᒪᑦ ᐱᖃᑕᐅᓚᐅᕐᑐᑦ 
ᐱᕕᖃᕐᑎᑕᐅᓚᐅᕐᑐᑦ ᐱᐅᒋᔭᐅᓪᓗᑎᒃ ᐱᓕᕆᓚᐅᕐᓂᖏᑕ 
ᖃᓄᐃᑦᑑᓂᖏᑦ ᐊᒻᒪᓗ ᐃᓱᒪᒋᔭᐊᓂᐊᕐᑐᑦ ᐃᖃᓇᐃᔭᕐᑎᑕᐅᔪᓐᓇᕐᓂᕐᒧᑦ 
ᕿᑭᕐᒃᑕᓂ ᓴᓇᕝᕕᓕᕆᓂᕐᒧᑦ ᑎᒥᖁᑖ ᓈᒪᒃᑐᑦ ᐃᖃᓇᐃᔮᒃᓴᑦ 
ᐊᑐᐃᓐᓇᐅᓕᕐᐸᑕ.

PMC ᐃᖃᓇᐃᔭᓚᐅᖏᑎᓪᓗᒋᑦ 
ᐃᓕᓐᓂᐊᕐᑎᑕᐅᓂᕐᒃ ᑲᖏᕐᑐᒑᐱᒃ
PMC ᐃᖃᓇᐃᔭᓚᐅᖏᑎᓪᓗᒋᑦ ᐃᓕᓐᓂᐊᕐᑎᑕᐅᓂᕐᒃ 
ᐱᕕᖃᕐᑎᑕᐅᓚᐅᕐᑐᕐᒃ PMC−ᑯᓐᓂ ᐱᔭᕇᓚᐅᕐᑐᕐᒃ 
ᐃᓕᓐᓂᐊᕐᑎᑕᐅᓪᓗᑎᒃ ᑲᖏᕐᑐᒑᐱᒃᒥ ᓄᕕᐱᕆ 2024 
ᐱᔭᕇᕐᑐᐃᓐᓇᐅᓗᑎᒃ 100%ᒥᒃ. PMC−ᑯᑦ ᐊᑐᓕᕐᑎᑦᑎᓚᐅᕐᑐᑦ 
ᐱᓕᒻᒪᒃᓴᐃᑎᑦᑎᓂᕐᒧᑦ ᐊᒻᒪᓗ ᐃᑲᔪᕐᓂᕐᒧᑦ ᑖᓱᒧᖓ ᐊᐅᓚᑕᔾᔪᑎᒧᑦ.  
ᑕᓇ ᐊᑐᕐᑕᐅᔪᕐᒃ ᑲᔪᓯᑎᑦᑎᓚᐅᕐᑐᕐᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ 
ᐊᑐᕐᑕᐅᓂᖓᑕ ᐃᖃᓇᐃᔭᓚᐅᖏᑎᓪᓗᒋᑦ ᐃᓕᓐᓂᐊᕐᑎᑕᐅᓂᕐᒃ 
ᐱᕕᖃᕐᑎᑦᑎᓪᓗᓂ ᐃᑲᔪᕐᓂᕐᒥᒃ ᐱᓕᒻᒪᒃᓴᕐᑎᑦᑎᓂᕐᒧᑦ ᐊᑐᓂᑦ ᑖᑯᓄᖓ 
7ᖑᔪᓄᑦ ᐃᓱᓕᑦᑎᓚᐅᕐᑐᓄᑦ ᐊᒃᓱᕈᕐᑎᓪᓗᒋᑦ ᐃᖃᓇᐃᔭᕐᓂᕐᒧᑦ, 
ᐃᓕᓐᓂᐊᑲᓐᓂᕐᓂᕐᒧᑦ ᐊᒻᒪᓗ ᓇᖕᒥᓂᕐᒃ ᐱᕈᕐᐸᓪᓕᐊᓂᕐᒧᑦ. 
ᐱᓕᔭᐅᔪᓐᓇᓚᐅᕐᑐᑦ ᐃᓚᖃᓚᐅᕐᑐᕐᒃ ᐃᖃᓇᐃᔭᒃᓴᕐᓯᐅᕐᓂᕐᒧᑦ 
ᐊᒻᒪᓗ ᐃᖃᓇᐃᔭᐃᓇᕋᓱᐊᕐᓂᕐᒧᑦ ᐃᑲᔪᕐᑕᐅᓂᕐᒃ, ᐃᓕᓐᓂᐊᕐᓂᕐᒧᑦ 
ᓇᒧᖓᐅᓇᓱᐊᕐᓂᕐᒃ, ᓄᓇᓕᖕᓂ ᐱᖃᑕᐅᑎᑦᑎᓂᕐᒃ ᐊᒻᒪᓗ ᓇᖕᒥᓂᕐᒃ 
ᐱᔪᓐᓇᕐᓯᓂᕐᒧᑦ.

	• PMC ᐊᑐᕐᑎᑦᑎᓯᒪᓕᕐᑐᑦ ᑎᓴᒪᓂᒃ ᐃᖃᓇᐃᔭᓚᐅᖏᑎᓪᓗᒋᑦ 
ᐃᓕᓐᓂᐊᕐᑎᑕᐅᓂᕐᒃ ᑲᑭᕙᒃᑯᓐᓄᑦ (ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑭᖓᐃᑦ 
ᐊᒻᒪᓗ ᑲᖏᕐᑐᒑᐱᒃ)

	• 34 ᐃᓕᓐᓂᐊᖃᑕᐅᔪᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᐳᑦ

	• ᐊᕙᑏᑦ ᐃᖃᓇᐃᔭᒃᓴᕐᑖᓚᐅᕐᑐᑦ

	• 14 ᖑᔪᑦ ᑐᒃᓯᕋᓚᐅᕐᑐᑦ ᐅᑎᕈᒪᓂᕐᒧᑦ ᐃᓕᓐᓂᐊᕐᕕᖕᒧᑦ ᐅᕝᕙᓘᓃᑦ 
ᐃᓕᓐᓂᐊᑲᓐᓂᕐᓂᕐᒧᑦ.

	• ᐅᖓᑖᓂ $9,000.00 ᐱᕈᐃᔭᐅᓚᐅᕐᑐᕐᒃ ᓄᓇᓕᖕᒥᑦ ᐃᑲᔪᕈᑎᓂᒃ

ᐱᓕᒻᒪᒃᓴᐃᕕᒃ ᐃᖃᓇᔮᓂᒃ 
ᑕᑯᒃᓴᐅᑎᑦᑎᓂᕐᒃ 
ᑲᑭᕙᒃ ᐃᖃᓇᐃᔭᕐᑎᖏᑦ ᐱᖃᑕᐅᓚᐅᕐᑐᑦ ᑕᐃᑲᓂ ᐱᓕᒻᒪᒃᓴᐃᕕᒃ 
ᐃᖃᓇᐃᔮᓂᒃ ᑕᑯᒃᓴᐅᑎᑦᑎᓂᕐᒃ ᐃᖃᓗᖕᓂ, ᐱᖃᑕᐅᓪᓗᑎᒃ 
ᑕᐃᑲᓃᑐᓂᒃ ᖃᓄᐃᑦᑐᑐᐃᓐᓇᕐᓂᕐᒃ ᑐᕌᖓᔪᓂᒃ ᑲᑭᕙᒃᑯᑦ 
ᐊᐅᓚᔾᔪᑎᒋᕙᒃᑕᖏᓐᓂᒃ, ᐃᓕᓂᐊᕐᑎᓂᑦ ᑮᓇᐅᔭᕐᓂᕐᒃ ᑐᒃᓯᕋᕐᓂᕐᒃ, 
ᐊᒻᒪᓗ ᐃᓕᓐᓂᐊᑲᓐᓂᕈᓐᓇᕈᑎᑦ. ᐱᓗᐊᖑᓚᐅᕐᑐᕐᒃ ᑕᑯᒃᓴᐅᕕᒋᔭᑦᑕ 
ᐊᖁᔾᔪᑎᖑᐊᕐᒃ ᐅᖁᒪᐃᑐᓄᑦ ᓄᓇᑰᔫᓄᑦ, ᐱᕕᖃᕐᑎᑦᑎᓚᐅᕐᑐᕐᒃ 
ᐃᓕᓐᓂᐊᕐᑎᓂᒃ ᐊᑐᕆᐅᓴᕋᓱᐊᓂᕐᒧᑦ ᖃᓗᕋᐅᑎᐊᓗᖕᒥᒃ − 
ᐱᓇᓱᐊᕈᒪᓕᕐᑎᑦᑎᓗᓂ ᐊᒻᒪᓗ ᖃᐅᔨᒋᐊᑲᓐᓂᕈᒪᓕᕐᑎᑦᑎᓚᐅᕐᑐᕐᒃ, 
ᐱᓗᐊᕐᑐᒥᒃ ᐅᕕᒃᑲᓄᑦ. ᐅᖃᐅᓯᖃᓗᐊᓚᐅᕐᑐᒍᑦ ᐱᓗᐊᕐᑐᓂᒃ 
ᓲᕐᓗ ᐅᕕᒃᑲᐃᑦ ᐱᖃᑕᐅᓂᖏᑦ, ᐃᖃᓇᐃᔭᕐᓴᓕᕆᓂᕐᒃ, 
ᐃᖃᓇᐃᔭᕐᑎᑦᑎᓕᕆᓂᕐᒃ, ᐃᓕᓐᓂᐊᑲᓐᓂᕐᑕᐅᔪᓇᕐᑐᓂᒃ, 
ᐊᐅᓚᑕᐅᔾᔪᑎᑦ ᐊᖏᓕᒋᐊᕐᑕᐅᓂᖏᑦ, ᐊᒻᒪᓗ ᓄᓇᓕᖕᓂ−
ᓯᕗᒃᑲᕐᑕᐅᔪᓂᒃ ᐱᓕᔭᐅᓇᓱᐊᕐᑐᓂᒃ. ᐱᓕᖃᑎᖃᕐᓱᑕ ᐊᓯᖏᓐᓂᒃ 
ᓇᖕᒥᓂᖃᕐᑐᓂᒃ ᐊᒻᒪᓗ ᑎᒥᐅᔪᓂᒃ, ᐱᕐᔪᐊᖑᑎᓚᐅᕐᑕᕗᑦ ᐊᑐᕐᓂᖓᑕ 
ᐱᒋᐊᕐᑕᐅᓂᖓ ᐊᖁᑎᓂᒃ ᐃᓄᖕᓄᑦ ᐃᖃᓇᐃᔭᒃᓴᓕᐅᕐᓂᕐᒧᑦ, 
ᐃᓕᓐᓂᐊᕐᑎᑦᑎᓂᕐᒧᑦ ᖃᐅᔨᒪᑎᑦᑎᓂᕐᒥᒃ, ᓄᓇᓕᖕᒥᐅᑕᑦ 
ᐱᖃᑕᐅᓂᖏᑦ, ᐊᒻᒪᓗ ᐊᕗᖓᐅᔨᔪᒧᑦ ᑮᓇᐅᔭᓕᐅᖏᓐᓇᕋᓱᐊᕐᓂᕐᒧᑦ.

ᑳᓇᒃᓴᔅ
ᔭᓄᐊᕆ 2025−ᒥ, ᐃᓚᐅᔪᓐᓇᖅᓯᓚᐅᖅᐳᒍᑦ ᑲᓇᑕᒥ ᐊᖏᓛᖑᔪᒥ ᐃᖅᑲᓇᐃᔮᓂᒃ 
ᐱᕙᓪᓕᐊᑎᑦᑎᓂᕐᒧᑦ ᑲᑎᒪᕐᔪᐊᕐᓂᐅᔪᒥ ᐋᑐᕚᒥ. ᖃᓄᐃᓕᐅᕐᓂᐅᓚᐅᖅᑐᖅ 
ᐃᓚᖃᓚᐅᖅᐳᖅ ᐃᓚᐅᑎᑦᑎᓂᕐᒥᒃ ᐅᓂᒃᑳᕆᐊᖅᑐᖅᓯᒪᔪᓂᒃ, ᓲᕐᓗ ᐊᔾᔨᒌᙱᓐᓂᖏᓐᓂᒃ 
ᐃᓕᖅᑯᓯᑐᖃᒃᑯᑦ ᐃᖅᑲᓇᐃᔮᒧᑦ ᐱᑐᐃᓐᓇᕆᐊᖃᓕᕐᓂᕐᒧᑦ ᐊᑐᖅᑕᐅᕙᒃᑐᒥᒃ ᐊᒻᒪᓗ 
ᑲᑎᖅᓱᖅᓯᒪᔪᒥᒃ ᐃᖅᑲᓇᐃᔭᕐᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᒥᒃ. ᑲᑎᙵᔪᑦ ᐱᓕᕆᔾᔪᓯᖅ 
ᓇᓗᓇᐃᖅᑕᐅᓚᐅᖅᐳᖅ ᓄᑖᙳᖅᐸᓪᓕᐊᓪᓗᓂ ᐊᒻᒪ ᐊᑑᑎᖃᑦᑎᐊᖅᖢᓂ ᐱᓕᕆᔾᔪᓯᖅ 
ᑕᐅᑐᒐᖃᓪᓗᐊᑕᖅᖢᓂ ᓱᒃᑲᓕᒋᐊᖅᑎᑦᑎᓂᕐᒥᒃ ᐊᖅᑯᑎᓂᒃ ᑲᔪᓰᓐᓇᕈᓐᓇᖅᑐᓂᒃ 
ᐃᖅᑲᓇᐃᔮᒃᓴᓂᒃ. ᐱᔾᔪᑎᖃᓪᓗᐊᑕᖅᐳᖅ ᑲᑎᖃᑎᖃᕐᓂᕐᒥᒃ ᐃᑲᔪᖅᑕᐅᔭᕆᐊᓕᖕᓂᒃ 
ᓇᓃᓐᓂᖏᓐᓂᒃ ᐋᖅᑭᒃᓱᐃᓂᕐᒥᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓈᒻᒪᒃᓯᓕᖅᑎᑦᑐᒪᓪᓗᒋᑦ 
ᓇᖕᒥᓂᖅ ᑐᕌᕆᔭᖏᓐᓄᑦ, ᐱᔭᕆᐊᖃᖅᑕᖏᓐᓄᑦ, ᖃᓄᐃᓕᖓᓂᕆᔭᖏᓐᓄᓪᓗ.

ᐊᑕᐅᓯᖅ ᐱᒃᑯᒥᒋᔭᐅᓗᐊᙳᐊᖅᑐᖅ ᑲᑎᒪᓂᖅ ᓇᓗᓇᐃᖅᓯᓚᐅᖅᐳᖅ ᑲᔪᓯᓂᖃᑦᑎᐊᖅᑐᒥᒃ 
ᐅᓂᒃᑳᒥᒃ ᓂᐅ ᓰᓚᓐᒥ, ᑲᑎᙵᔪᑦ ᐊᕐᓇᐃᑦ ᐋᖅᑭᒃᓯᓪᓗᑎᒃ ᑲᓇᑕᓕᒫᒥ ᐃᖅᑲᓇᐃᔮᓂᒃ 
ᐱᕚᓪᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᑐᖅᖢᑎᒃ ᒐᕙᒪᓕᒫᒧᑦ ᐊᑐᖅᑕᐅᔪᒥᒃ. ᓯᕗᓕᖅᑎᓪᓗᐊᑕᖅ 
ᐱᓕᕆᐊᖑᕙᓪᓕᐊᔪᒪᔪᒥ ᐅᖃᐅᓯᖃᓚᐅᖅᐳᖅ ᖃᓄᖅ ᐃᒃᓯᕙᐅᑕᖅᑖᓚᐅᕐᓂᕐᒥᓂᒃ 
ᐊᑐᐊᒐᓕᐅᖅᑎᓄᑦ, ᐱᒻᒪᕆᐊᓗᖕᒥᒃ ᐱᓕᕆᐊᖃᖅᖢᓂ ᐋᖅᑭᒃᓱᐃᕙᓪᓕᐊᓂᕐᒥᒃ 
ᐊᑐᐊᒐᕐᓂᒃ, ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐊᑐᖅᑕᐅᕙᒃᑐᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ, 
ᓯᕗᒻᒧᐊᒃᑎᑦᑎᓂᕐᒥᒡᓗ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᑎᓂᕐᒧᑦ.

ᕿᑎᐊᓂ ᖄᖓᓂᑦ: ᑲᑭᕙᒃ ᐃᖃᓇᐃᔭᕐᑎᑦ 
ᐱᖃᑕᐅᔪᑦ ᑲᓇᒃᓴᔅ ᐃᖃᓇᐃᔭᕐᑐᓂᕆᓕᓂᕐᒧᑦ 
ᑲᑎᒪᓂᐅᓚᐅᕐᑐᕐᒃ ᐋᑐᕚᒥ.

ᕿᑎᐊᓂ ᐊᑖᓂ: ᐃᓕᓐᓂᐊᕆᐊᑲᓐᓂᕐᒧᑦ ᑐᕐᑕᕐᕕᒃ 
ᐃᓕᖁᓯᓕᕆᓂᕐᒧᑦ ᐃᓕᓐᓂᐊᕐᑎᑦᑎᓚᐅᕐᑐᑦ 
ᐱᕕᖃᑎᑕᐅᔪᓐᓇᖁᓪᓗᒋᑦ 
ᐃᓕᓐᓂᐊᕆᐊᑲᓐᓂᕐᒧᑦ ᐃᓕᓐᓂᐊᕐᑎᑦ 
ᓴᓇᔪᓐᓇᖁᓪᓗᒋᑦ ᕿᓯᕋᔭᕐᓂᕐᒃ ᓇᓴᕐᓂᕐᒃ 
ᐊᑐᕐᑕᐅᓚᐅᕐᑐᑦ ᓄᓇᖃᖄᕐᑐᕕᓃᑦ 
ᐃᓱᓕᓐᓂᖃᕐᑎᓪᓗᒋᑦ ᐊᑐᕐᑕᐅᑎᓪᓗᒍ 
ᑕᐃᒪᐃᑦᑎᑕᐅᓪᓗᓂ ᐋᑐᕚᒥ ᓯᓚᑦᑐᕐᓴᕐᕕᑦ.

ᓴᐅᒥᐊᓂ ᐊᑖᓂ: ᐃᓕᓐᓂᐊᕐᑎᑦ ᑕᒃᑯᓴᐅᑎᑦᑎᕗᕐ 
ᕿᓯᕋᔭᕐᓂᒃ ᐃᓱᓕᓐᓂᕐᒧᑦ ᓇᓴᕐᓂᕐᒃ 
ᖁᕕᐊᓱᒍᑎᖃᕐᑎᓪᓗᒋᑦ ᓄᓇᖃᖄᕐᑐᕕᓂᕐᓂᒃ 
ᐃᓕᓐᓂᐊᕐᑎᓂᒃ ᐋᑐᕚᒥ.

ᑕᓕᕐᐸᓂ ᖁᓛᓂ: ᐃᓕᓐᓂᐊᕐᑎᑦ ᐱᖃᑕᐅᕗᑦ 
ᐃᓕᓐᓂᐊᕈᑎᓂᒃ ᖃᐅᔨᕙᓪᓕᐊᓂᕐᒧᑦ ᑳᓪᓚᑕᓐ 
ᓯᓚᑦᑐᕐᓴᕐᕕᖕᒥ ᐊᑐᕐᓱᑎᒃ ᐊᖏᓇᕐᑐᓕᐅᕈᑎᓂᒃ, 
ᐱᕕᖃᕐᑎᑦᑎᓪᓗᑎᒃ ᐃᓕᓐᓂᐊᕐᑎᓂᒃ 
ᐃᓕᓐᓂᐊᖑᐊᓚᑦᑖᕐᓂᕐᒥᒃ ᐊᒻᒪᓗ ᓱᓇᓂᒃ 
ᐃᓕᓐᓂᐊᖑᐊᕈᒪᒐᔭᕐᒪᖔᑕ.

ᑕᓕᕐᐱᐊᓂ ᐊᑖᓂ: ᐅᖓᑖᓂ ᖁᓕᑦ 
ᐃᓕᓐᓂᐊᕆᐊᒃᑲᓐᓂᕐᓯᒪᔪᑦ ᐃᓕᓐᓂᐊᕐᑎᑦ 
ᐱᖃᑕᐅᓚᐅᕐᑐᑦ ᐱᓕᕆᕝᕕᒃᒥᒃ ᐋᑐᑕᔅᒃ 
ᒪᓐᑐᕆᐊᒥᑦ ᐊᓪᓚᕕᒃ ᐃᓚᒋᓪᓗᒍ 
ᕿᒻᒥᕈᓇᒃᑎᑕᐅᓪᓗᑎᒃ ᓴᓇᕝᕕᐅᔪᒥᒃ, 
ᐃᖃᓇᐃᔭᕐᓂᕐᒧᑦ ᐅᖃᓕᒪᔨᑦ ᐃᓚᖃᕐᓱᑎᒃ 
ᓄᓇᖃᖄᕐᑐᕕᓂᕐᓂᒃ .ᐃᖃᓇᐃᔭᕐᑎᓂᒃ, ᐊᒻᒪᓗ 
ᒪᕐᕉᒃ ᐊᒃᑐᐃᓂᖃᕐᑑᒃ ᐃᓕᓐᓂᐊᑲᓐᓂᕈᑎᑦ.

ᐃᑲᔪᖃᑎᒌᓐᓂᕐᒃ
ᐊᕐᕌᒍ ᐃᓱᓕᑉᐸᓪᓕᐊᓕᕐᑎᓪᓗᒍ, ᐱᒋᐊᓚᐅᕐᑐᒍᑦ ᓴᓇᔭᐅᑲᓐᓂᕐᐸᓪᓕᐊᓂᖓᑕ 
ᐸᕐᓇᐃᕕᒃ, ᐱᓕᖃᑎᖃᓚᐅᕐᑐᒍᑦ ᐱᓕᒪᒃᓴᐃᕕᒃ−ᒐᕙᒪᑐᖃᕐᑯᓐᓂᑦ 
ᑐᕐᑕᕐᒃᕕᒃ  ᐃᖃᓇᐃᔭᕐᓂᕐᒧᑦ ᓄᓇᕗᑦ ᐃᓄᖏᓐᓄᑦ − ᖃᐅᔨᓇᓱᖕᓂᕐᒧᑦ 
ᐱᕕᒃᓴᐅᔪᓂᒃ ᐱᐅᓯᕚᓕᕐᓯᒪᔪᓂᒃ ᐃᑲᔪᑕᐅᔭᕆᐊᖃᕐᑐᓂᒃ ᐃᑲᔪᕐᓂᕐᒥᒃ. 
ᐱᓕᖃᑎᒌᖕᓂᒃᑯᑦ, ᑭᐅᔨᕗᑦ ᑐᕌᑎᑦᑎᖃᑦᑕᓕᓚᐅᕐᑐᕐᒃ ᐱᓕᒪᒃᓴᐃᕕᒃᒧᑦ 
ᐱᔨᑦᑎᕋᕐᑕᐅᔪᓐᓇᖁᓪᓗᒋᑦ ᖃᕋᓴᐅᔭᓂᒃ ᐊᑐᕆᐊᖃᕐᑐᓄᑦ ᐅᕝᕙᓘᓃᑦ 
ᐃᓄᑑᔾᔨᔭᐅᓗᑎᒃ ᐃᑲᔪᕐᑕᐅᓗᑎᒃ, ᓲᕐᓗ ᐱᔪᓐᓇᕐᑕᖏᑦ ᑎᑎᕋᕐᑕᐅᓗᑎᒃ 
ᐅᕝᕙᓘᓃᑦ ᐃᖃᓇᐃᔭᕐᑖᕐᕋᓱᐊᕐᓂᕐᒧᑦ ᖃᕋᓴᐅᔭᑎᒍᑦ. ᓱᓕ ᑲᑭᕙᒃᑯᑦ 
ᖃᔪᓰᓇᓚᐅᕐᑐᑦ ᐃᑲᔪᕐᓂᕐᒧᑦ ᒫᓇ ᐃᑲᔪᕐᑕᐅᔭᕆᐊᖃᕐᑐᓄᑦ ᐊᒻᒪᓗ 
ᐅᑎᕐᓯᒪᔪᓄᑦ ᐊᒥᓱᕈᕐᑎᑕᐅᓪᓗᑎᒃ ᐊᔪᖏᔾᔪᑎᖏᑦ ᐅᕝᕙᓘᓃᑦ ᐃᓕᔭᐅᓪᓗᑎᒃ 
ᑐᖁᕕᑯᓗᖕᓄᑦ, ᑖᓇ ᐃᓂᓕᐅᕐᑕᐅᓂᕐᒃ ᐊᑐᕐᑕᐅᔪᕐᒃ ᐱᕕᖃᕐᑎᑦᑎᐊᓚᐅᕐᑐᕐᒃ 
ᐃᑲᔪᕐᑕᐅᔪᓂᒃ ᐱᔪᓐᓇᖁᓪᓗᒋᑦ ᐊᑐᒐᒃᓴᐅᔪᓂᒃ ᐊᒻᒪᓗ ᐃᑲᔪᕐᑕᐅᔾᔪᑎᒃᓴᓂᒃ 
ᐃᖃᓇᐃᔭᒃᓴᕐᑖᕈᒪᓂᖏᓐᓄᑦ.



189
ᓄᑖᑦ ᐃᓕᓂᓐᐊᕐᑎᑦ

ᐅᖓᑖᓂᑦ  
$3.5 ᒥᓕᐊᓐ

ᐊᑐᕐᑕᐅᔪᑦ ᑮᓇᐅᔭᑦ 
ᐃᓕᓐᓂᐊᕆᐊᑲᓐᓂᕐᓂᕐᒧᑦ 

ᓄᑖᓄᑦ ᐃᓕᓐᓂᐊᕐᑎᓄᑦ

122
ᐃᓕᓐᓂᐊᕆᐊᑲᓐᓂᕐᓂᐊᕐᑐᓄᑦ  

ᐅᖓᑖᓂ  
$2.3 ᒥᓕᐊᓐ

ᐊᑐᕐᑕᐅᔪᑦ ᑮᓇᐅᔭᑦ 
ᐃᓕᓐᓂᐊᕆᐊᑲᓐᓂᕐᓂᕐᒧᑦ 

ᑲᔪᓰᓇᕐᑐᓂᑦ ᐃᓕᓐᓂᐊᕐᑎᓂᑦ

ᐃᓕᓐᓂᐊᕐᓂᕐᒃ ᓯᕗᒧᐊᕈᑎ 
ᐃᓕᓐᓂᐊᕐᓂᕐᒧᑦ

ᐃᓕᓐᓂᐊᕐᓂᕐᒃ ᓯᕗᒧᐊᕈᑎ ᐃᓕᓐᓂᐊᕐᓂᕐᒧᑦ ᐱᔨᑦᑎᕋᕐᕕᒃ ᐱᒋᐊᕐᑎᑕᐅᓚᐅᕐᑐᕐᒃ ᐊᕐᕌᒎᔪᒥ 
ᐊᐅᓚᑦᑎᐊᕐᑎᑦᑎᓇᓱᐊᕐᓂᕐᒧᑦ ᐊᒥᓲᓂᒃ ᐃᑲᔪᕐᑕᐅᔭᕆᐊᖃᕐᑐᓂᒃ ᐃᓕᓂᐊᕐᑎᓂᒃ ᑲᑭᕙᒃ 
ᑲᑐᔾᔨᖃᑎᒌᑦ ᐃᑲᔪᕐᐸᒃᑕᖏᑎᒍᑦ ᕿᑭᕐᒃᑕᓂ ᐃᓄᖏᓐᓄᑦ. ᐃᓕᓐᓂᐊᕐᓂᕐᒃ ᓯᕗᒧᐊᕈᑎ 
ᐱᕙᓪᓕᐊᓂᕐᒧᑦ ᐃᓕᓐᓂᐊᕐᓂᕐᒧᑦ ᓯᐊᒪᐃᕙᒃᑐᑦ ᐃᓄᖕᓄᑦ ᐃᓕᓐᓂᐊᕆᐊᑲᓐᓂᕐᓂᐊᕐᑐᓄᑦ 
ᑮᓇᐅᔭᑎᒍᑦ ᐊᑐᓂᑦ ᐃᑲᔪᕐᑕᐅᔾᔪᑎᑦ ᐊᐅᓚᑕᐅᔾᔪᑎᑦ ᐱᕕᖃᕐᑎᑦᑎᓗᑎᒃ ᑮᓇᐅᔭᑎᒍᑦ 
ᐃᑲᔪᕐᑕᐅᓂᕐᒥᒃ ᐃᓄᖕᓄᑦ ᐱᔪᓐᓇᑎᐊᖁᓪᓗᒋᑦ ᐃᓕᓐᓂᐊᕐᑎᑕᐅᕙᓪᓕᐊᑲᓐᓂᕐᓂᒃᑯᑦ 
ᐊᒻᒪᓗ ᐃᓕᓐᓂᐊᕆᐊᑲᓐᓂᕐᓂᒃᑯᑦ.

ᐃᓱᓕᑦᑎᓚᐅᖏᑎᓪᓗᖓ ᐃᓕᓐᓂᐊᕐᓂᓐᓂᒃ (ᒪᐃ 23) ᐊᒻᒪᓗ ᑐᒃᓯᕋᕈᑎᒐ ᐱᔭᕇᓕᕐᓱᒍ 
ᐊᕐᕌᒎᓛᕐᑐᒧᑦ, ᑎᑎᕋᕐᐳᖓ ᖃᐅᔨᑎᑦᑎᔪᒪᓪᓗᖓ ᖁᔭᓕᕐᔪᐊᕐᓂᕐᓂᑦ ᑮᓇᐅᔭᓄᑦ 
ᐃᑲᔪᕐᑕᐅᓂᕐᒥᒃ ᐃᓕᓐᓂᐊᕐᑎᓪᓗᖓ ᐊᕐᕌᒍᒥᑦ. ᑐᓂᓚᐅᕐᓯᒪᔭᐃᑦ ᐊᒃᑐᐃᖃᕐᓚᕆᒃᑐᕐᒃ 
ᐃᓕᓐᓂᐊᕐᓂᕆᔭᓐᓄᑦ ᐊᒻᒪᓗ ᐃᒻᒥᑯᑦ ᐱᕈᕐᐸᓪᓕᐊᓂᓐᓄᑦ.

ᖁᔭᓕᕗᖓ ᑮᓇᐅᔭᕐᑖᕐᑎᑕᐅᓂᕐᓄᑦ, ᐃᓕᓐᓂᐊᑦᑎᐊᔪᓐᓇᓚᐅᕐᑐᖓ ᐃᓱᒫᓗᖏᓪᓗᖓ 
ᑮᓇᐅᔭᖃᖏᓗᐊᕐᓂᕐᒥᒃ. ᑖᓇ ᐱᔪᓐᓇᓚᐅᕐᑕᕋ ᐃᑲᔪᑐᐃᓇᓚᐅᖏᑦᑐᕐᒃ ᐃᓕᓐᓂᐊᕐᓂᓐᓄᑦ 
ᑭᓯᐊᓂᑦᑕᐅᕐᒃ ᓴᖏᓕᒋᐊᕐᑎᑦᑎᓚᐅᕐᑐᕐᒃ ᐱᔪᓐᓇᕋᓱᖕᓂᓐᓂᒃ ᐊᒻᒪᓗ ᐱᔪᒪᓂᕐᒥᒃ ᑐᕌᒐᕆᔭᒃᑲ 
ᐱᓇᓱᐊᕐᓗᒋᑦ ᐱᔪᒻᓚᕆᕐᓂᒃᑯᑦ.

ᖁᔭᓕᑦᑎᐊᕐᑐᖓ ᑮᓇᐅᔭᑦ 
ᐊᑐᕐᑕᐅᓚᐅᕐᓂᖏᓐᓄᑦ ᐅᕙᓄᑦ ᓯᕗᓂᒃᓴᓐᓄᑦ. 
ᑎᒍᒥᐊᕐᓂᐊᕐᑕᕋ ᑲᔪᖏᕐᓴᐅᔾᔪᑎ ᑲᔪᓯᓗᖓ 
ᓇᒧᖓᐅᓂᕐᓄᑦ.

ᖁᔭᓕᒃᑲᓐᓂᕐᐳᖓ ᐅᐱᕈᔭᐅᓂᓐᓄᑦ.

ᐊᐃᑕᓐ

ᐃᓕᓐᓂᐊᕐᑎᑦᑎᐊᕙᒃ ᑲᑭᕙᒃᑯᑎᒍᑦ

ᓇᖕᒥᓂᖃᕐᓂᕐᒧᑦ ᐱᕙᓪᓕᐊᓂᕐᒃ 
ᐱᔨᑦᑎᕋᕐᕕᒃ 

ᑲᑭᕙᒃᑯᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔨᖏᑦ ᐃᑲᔪᕈᓐᓇᖅᐳᑦ ᓇᖕᒥᓂᖃᕐᓂᕐᒧᑦ 
ᐱᕙᒌᔭᕐᓂᕐᒥᒃ ᐃᑲᔪᕐᓗᑎᒡᓗ ᖃᐅᔨᒪᓕᕐᓂᕐᒥᒃ ᐱᐅᓛᓂᒃ ᐊᑐᖅᑕᐅᖔᕈᓐᓇᖅᑐᓂᒃ 
ᑮᓇᐅᔭᖃᖅᑎᑦᑎᓂᐊᕐᓗᓂ ᓇᖕᒥᓂᕆᔭᐅᔪᒥᒃ ᐱᒋᐊᕐᓂᐊᕐᓗᓂ 
ᐊᖏᒡᓕᒋᐊᖅᑎᑦᑎᓂᐊᕐᓗᓂᓘᓐᓃᑦ. ᐊᔾᔨᒌᙱᑦᑑᑎᓂᒃ ᐱᓕᕆᐊᒃᓴᓂᒃ 
ᐱᔨᑦᑎᕋᐅᑎᓂᒡᓗ ᐊᑐᐃᓐᓇᐅᑎᑦᑎᓲᖑᕗᒍᑦ ᓇᖕᒥᓂᕆᔭᑦ ᑲᔪᓯᑦᑎᐊᖁᓪᓗᒍ.

ᓴᓇᕐᕈᑎᓄᑦ ᒥᑭᓐᓂᕐᓴᓄᑦ

ᓴᓇᕐᕈᑎᓄᑦ ᒥᑭᓐᓂᕐᓴᓄᑦ ᐊᑐᕐᑕᐅᒐᔪᖕᓂᕐᐹᕐᒃ 
ᐊᐅᓚᑕᐅᔾᔪᑎᑦᑎᓂᑦ. ᑖᑯᐊ ᐃᑲᔪᕈᑎᑦ 
ᐊᑐᕐᑕᐅᔪᓐᓇᕐᑐᑦ ᓂᐅᕕᕐᓂᕐᒧᑦ 
ᓴᓇᖑᐊᓕᐅᕈᑎᓂᒃ ᓴᓇᕐᕈᑎᓂᒃ ᐅᕝᕙᓘᓃᑦ 
ᒥᕐᓲᑎᓂᒃ.

ᓯᕗᒧᑦ ᑮᓇᐅᔭᑦ ᒥᑭᓂᕐᓴᓂᒃ ᓇᖕᒥᓂᖃᕐᑐᓄᑦ

ᓯᕗᒧᑦ ᑮᓇᐅᔭᑦ ᐊᑐᕐᑕᐅᔪᓐᓇᕐᑐᑦ 
ᐃᑲᔪᕐᓂᕐᒧᑦ ᐱᒋᐊᕐᑕᐅᓂᖏᑦ ᐅᕝᕙᓘᓃᑦ 
ᐊᖏᓕᒋᐊᑎᑦᑎᔪᒪᓂᕐᒥᒃ ᐊᐅᓚᑦᑎᐊᕐᑐᓂᒃ 
ᐃᓄᖕᓂᒃ ᓇᖕᒥᓂᕆᔭᐅᔪᓂᒃ.

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᕈᑎ ᑮᓇᐅᔭᑦ

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᕈᑎ ᑮᓇᐅᔭᑦ 
ᐱᕕᖃᕐᑎᑦᑎᔪᓐᓇᕐᑐᕐᒃ ᑮᓇᐅᔭᓂᒃ ᑎᑭᓪᓗᒍ 
$10,000 ᐱᒋᐊᕐᑎᑦᑎᓂᕐᒧᑦ ᐅᕝᕙᓘᓃᑦ 
ᐊᖏᓪᓕᒋᐊᕐᑎᑦᑎᓂᕐᒧᑦ ᐳᓚᕋᓕᕆᓂᒃᑯᑦ 
ᓇᖕᒥᓂᖃᕐᑐᓄᑦ ᑖᑯᓇᓂ ᐱᖓᓲᔪᕐᑐᓂᒃ 
ᓄᓇᓕᖕᓂ ᖃᓂᒋᔭᖃᕐᑐᓂᒃ ᑲᓇᑕᒥ 
ᒥᖑᐃᕐᓯᕕᓂᒃ ᑕᒫᓂ ᕿᑭᕐᒃᑕᓂ ᓄᓇᖓᓐᓂ.

ᒪᑭᒋᐊᕐᕕᒃ ᐊᑐᕐᑐᐊᒐᒃᓴᑦ 

ᒪᑭᒋᐊᕐᕕᒃ ᐊᑐᕐᑐᐊᒐᒃᓴᑦ ᐊᐅᓚᑕᐅᔾᔪᑎᑦ 
ᐱᕕᖃᕐᑎᑦᑎᔪᓐᓇᕐᑐᑦ ᐊᑐᕐᑐᐊᕐᑎᑦᑎᓂᕐᒥᒃ 
ᑕᕝᕙᖓ ᑎᑭᓪᓗᒍ $50,000 
ᐱᖃᑕᐅᔪᓐᓇᕐᑐᓄᑦ ᐃᓄᖕᓂᑦ−ᐱᒋᔭᐅᔪᓄᑦ 
ᓇᖕᒥᓂᕆᔭᐅᔪᓄᑦ. ᑖᑯᐊ ᐊᑐᕐᑐᐊᒐᒃᓴᑦ 
ᐊᑐᕐᑕᐅᔪᓐᓇᕐᑐᑦ ᐱᒋᐊᕐᑎᑦᑎᓂᕐᒧᑦ ᐅᕝᕙᓘᓃᑦ 
ᐊᖏᓕᒋᐊᕐᑎᑦᑎᓂᕐᒧᑦ ᓇᖕᒥᓂᕆᔭᒥᓂᒃ.

ᑮᓇᐅᔭᓕᐅᕋᓱᐊᕐᓂᕐᒧᑦ ᓇᖕᒥᓂᖃᕐᓂᒃᑯᑦ  
ᐊᒻᒪᓗ ᓇᖕᒥᓂᕆᔭᐅᔪᓂᒃ ᐱᕙᓪᓕᐊᑎᑦᑎᓂᕐᒃ 

ᑖᓇ ᐊᐅᓚᑕᐅᔾᔪᑎ ᐱᕕᖃᕐᑎᑦᑎᕙᒃᑐᕐᒃ 
ᑐᓂᔭᐅᔪᒃᓴᓂᒃ ᐃᑲᔪᕐᓂᕐᒧᑦ ᐱᒋᐊᕐᑎᑦᑎᓂᕐᒧᑦ 
ᐊᒻᒪᓗ ᐊᖏᓕᒋᐊᕐᑎᑦᑎᓂᕐᒧᑦ ᐃᓄᐃᑦ−
ᐱᒋᔭᐅᔪᑦ ᓇᖕᒥᓂᕆᔭᐅᔪᑦ. ᑲᑭᕙᒃ ᑖᓱᒥᖓ 
ᐊᑐᕐᑎᑦᑎᕙᒃᑐᕐᒃ ᑕᕝᕘᓇ ᐊᖏᖃᑎᖃᕐᓂᒃᑯᑦ 
ᑲᓇᑕᒥ ᐅᑭᐅᕐᑕᕐᑐᕐᒃ.

ᓇᖕᒥᓂᖃᕐᑐᓄᑦ ᐱᕚᓕᕐᑎᑦᑎᔪᑎ ᐊᒻᒪᓗ 
ᐱᒋᐊᓕᓵᕐᑐᓄᑦ ᑮᓇᐅᔭᕐᒃ

ᓇᖕᒥᓂᖃᕐᑐᓄᑦ ᐱᕚᓕᕐᑎᑦᑎᔪᑎ ᐊᒻᒪᓗ 
ᐱᒋᐊᓕᓵᕐᑐᓄᑦ ᑮᓇᐅᔭᑦ ᐱᑕᖃᕐᑐᕐᒃ 
ᐃᑲᔪᕈᓐᓇᕐᓂᕐᒧᑦ ᓄᑖᓂᒃ ᐊᒻᒪᓗ 
ᐱᑕᖃᕐᐸᒌᕐᑐᓂᒃ, ᐱᓪᓗᐊᑕᕆᔭᐅᓪᓗᑎᒃ 
ᓇᖕᒥᓂᖃᕐᑐᑦ ᐊᐅᓚᑎᑦᑎᔪᑦ ᓄᓇᓕᖕᓂ 
ᐃᓚᒋᔭᐅᔪᓂᒃ ᓄᓘᔮᑦ ᐃᓄᐃᑦ 
ᐊᑐᕐᑕᐅᓂᖏᓐᓄᑦ ᐊᖏᕈᑎ. ᑲᑭᕙᒃ 
ᐱᕕᖃᕐᑎᑦᑎᕙᒃᑐᕐᒃ ᑖᓱᒥ ᐊᐅᓚᑕᐅᔾᔪᑎᒥᒃ 
ᐊᖏᕈᑎᒃᑯᑦ ᑖᑯᓅᓇ ᕿᑭᕐᒃᑕᓂ ᐃᓄᐃ 
ᑲᑐᔾᔨᑎᒌᖏᑎᒍᑦ.

121
ᐊᑕᖏᕐᑐᒋᑦ ᐃᑲᔪᕐᑕᐅᔪᑦ 

$641,489
ᐊᑕᖏᕐᑐᒋᑦ ᐊᐅᓚᑕᐅᔾᔪᑎᑯᑦ 

ᐊᖏᑕᐅᔪᑦ

$115,579 
ᓯᕗᒧᑦ 

$98,012 
ᓴᓇᕐᕈᑎᓄᑦ ᒥᑭᓐᓂᕐᓴᓄᑦ

$35,000 
ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᕈᑎ ᑮᓇᐅᔭᑦ 

$215,998 
ᑮᓇᐅᔭᓕᐅᕋᓱᐊᕐᓂᕐᒧᑦ 

ᓇᖕᒥᓂᖃᕐᓂᒃᑯᑦ  ᐊᒻᒪᓗ 
ᓇᖕᒥᓂᕆᔭᐅᔪᓂᒃ 
ᐱᕙᓪᓕᐊᑎᑦᑎᓂᕐᒃ

$35,200 
ᓇᖕᒥᓂᖃᕐᑐᓄᑦ ᐱᕚᓕᕐᑎᑦᑎᔾᔪᑎ 

ᐊᒻᒪᓗ ᐱᒋᐊᓕᓵᕐᑐᓄᑦ ᑮᓇᐅᔭᑦ 

$96,700 
ᐊᑐᒐᔪᒃᑕᐅᖏᑦᑐᑦ ᑭᓱᓕᐅᒐᒃᓴᑦ  

$45,000
ᒪᑭᒋᐊᕐᕕᒃ



22   ᑲᑭᕙᒃ ᑲᑐᔾᔨᖃᑎᒌᑦ ᐊᕐᕌᒍᑕᒫᕐᓯᐅᑎ ᐅᓂᑳᕐᒃ 2025

ᓄᓇᕗᒻᒥ ᐃᖃᓇᐃᔭᕐᓂᐅᕙᒃᑐᑦ ᑲᑎᒪᓂᕐᒃ 
ᓄᕕᐱᕆ 5-6, 2024
ᐃᖃᓇᐃᔭᕐᑎᑦ ᑲᑭᕙᒃᑯᒃ ᑲᒪᔨᖏᑦ ᐊᐅᓪᓚᓚᐅᕐᓯᒪᖕᒪᑕ ᐅᐃᓂᐸᐃᖕᒧᑦ, 
ᒫᓂᑑᐸ ᐱᖃᑕᐅᔭᕐᑐᕐᓱᑎᒃ ᓄᓇᕗᒻᒥ ᐃᖃᓇᐃᔭᕐᓂᐅᕙᒃᑐᑦ ᑲᑎᒪᓂᕐᒃ 
ᐊᐅᓚᑦᑎᖃᕐᑎᒋᔭᐅᓪᓗᑎᒃ ᑲᑭᕙᒃ ᐊᒻᒪᓗ ᐱᔨᑦᑎᕋᕐᑐᓕᕆᔨᑦ 
ᒐᕙᒪᑐᖃᕐᑯᓐᓂᑦ. ᑲᑭᕙᒃ ᐃᒃᓯᕙᐅᑕᐅᖃᑕᐅᓚᐅᕐᑐᕐᒃ ᐊᒻᒪᓗ 
ᐊᐅᓚᑎᑦᑎᔨᐅᖃᑕᐅᓪᓗᑎᒃ ᑲᑎᒪᓂᐅᓚᐅᕐᑐᒥᒃ ᐱᓕᖃᑎᖃᕐᓱᑎᒃ 
ᓄᓇᖃᖄᑐᕕᓃᑦ ᐊᐅᓚᑕᐅᔾᔪᑎᓂᒃ ᐱᕕᖃᕐᑎᑎᔨᓂᒃ.

ᑲᑎᒪᔾᔪᑕᐅᓚᐅᕐᑐᑦ ᐅᖃᐅᓯᔭᐅᓚᐅᕐᑐᑦ ᐊᔾᔨᒌᓂᒃ ᐱᔾᔪᑦᑎᖃᕐᓱᑎᒃ ᐊᒻᒪᓗ 
ᐅᖃᓕᒪᓚᐅᕐᑐᑦ ᑐᕌᖓᓚᐅᕐᑐᑦ ᓄᓇᕗᒻᒥ ᐃᖃᓇᐃᔭᕐᓂᐅᕙᒃᑐᑦ ᒥᒃᓵᓄᑦ:

	• ᓄᓇᕗᒻᒥ ᐊᕕᒃᑐᕐᓯᒪᕝᕕᐅᔪᓂᒃ ᐅᖃᓪᓚᒃᑎᐅᓚᐅᕐᑐᑦ

	• IELCC ᑎᑎᕋᕐᑎᒪᕆᒃ ᑲᓄᐃᓕᖓᓂᖓ

	• ᐊᔪᕈᓐᓃᕐᓂᕐᒧᑦ ᐱᓕᖃᑎᒌᒃᑐᑦ ᑮᓇᐅᔭᑦ ᐅᖃᓪᓚᒃᑎᐅᓚᐅᕐᑐᑦ

	• ᐊᒃᑐᐃᓂᖏᑦ ᑮᓇᐅᔭᓕᐅᓐᓂᕐᒥᒃ ᐅᖃᓪᓚᑎᐅᓚᕐᑐᑦ ᐱᓪᓗᒍ ᐃᓄᐃᑦ 
ᐃᖃᓇᐃᔭᕐᑎᑦ ᖃᔅᓯᐅᓂᖏᑦ

	• ᓄᓇᕗᑦ 3000 ᐊᒻᒪᓗ ᓴᓇᔨᖑᕋᓱᒋᐅᕐᑎᑦᑎᔨᑦ

	• ᓯᐅᒪᒃᑕᐅᓛᕐᑐᓂᒃ ᐱᔪᓐᓇᐅᑎᓂᒃ ᐅᖃᐅᓯᕆᔭᐅᓚᐅᕐᑐᕐᒃ

	• ᐃᓄᐃᑦ ᓯᕗᓪᓖᑦ ᐃᖃᓇᐃᔭᕐᑐᓕᕆᓂᕐᒧᑦ ᐅᖃᓪᓚᒃᑎᑕᐅᓚᐅᕐᑐᑦ 

ᓯᕗᓪᓕᕐᐹᑎᐊᒥᑦ ᑖᑯᐊ ᓄᓇᕗᒻᒥ ᐃᖃᓇᐃᔭᕐᓂᐅᕙᒃᑐᑦ 
ᑲᑎᒪᓂᕐᒃ ᐃᓚᒋᔭᖏᑦ ᑲᑎᖃᑎᖃᓚᐅᑐᑦ ᑕᐃᒪᖓᓂᑦ 2019 
ᑲᑎᒪᓚᐅᕐᓯᒪᑎᓪᓗᒋᑦ ᔭᓗᓇᐃ, ᓄᓇᑦᓯᐊᕐᒥᑦ.

ᑖᑯᐊ ᓇᖕᒥᓂᓕᕆᔨᑦ ᐱᔨᑦᑎᕋᕐᕕᒃ 
ᐱᖃᑕᐅᓚᐅᕐᑐᑦ ᓄᓇᕗᒻᒥ 
ᓇᖕᒥᓂᓖᑦ ᑕᑯᒃᓴᐅᑎᑦᑎᓪᓗᒋᑦ, 
ᑲᑎᖃᑎᖃᕐᓱᑎᒃ ᐃᖃᔪᕐᑕᐅᕙᒃᑐᓂᒃ 
ᐊᒻᒪᓗ ᐃᓚᒋᔭᐅᓪᓗᑎᒃ 
ᑲᑎᒪᕝᕕᐅᕙᓚᐅᕐᑐᓂᒃ ᐊᒻᒪᓗ 
ᐃᓕᑲᓐᓂᕆᓪᓗᑎᒃ ᓴᓇᕝᕕᐅᕙᒃᑐᓂᒃ 
ᐊᒻᒪᓗ ᐅᔭᕋᕐᓂᐊᑐᓕᕆᕙᒃᑐᓂᒃ.

ᑲᑭᕙᒃᑯᑦ ᖁᑎᓂᕐᐹᒥᒃ ᐃᑲᔪᕐᓂᖃᕐᐸᒃᑐᑦ ᓄᓇᕗᒻᒥ ᓇᖕᒥᓂᓖᑦ ᑕᑯᒃᓴᐅᑎᑦᑎᓗᒋᑦ



ᐃᑲᔪᕐᓂᕐᒃ ᐃᓄᐃᑦ ᐱᔪᓐᓇᕐᓯᖁᓪᓗᒋᑦ  23

ᐊᐅᓚᑎᑦᑎᔨᑦ ᐱᔨᑦᑎᕋᕐᕕᒃ

ᑕᒫᓂ ᐊᕐᕌᒎᔪᒥ ᑲᑭᕙᒃᑯᑦ 
ᐋᕿᒋᐊᕐᑎᑦᑎᓇᓱᐊᓕᕐᑎᓪᓗᒋᑦ, ᐋᕿᕐᓯᓚᐅᕐᒪᑕ 
ᒐᓚᓐ ᐱᓕᕆᔨᐅᓕᕐᓗᓂ  ᖁᑎᓂᕐᓴᕐᒃ 
ᐅᖃᐅᔾᔨᔨᐅᓕᕐᑐᓂ ᑖᓱᒧᖓ ᐊᐅᓚᑎᑦᑎᔨᒻᒪᕆᕐᒧᑦ. 

ᑖᓇ ᖁᑎᓂᕐᓴᕐᒃ ᐅᖃᐅᔾᔨᔨᐅᓕᕐᑐᓂ ᑖᓱᒧᖓ 
ᐊᐅᓚᑎᑦᑎᔨᒻᒪᕆᕐᒧᑦ ᐱᕕᖃᕐᑎᑦᑎᓂᐊᕐᑐᕐᒃ 
ᐅᖃᐅᔾᔨᐅᓂᕐᒧᑦ ᐊᖏᔪᓂᒃ ᓯᕗᓪᓕᐅᑎᑕᐅᔪᒪᔪᓂᒃ 
ᐊᒻᒪᓗ ᐱᓕᕆᖃᑎᒋᔭᐅᔪᑦ ᐊᒻᒪᓗ ᐊᖏᕈᑎᐅᔪᑦ 
ᐃᓂᓚᒃᓯᒪᑦᑎᐊᕐᓂᖏᓐᓄᑦ ᐱᔨᑦᑎᕋᕈᓐᓇᕐᓂᕐᒧᑦ 
ᐃᑲᔪᕐᑕᐅᕙᒃᑐᓂᒃ. ᐊᒻᒪᓗᒃᑲᓐᓂᕐᒃ, ᖁᑎᓂᕐᓴᕐᒃ 
ᐅᖃᐅᔾᔨᔨ ᐃᑲᔪᕐᓂᐊᕐᑐᕐᒃ ᐱᔨᑦᑎᕋᕐᕕᓂᒃ ᐊᖏᔪᓂᒃ 
ᐱᓕᔭᐅᔭᕆᐊᖃᕐᑐᓂᒃ, ᓄᑖᓂᒃ ᐱᓕᕆᔭᐅᓂᐊᕐᑐᓂᒃ, 
ᐊᒻᒪᓗ ᐊᓯᔾᔨᕐᐸᓪᓕᐊᔭᕆᐊᖃᕐᑐᓂᒃ ᑲᑭᕙᒃ ᑲᑐᔾᔨᖃᑎᒌᑦ. 
ᑖᓇ ᐱᓕᕆᕝᕕᒃ ᐃᓚᖃᕐᒥᔪᕐᒃ ᖃᐅᔨᓴᑦᑎᐊᕐᐸᕐᓗᓂ 
ᑐᓴᐅᒪᓂᒃᑯᑦ ᖃᓄᕐᑑᕐᓂᕐᒥᒃ ᐊᒻᒪᓗ ᐱᕕᖃᕐᑎᑦᑎᓗᓂ 
ᐱᔨᑦᑎᕌᕐᕕᑦ ᐱᓕᕆᖃᑎᒌᓂᖏᓐᓄᑦ.

ᑖᑯᐊ ᐊᐅᓚᑦᑎᔨᑦ ᐱᔨᑦᑎᕋᕐᕕᒃ ᑲᑭᕙᒃ ᑲᑐᔾᔨᖃᑎᒌᑦ 
ᐃᑲᔪᕐᐸᒃᑐᑦ ᐊᓯᖏᓐᓂᒃ ᐊᐅᓚᔾᔪᑎᓕᕆᓂᒃ ᐱᔨᑦᑎᕋᕐᕕᓂᒃ 
ᐊᐅᓚᑎᑦᑎᐊᕐᓂᒃᑯᑦ ᐊᓪᓚᕕᓕᕆᓂᕐᒧᑦ, ᖃᕌᓴᐅᔭᓕᕆᓂᒃᑯᑦ, 
ᐊᐅᓚᑎᑦᑎᓂᒃᑯᑦ ᐃᖃᓇᐃᔭᕐᑐᓕᕆᔨᓂᒃ. ᐊᐅᓚᑎᑦᑎᑦᔨᑦ 
ᐱᔨᑦᑎᕋᕐᕕᒃ ᐊᑐᕐᑐᒪᕆᐅᔪᕐᒃ ᐱᓕᕆᔭᖏᑦ ᑎᒥᐅᔪᒧᑦ, 
ᐱᕕᖃᕐᑎᑦᑎᓂᐊᕐᓂᒃᑯᑦ ᐊᐅᓚᑕᐅᔾᔪᑎᓂᒃ ᐱᔨᑦᑎᕋᕐᕕᒃ 
ᐱᓕᕆᔪᓐᓇᖁᓪᓗᒋᑦ ᑲᒪᑦᑎᐊᕐᓗᑎᒃ ᐊᐅᓚᑦᑎᐊᕐᓗᑎᓪᓗ.

ᒐᓚᓐ ᑕᑯᒃᓴᐅᑎᑦᑎᕗᕐᒃ ᖃᓄᕐᑑᕈᓐᓇᕐᓂᕐᒥᒃ 
ᐊᔪᐃᓐᓇᕈᓐᓇᕐᓂᕐᒥᒃᓗ ᐊᒻᒪᓗ ᓴᓇᔪᓐᓇᕐᓂᕐᒧᑦ, 
ᖃᐅᑕᒫᑦ ᐱᔪᓐᓇᕐᕈᓇᕐᓯᑎᑦᑎᓪᓗᓂ 
ᐱᐅᓯᒋᐊᕐᓂᕐᒧᑦ ᐊᒻᒪᓗ ᐱᕈᐃᓐᓂᕐᒧᑦ.
ᒋᓕᓐ ᐱᒃᑯᒍᓱᒃᖢᓂ ᓄᓇᕗᒻᒥᐅᑕᐅᓯᒪᓕᖅᑐᖅ ᐅᑭᐅᓂᒃ 38-ᓂᒃ ᐊᒻᒪᓗ 
ᑲᑭᕙᒃᑯᓐᓂ ᐃᓚᐅᓯᒪᓕᖅᖢᓂ ᐅᑭᐅᑦ 15 ᐅᖓᑖᓄᑦ. ᑲᑭᕙᒃᑯᓐᓄᑦ 
ᐃᖅᑲᓇᐃᔭᓚᐅᖅᑳᕋᓂ, ᒋᓕᓐ ᐃᖅᑲᓇᐃᔮᖃᓚᐅᖅᑐᖅ ᐃᓄᐃᑦ ᓄᓇᖓᓂ, 
ᐃᖅᑲᓇᐃᔭᖅᖢᓂ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᓂᑦ ᐊᒻᒪ 
ᓂᐅᕕᖅᑎᒃᑯᓐᓂ. 

ᒐᓚᓐ ᑕᑯᒃᓴᐅᑎᑦᑎᕗᕐᒃ ᖃᓄᕐᑑᕈᓐᓇᕐᓂᕐᒥᒃ ᐊᔪᐃᓐᓇᕈᓐᓇᕐᓂᕐᒥᒃᓗ ᐊᒻᒪᓗ 
ᓴᓇᔪᓐᓇᕐᓂᕐᒧᑦ,ᖃᐅᑕᒫᑦ ᐱᔪᓐᓇᕐᕈᓇᕐᓯᑎᑦᑎᓪᓗᓂ ᐱᐅᓯᒋᐊᕐᓂᕐᒧᑦ ᐊᒻᒪᓗ 
ᐱᕈᐃᓐᓂᕐᒧᑦ. ᒐᓚᓐ ᐱᔪᓐᓇᕐᓯᒪᔭᖏᓂᒃ ᐊᑯᓂᐅᔪᒥᒃ ᓇᖕᒥᓂᖃᕐᓂᕐᒥᒃ 
ᐊᐅᓚᑎᑦᑎᓂᕐᒥᒃ, ᐊᐅᓚᑎᑦᑎᓂᕐᒧᒃ ᖃᐅᔨᒪᓂᖓ, ᐱᕙᓪᓕᐊᑎᑦᑎᓂᕐᒧᑦ 
ᑎᒥᐅᔫᑉ ᑐᕌᒐᖏᓐᓂᒃ ᐸᕐᓇᒍᑎᓂᒃ ᐊᒻᒪᓗ ᐱᔭᕇᕐᓯᕙᖕᓂᕐᒧᑦ ᖃᓄᑐᐃᓐᓇᕐᒃ 
ᓴᓇᔭᐅᔭᕆᐊᖃᕐᓯᒪᔪᓂᒃ ᐅᑭᐅᕐᑕᕐᑐᒥᒃ, ᓈᒪᑦᑎᐊᕐᑐᕐᒃ ᐃᓂᓕᐅᕐᑕᐅᓂᖓᑕ 
ᖁᑎᓂᕐᓴᕐᒃ ᐅᖃᐅᔾᔨᔨᐅᓂᕐᒧᑦ ᐊᐅᓚᑎᑦᑎᔨᒻᒪᕆᖕᒧᑦ.

ᐃᖃᓇᐃᔭᕐᑎᑦ ᑭᒃᑰᓂᖏᑦ
ᒐᓚᓐ ᑲᓴᓐᔅ, ᖃᑦᑎᓂᖅᓴᖅ ᐅᖃᐅᔾᔨᔨ

ᐃᓕᓴᐱ ᒧᕆ

ᐃᓕᓴᐱ ᒧᕆ ᑲᑭᕙᒃᑯᓐᓄᑦ ᒥᑭᓐᓂᕐᓴᓄᑦ ᓴᓇᕈᕐᑎᓄᑦ ᓴᓇᖑᐊᕐᓂᕐᒧᑦ 
ᑎᑎᕋᕐᑎᐅᕗᕐᒃ ᐊᒻᒪᓗ ᑲᒪᔨᐅᓪᓗᓂ ᐊᒻᒪᓗ ᐱᓕᕆᔨᐅᕙᒃᑐᕐᒃ ᑲᑐᔾᔨᖃᑎᒌᑉ 
ᐊᑐᕐᑕᐅᓂᕐᐹᖓᓐᓂᒃ ᐊᐅᓚᑕᐅᔾᔪᑎᓂᒃ. ᐊᕐᕌᒍᒋᔭᑦᑎᓐᓂᒃ ᐃᓕᓴᐱ 
ᖁᕕᐊᓱᒍᑎᖃᓚᐅᕐᑐᕐᒃ ᐊᕐᕌᒍᓄᑦ ᑕᓪᓕᒪᓄᑦ ᐃᖃᓇᐃᔭᕐᑎᐅᓕᕐᓂᖓᓄᑦ 
ᑲᑭᕙᒃ ᑲᑐᔾᔨᖃᑦᒌᖏᓐᓄᑦ.

ᑐᕋᐃᓯ ᓯᑑᕗᑦ

ᑐᕋᐃᓯ ᓯᑑᕗᑦ ᑲᑭᕙᒃᑯᓐᓄᑦ ᑲᒪᔨᐅᔪᕐᒃ ᑮᓇᐅᔭᓕᕆᓂᕐᒧᑦ. ᐊᑐᕐᑐᒥᒃ 
ᐱᓕᕆᕙᒃᐳᕐᒃ ᑎᒥᐅᔪᒧᑦ ᑕᒪᕐᒥᓕᒫᕐᒃ ᑲᑭᕙᒃᑯᑦ ᑮᓇᐅᔭᓕᕆᓂᖓ 
ᐊᐅᓚᑦᑎᐊᖁᓪᓗᒍ. ᑐᕋᐃᓯ ᐊᑐᕐᑐᒪᕆᐅᕗᕐᒃ ᐃᖃᓇᐃᔭᕐᑎᐅᓂᖓ 
ᑲᑭᕙᒃᑯᓐᓂᑦ ᐱᓕᖃᑎᒌᒃᑐᓂᒃ ᐊᒻᒪᓗ ᖁᕕᐊᓱᒍᑎᖃᓚᐅᕐᐳᕐᒃ 
ᐊᕐᕌᒍᓄᑦ 15ᓄᑦ ᐃᖃᓇᐃᔭᓕᕐᑐᕐᒃ.

ᑲᑭᕙᒃ ᑲᑐᔾᔨᖃᑎᒌᑦ ᐃᑲᔪᓚᐅᕐᑐᑦ 
ᓴᓇᖑᐊᕐᑎᓂᒃ ᐱᐅᔪᓂᒃ ᓴᓇᔨᐅᔪᓂᒃ 
ᐊᕐᓴᕐᓃᑦ ᑕᑯᒃᓴᐅᑎᑦᑎᔪᖃᕐᑎᓪᓗᒍ ᐊᒻᒪᓗ ᑲᑎᒪᓂᕐᒃ ᐋᑐᕚᒥ
ᑕᒪᑐᒪᓂ ᕖᕗᐊᕆ, ᑲᑭᕙᒃ ᑲᑐᔾᔨᖃᑎᒌᑦ ᐃᖃᓇᐃᔭᕐᑎᑦ ᐊᒻᒪᓗ ᐃᓚᒋᔭᐅᔪᑦ ᑲᑎᒪᔨᓂᑦ ᐱᖃᑕᐅᓚᐅᕐᑐᑦ ᐊᕐᓴᕐᓃᑦ ᑕᑯᒃᓴᐅᑎᑦᑎᔪᖃᕐᑎᓪᓗᒍ ᐊᒻᒪᓗ 
ᑲᑎᒪᓂᕐᒃ ᐋᑐᕚᒥ. ᑲᑭᕙᒃ ᖁᑎᖕᓂᕐᓴᕐᒃ ᐅᖃᐅᔾᔨᔨ ᒐᓚᓐ ᑲᓴᓐᔅ ᐅᖃᐅᓯᖃᓚᐅᕐᑐᕐᒃ ᐊᑐᕐᓂᖓᑕ ᐸᐃᕆᕕᐅᔪᑦ ᓄᓇᑦᑎᓐᓂ, ᑖᑯᐊᓗ ᐃᖃᓇᐃᔭᕐᑎᑦ 
ᐱᖃᑕᐅᓚᐅᕆᓪᓗᑎᒃ ᐊᑐᕐᑐᓂᒃ ᓈᓚᒋᐊᕐᕕᒃᓴᓂᒃ ᐊᒻᒪᓗ ᑲᑎᖃᑎᖃᓚᐅᕐᑐᑦ ᓇᖕᒥᓂᖃᕐᑐᓂᒃ, ᒐᕙᒪᒃᑯᓐᓂᒃ ᐱᓕᖃᑎᒋᔭᐅᕙᒃᑐᓂᒃ. ᑲᑭᕙᒃ 
ᑲᑐᔾᔨᖃᑎᒌᑦ ᐃᑲᔪᕐᓚᐅᕐᒥᔪᑦ ᑮᓇᐅᔭᑎᒍᑦ ᓴᓇᖑᐊᕐᑐᓂᒃ ᐱᐅᔪᓂᒃ ᓴᓇᔨᐅᕙᒃᑐᓂᑦ ᐱᖃᑕᐅᔪᓂᑦ ᓄᓇᑦᑎᓐᓂ. ᑲᑭᕙᒃ ᑲᑐᔾᔨᖃᑎᒌᑦ ᑐᓂᓯᓚᐅᕐᑐᑦ 
$60,000 ᓴᓇᖑᐊᕐᑎᓄᑦ ᐊᐅᓚᕐᕈᑎᖏᓐᓄᑦ ᑲᑎᒪᔭᕐᑐᖃᑕᐅᓪᓗᑎᒃ ᐊᒻᒪᓗ ᐃᑲᔪᕐᑐᕐᓱᑎᒃ ᓈᒪᓯᓕᕐᓯᒪᔪᓂᒃ ᐱᔪᓐᓇᕐᓂᕐᒧᑦ ᐊᑭᓕᕐᑕᐅᔾᔪᑕᐅᕙᒃᑐᓂᒃ.

ᓴᓇᔭᐅᒋᐊᑲᓐᓂᕐᑐᑦ
ᐅᐱᖓᕐᓵᒥᑦ ᑲᑭᕙᒃ ᑲᑐᔾᔨᖃᑎᒌᑦ ᓅᓯᒪᑲᐃᓐᓇᓚᐅᕐᒪᑕ ᐊᓪᓚᕕᖏᓐᓂᒃ 
ᐃᖃᓗᖕᓂ ᑕᓇ ᐊᓪᓚᕕᒋᔭᐅᔪᕐᒃ ᐸᕐᓇᐃᕕᒃᒥ ᐃᓗᐸᔭᐅᕐᒥ ᐊᑐᕆᐊᖃᒻᒪᕆᕐᑐᓂᒃ 
ᓴᓇᔭᐅᑲᓐᓂᕐᑎᓪᓗᒍ. ᐱᕚᓕᕐᑎᑕᐅᓪᓗᑎᒃ ᐃᖃᓇᐃᔭᕐᓂᕐᒃᒧᑦ ᐱᔨᑦᑎᕋᕐᕕᑦ 
ᑐᖓᕕᖓ, ᓄᑖᖑᕐᑎᑕᐅᓪᓗᑎᒃ ᐊᓪᓚᕕᒃ ᐊᒻᒪᓗ ᓄᑖᖑᕆᐊᕐᑎᑕᐅᓪᓗᓂ ᐃᓗᐊ 
ᓯᕝᕗᓪᓕᐅᑎᑕᐅᓚᐅᕐᐳᑦ ᐱᕕᖃᑎᑕᐅᔪᓐᓇᖁᓪᓗᒋᑦ ᐊᐅᓚᑕᐅᔾᔪᑎᑦ ᐊᒻᒪᓗ 
ᐱᔨᑦᑎᕋᕐᕕᑦ ᐊᐅᓚᑕᐅᑦᑎᐊᕐᓂᒃᑯᑦ ᐱᔨᑦᑎᕋᕐᑕᐅᕙᓪᓗᑎᒃ ᕿᑭᕐᒃᑕᓂ ᐃᓄᐃᑦ.

ᑮᓇᐅᔭᑦ ᖃᓄᐃᓐᓂᖏᑦ 

ᐅᖓᑖᓂ $13ᒥᓕᐊᓐ 
ᑲᑎᑦᑐᒋᑦ ᐊᐅᓚᑕᐅᔾᔪᑎᑦ 
ᑮᓇᐅᔭᑦ ᐊᑐᕐᑕᐅᓚᐅᕐᑐᑦ.
ᑲᑭᕙᒃ ᑲᑐᔾᔨᖃᑎᒌᑦ ᖃᓄᐃᑦᑐᑐᐃᓐᓇᕐᓂᕐᒃ ᐊᐅᓚᔾᔪᑎᓂᒃ 
ᐊᑐᐃᓐᓇᐅᑎᑦᑎᕙᒃᐳᑦ ᐃᑲᔪᕐᓂᒃᑯᑦ ᐃᓕᓐᓂᐊᕐᓂᕐᒧᑦ, 
ᐃᓕᓐᓂᐊᑲᐃᓐᓇᕐᓂᕐᒧᑦ, ᐸᐃᕆᕕᓕᕆᓂᕐᒧᑦ, ᐅᕕᒃᑲᓄᑦ ᑐᕌᖓᔪᓂᒃ, 
ᓇᖕᒥᓂᖃᕐᑐᓄᑦ ᐱᕙᓪᓕᐊᑎᑦᑎᓂᕐᒃ, ᐊᒻᒪᓗ ᐃᖃᓇᐃᔭᕐᓂᕐᒃᒧᑦ 
ᐱᔨᑦᑎᕋᕐᓂᕐᒃ. ᐊᕐᕌᒍᒋᔭᑦᑎᓐᓂ 68% ᐊᑕᖏᕐᑐᒋᑦ ᐊᑭᓕᕆᐊᓕᕗᑦ 
ᑐᕌᖓᓗᐊᓚᐅᕐᑐᑦ ᐃᑲᔪᕐᐸᒃᑕᑦᑎᓐᓄᑦ. ᐊᑕᐅᑦᑎᒃᑯᑦ ᐊᐅᓚᔾᔪᑎᒋᔭᕗᑦ 
ᐊᑭᖏᑦ ᖁᑉᐸᕆᐊᕐᓯᒪᔪᑦ ᐊᑭᑦᑐᕐᓯᒪᓂᖏᓐᓄᑦ ᓱᓇᑐᐃᓐᓇᐃᑦ, 
ᐊᒻᒪᓗ ᐊᖏᓕᒋᐊᕐᑎᑦᑎᓯᒪᔪᒍᑦ ᐱᔪᓐᓇᕐᓂᕗᑦ ᐸᕐᓇᕐᓯᒪᑦᑎᐊᕐᓂᕐᒧᑦ 
ᓯᕗᓂᒃᓴᖓᑕ ᑲᑭᕙᒃ ᑲᑐᔾᔨᖃᑦᒌᑦ.68+32ᐊᐅᓚᑕᐅᔾᔪᑎᓄᑦ 

ᑮᓇᐅᔭᑦ ᐊᑐᕐᑕᐅᔪᑦ
$13,676,212

ᐊᐅᓚᑦᑎᔾᔪᑎᓄᑦ 
ᐊᑭᓕᖅᓱᕆᐊᓖᑦ

$6,363,836

ᐊᐅᓚᑕᐅᔾᔪᑎᓄᑦ ᑮᓇᐅᔭᑦ 
ᐊᑐᕐᑕᐅᕙᒃᑐᑦ ᐊᒻᒪᓗ ᐊᐅᓚᓂᕆᔭᐅᔪᓄᑦ 
ᐊᑭᖏᑦ  2024-2025

ᐊᐅᓚᑕᐅᔾᔪᑎᑦ ᐱᓕᕆᓯᒪᔭᕗᑦ 

26% 
ᐸᐃᕆᕖᑦ

$3,557,760

57% 
ᐃᖃᓇᐃᔭᕐᓂᕐᒃ

$7,620,978

10% ᐅᕕᒃᑲᑦ
$1,325,918

3.5% ᓇᖕᒥᓂᓖᑦ
$468,003

3.5% ᐅᑭᐅᕐᑕᕐᑐᒧᑦ ᐃᑲᔪᕐᕕᒃ NIEOP 
ᑮᓇᐅᔭᖃᕐᑎᑕᐅᔪᑦ ᐱᓕᕆᓂᐅᔪᑦ 

$468,003



ᐃᑲᔪᕐᓂᕐᒃ ᐃᓄᐃᑦ ᐱᔪᓐᓇᕐᓯᖁᓪᓗᒋᑦ  27

ᓇᐃᒡᓕᒋᐊᕐᓯᒪᔪᑦ ᑎᑎᕋᕐᓯᒪᔪᑦ ᐊᐅᓚᑎᑦᑎᓂᕐᒧᑦ  
2024-2025

ᑲᑎᑦᑐᒋᑦ 2025 ᑲᑎᑦᑐᒋᑦ 2024

ᑮᓇᐅᔭᓕᐅᕐᓂᕐᒃ

ᐃᖃᓇᐃᔭᕐᓂᕐᒃᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᔨᑦ ᑲᓇᑕᒥ 9,391,942 9,003,422

ᕿᑭᕐᒃᑕᓂ ᐃᓄᐃᑦ ᑲᑐᔾᔨᖃᒌᖏᑦ 1,677,151 1,626,657

ᓄᓇᕗᑦ ᑐᖓᕕᒃ ᑎᒥᖓᑦ 5,881,646 4,818,422

ᓄᓇᖃᖄᕐᑐᕕᓂᕐᓄᑦ ᐱᔨᑦᑎᕋᕐᕕᒃ ᒐᕙᒪᑐᖃᕐᒃᑯᑦ 1,551,987 2,415,819

ᑲᓇᑕᒥ ᐅᑭᐅᕐᑕᕐᑐᒥ ᑮᓇᐅᔭᓕᐅᕐᓂᕐᒧᑦ ᐱᕙᓪᓕᐊᑎᑦᑎᔨᑦ ᐱᔨᑦᑎᕋᕐᕕᒃ 1,977,250 973,752

ᐃᕐᓂᐅᕐᓂᕐᒃ ᐊᒻᒪᓗ ᐃᕐᓂᐅᕐᕕᒃᓴᑦ ᑮᓇᐅᔭᓕᐅᕐᑕᐅᔪᑦ 2,419,115 1,653,222

ᐊᓯᖏᑎᒍᑦ ᑮᓇᐅᔭᕐᑖᕐᓂᕐᒃ 165,685 6,436

ᐊᓯᔾᔨᕐᑐᑦ ᑮᓇᐅᔭᑦ ᐱᕈᕐᑐᑦ (ᐊᓯᐅᔪᑦ) ᑮᓇᐅᔭᓕᐅᕐᕕᐅᔪᒃᓴᓂᑦ 292,234 46,908

ᑲᑎᖦᖢᒋᑦ ᑮᓇᐅᔭᖅᑖᖑᕙᓪᓕᐊᔪᑦ $23,357,010 $20,544,638

ᐊᐅᓚᑕᐅᔾᔪᑎᓄᑦ ᑮᓇᐅᔭᖃᕐᑎᑕᐅᔪᑦ ᖃᓄᐃᓕᐅᕈᑎᑦ

ᐃᖃᓇᐃᔭᕐᓂᕐᒧᑦ ᐊᐅᓚᑕᐅᔾᔪᑎᑦ 7,620,978 6,814,726

ᐸᐃᕆᕕᓕᕆᓂᕐᒧᑦ ᐊᐅᓚᑕᐅᔾᔪᑎᑦ 3,557,760 3,438,519

ᐅᕕᒃᑲᓄᑦ ᐃᖃᓇᐃᔭᕐᓂᕐᒧᑦ ᑑᕌᒐᒃᓴᑦ ᐊᐅᓚᑕᐅᔾᔪᑎᑦ 1,325,918 2,044,198

ᑲᓇᑕᒥ ᐅᑭᐅᕐᑕᕐᑐᒥ ᑮᓇᐅᔭᓕᐅᕐᓂᕐᒧᑦ ᐱᕙᓪᓕᐊᑎᑦᑎᔨᑦ ᐱᔨᑦᑎᕋᕐᕕᒃ NIEOP 
ᑮᓇᐅᔭᖃᕐᑎᑕᐅᔪᑦ ᐱᓕᔭᒃᓴᑦ

703,553 553,752

ᓇᖕᒥᓂᖃᕐᓂᕐᒧᑦ ᐱᕙᓪᓕᐊᔾᔪᑎᑦ ᐊᐅᓚᑕᐅᔾᔪᑎᑦ 468,003 508,497

ᑲᑎᑦᑐᒋᑦ ᐊᐅᓚᑕᐅᔾᔪᑎᑦ ᑮᓇᐅᔭᖃᕐᑎᑕᐅᔪᑦ ᐱᓕᔭᐅᔪᑦ $13,676,212 $13,359,692

ᖃᓄᑐᐃᓐᓇᕐᒃ ᐊᒻᒪᓗ ᐊᓪᓚᕕᓕᕆᓂᕐᒃᒧᑦ ᐊᑭᒋᔭᐅᔪᑦ 

ᐃᖃᓇᐃᔭᕐᑎᓄᑦ ᑮᓇᐅᔭᓕᐅᕐᑕᐅᔪᑦ ᐊᒻᒪᓗ ᐃᑲᔪᕈᑎᒃᑲᓐᓂᑦ 4,424,054 4,072,300

ᐃᒡᓗᓂᒃ ᐊᑐᕐᑐᐊᓂᕐᒧᑦ ᐊᑭᖏᑦ 523,232 546,424

ᖃᐅᔨᒪᔨᑕᓂᒃ ᐊᒻᒪᓗ ᑐᑭᓕᐅᕐᑎᑦᑎᔨᑦ ᐊᑭᖏ 234,186 337,287

ᐊᓪᓚᕕᒃ 357,662 258,838

ᑲᑎᒪᔾᔪᓯᐊᑦ ᑲᑎᒪᔨᓄᑦ ᐊᑭᖏᑦ 241,410 250,928

ᐅᖄᓚᐅᑎᑦ, ᖃᕋᓴᐅᔭᓄᑦ ᐊᖁᑎᑦ ᐊᒻᒪᓗ ᐃᑲᔪᕈᑎᑦ 161,408 147,940

ᖁᑉᐸᕆᐊᕐᑎᑕᐅᔪᑦ ᐃᖃᓇᔮᖏᓐᓄᑦ 153,401 74,306

ᐊᑭᑭᒃᓕᕙᓪᓕᐊᔪᑦ 7,882 12,419

ᐊᐅᓪᓚᖃᑦᑕᕐᓂᕐᒃ 242,305 200,694

ᐱᔪᓐᓇᕐᓯᑎᑦᑎᕙᓕᐊᓂᕐᒃ ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒃ 22,167 4,397

ᐱᕕᖃᕐᑎᑦᑎᓂᕐᒃ ᐊᑐᕐᑐᐊᑎᑕᐅᔪᓂᒃ ᐊᓯᐅᔨᓂᕐᒃ ᑮᓇᐅᔭᓂᑦ (ᐅᑎᕐᑎᑕᐅᔪᑦ) -388 358

ᐊᑭᓕᒃᓴᑐᖃᑦ (ᐅᑎᕐᑎᑕᐅᔪ) -3,483 143,190

ᐊᑕᖏᕐᑐᒋᑦ ᖃᓄᑐᐃᓐᓇᕐᒃ ᐊᒻᒪᓗ ᐊᓪᓚᕕᓕᕆᓂᕐᒃᒧᑦ ᐊᑭᒋᔭᐅᔪᑦ $6,363,836 $6,049,081

ᑲᑎᑦᑐᒋᑦ ᐊᑭᓕᒃᓴᑦ $20,040,048 $19,408,773

ᑮᓇᐅᔭᓕᐅᑲᓐᓂᕐᓂᕐᒃ $3,316,962 $1,135,865

2025 2024

ᐱᖁᑎᑦ
ᒫᓇᐅᔪᕐᒃ

ᑮᓇᐅᔭᑦ ᐊᒻᒪᓗ ᑮᓇᐅᔭᐅᔪᓐᓇᕐᑐᑦ 63,004,544 35,217,934

ᑮᓇᐅᔭᖑᕈᓐᓇᕐᑐᑦ ᑐᖁᕐᑕᐅᓯᒪᔪᑦ 7,540,507 7,079,985

ᐊᑭᓕᓴᕆᔭᐅᔪᓄᑦ ᐊᑭᓕᕐᑕᐅᕙᒃᑐᑦ 578,460 2,993,067

ᐊᑭᓕᕐᑖᐅᖄᓯᒪᔪᑦ ᐊᑭᓕᒐᒃᓴᑦ 37,996 119,935

ᐊᑐᕐᑐᐊᕐᑕᐅᔪᑦ ᐅᑎᕐᑎᑕᐅᔪᒃᓴᑦ 9,078 12,568

ᑲᑎᑦᑐᒋᑦ $71,170,585 $45,423,489

ᐊᕗᖓᐅᔨᔪᒧᑦ

ᐃᕐᓂᐅᕈᑕᐅᓇᓱᐊᕈᑎᑦ 1 1

ᐃᒡᓗᐃᑦ ᐊᒻᒪᓗ ᐱᖁᑎᑦ 4,706,710 26,107

ᑐᓂᔭᐅᔭᕆᐊᖃᕐᑐᑦ ᐱᖃᑕᐅᔪᓂᒃ 
ᓯᓚᑖᓃᑦᑐᓂᑦ

120,200 815,243

ᑲᑎᑦᑐᒋᑦ $4,826,911 841,351

ᑲᑎᑦᑐᒋᑦ ᐱᖁᑎᑦ $75997496 $46,264,840 

ᐊᑭᓕᕆᐊᖃᖑᑎᓯᒪᔪᑦ
ᑲᑎᑦᑐᒋᑦ ᐊᑭᓕᕐᑕᐅᔭᕆᐊᖃᕐᑐᑦ

ᐊᑭᓕᕆᐊᓖᑦ ᐊᒻᒪᓗ 
ᐊᑭᓕᕐᑕᐅᔭᕆᐊᖃᑐᑦ

778,367 465,701

ᐊᐅᓚᑕᐅᔾᔪᑎᓄᑦ ᐊᖏᕐᓯᒪᔭᐅᔪᑦ 
ᐊᑐᕐᑕᐅᔭᕆᐊᖃᕐᑐᑦ

1,097,510 2,116,110

ᑐᓂᔭᐅᔭᕆᐊᖃᕐᑐᑦ ᐱᖃᑕᐅᔪᓂᒃ 
ᓯᓚᑖᓃᑦᑐᓂᑦ

1,835,239 1,927,074

ᐅᖓᕙᕆᐊᕐᑕᐅᔪᑦ ᑐᓂᔭᐅᔪᒃᓴᑦ 49,294,220 26,769,243

ᐅᖓᕙᕆᐊᕐᑕᐅᔪᑦ ᐊᑭᑐᔪᓄᑦ 
ᑐᓂᔭᐅᔪᒃᓴᑦ 

49,294,220 -

ᑲᑎᑦᑐᒋᑦ ᐊᑭᓕᕐᑕᐅᔭᕆᐊᖃᕐᑐᑦ $57,693,822 $31,278,128 

ᑮᓇᐅᔭᑦ ᓈᒪᒃᑎᓕᕐᓯᒪᔪᑦ
ᑭᒡᓕᖃᖏᑦᑐᑦ 769,817 6,465,527

ᐃᓗᐊᓂ ᑭᒡᓕᖃᕐᑎᑕᐅᔪᑦ 12,515,633 7,360,325

ᑮᓇᐅᔭᑦ ᐊᑐᕐᑕᐅᔪᑦ ᐃᒡᓗᓄᑦ ᐊᒻᒪᓗ 
ᐱᖁᑎᓄᑦ 

18,224 24,995

ᑲᑎᑦᑐᒋᑦ ᑮᓇᐅᔭᑦ ᓈᒪᒃᑎᓕᕐᓯᒪᔪᑦ $18,303,674 $14,986,712 

ᑲᑎᑦᑐᒋᑦ $75,997,496 $46,264,840 

QIA NTI

CanNor
IS

C

ᐅᖓᕙᕆᐊᕐᑕᐅᔪᑦ ᐊᐅᓚᑕᐅᔾᔪᑎᑦ ᑮᓇᐅᔭᓕᐅᕐᑕᐅᔪᑦ  
ᒫᔾᔨ  31, 2025

ESDC

ᓇᐃᓈᕐᓯᒪᔪᑦ ᑎᑎᕋᕐᓯᒪᔪᑦ ᑮᓇᐅᔭᑦ 
ᖃᓄᐃᓕᖓᓂᖏᑦ 2024-2025

ᑲᑭᕙᒃ ᑲᑐᔾᔨᖃᑎᒌᑦ ᑲᒪᔨᐅᕙᒃᒪᑕ ᖃᓯᒐᓴᖕᓂᑦ ᑮᓇᐅᔭᓄᑦ 
ᖃᓄᐃᓕᐅᕈᑎᐅᔪᓂᒃ, ᐃᓚᒋᓪᓗᒋᑦ ᒥᓕᐊᖏᓐᓂᑦ ᑮᓇᐅᔭᓂᒃ 
ᐊᐅᓚᑕᐅᔾᔪᑎᓄᑦ ᑮᓇᐅᔭᑦ ᐃᑲᔪᕐᑕᐅᔪᓄᖓᐅᕙᓪᓕᐊᔪᑦ. 
ᐊᑐᕆᐊᖃᕐᑕᖓᑦ ᑎᒥᐅᔫᑉ ᑲᔪᓯᑦᑎᐊᖁᓪᓗᒍ, ᑮᓇᐅᔭᓕᕆᔨᑦ 
ᐱᔨᑦᑎᕋᕐᕕᒃ ᐊᐅᓚᑦᑎᐊᕐᑎᑦᑎᕙᒃᑐᑦ, ᐋᕿᕐᓱᐃᕙᒃᑐᑦ ᐊᒻᒪᓗ 
ᑐᓂᓯᕙᒃᑐᑦ ᐅᓂᒃᑳᓂᑦ ᐊᒻᒪᓗ ᐱᕕᖃᕐᑎᑦᑎᕙᒃᑐᑦ ᐃᒻᒥᒎᕐᑐᓂᒃ 
ᑮᓇᐅᔭᓂᒃ ᕿᒥᕈᔨᓂᑦ ᐊᕐᕌᒍᑕᒫᑦ.

$1,367,117

$28,672,815

$121,237

$5,598,172

$190,750

ᓇᑭᖖᒑᕐᓂᖏᑦ ᑮᓇᐅᔭᑦ ᐱᔭᐅᕙᓪᓕᐊᔪᑦ  
2024-2025

ᐃᖃᓇᐃᔭᕐᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᔨᑦ 
ᑲᓇᑕᒥ (ESDC)
ᑲᑭᕙᒃ ᑲᑐᔾᔨᖃᑎᒌᑦ ᐱᓕᖃᑎᖃᐃᓐᓇᕐᓂᖏᑦ ᑖᑯᓂᖓ ᐃᖃᓇᐃᔭᕐᓂᕐᒧᑦ ᐊᒻᒪᓗ 
ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᔨᑦ ᑲᓇᑕᒥ ᐊᑐᓕᕐᑎᑕᐅᔪᓐᓇᖁᓪᓗᒍ ᐊᐅᓚᑕᐅᔾᔪᑎᑦ 
ᐊᒻᒪᓗ ᐱᔨᑦᑎᕋᕐᓃᑦ ᑕᑰᓅᓇ ᓄᓇᖃᖃᕐᑐᕕᓃᑦ ᐊᔪᕈᓃᕈᑎᑦ ᐊᒻᒪᓗ ᐃᖃᓇᐃᔭᕐᓂᕐᒧᑦ 
ᐃᓕᓐᓂᐊᕐᓂᕐᒃ ᐊᑐᕐᑕᐅᔪᒃᓴᑦ (ISETS). ᑕᕝᕘᓇ ᐊᖏᕈᑎᐅᔾᔪᑎᒍᑦ ᑲᑭᕙᒃ ᐱᕕᖃᕐᑎᑦᑎᕗᕐᒃ 
ᑮᓇᐅᔭᖃᕐᑎᑦᑎᓂᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕐᓂᕐᒧᑦ, 
ᐃᓕᓂᓐᐊᓚᐅᑲᒃᑎᑦᑎᓂᕐᒧᑦ, ᐃᖃᓇᐃᔭᓕᕆᓂᕐᒧᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ 
ᐊᐅᓚᑕᐅᔾᔪᑎᑦ. ᑲᑎᑦᑐᒍ ᑮᓇᐅᔭᖃᕐᓂᕐᒃ 2024-23 ᐃᒻᓇᑎᒋᐅᓚᐅᕐᑐᕐᒃ $9,391,942.

ᓄᓇᕗᑦ ᑐᖓᕕᒃ ᑎᒥᖓᑦ (NTI)
ᑲᑭᕙᒃ ᑲᑐᔾᔨᖃᑎᒌᑎ ᑮᓇᐅᔭᑎᒍᑦ ᐱᓕᖃᑎᖃᕐᐸᒃᑐᑦ ᓄᓇᕗᑦ ᑐᖓᕕᒃᑯᓐᓂᑦ ᐃᑲᔪᕐᓂᕐᒥᒃ 
ᐊᐅᓚᑕᐅᓂᖓᑕ ᐃᓄᐃᑦ ᐃᓕᓐᓂᐊᕆᐊᖃᓐᓂᕐᐸᒃᑐᑦ ᐊᐅᓚᑕᐅᔾᔪᑎ. ᑖᓇ ᐊᐅᓚᑕᐅᔾᔪᑎ 
ᖃᓄᑐᐃᓐᓇᕐᒃ ᐱᔨᑦᑎᕋᕐᐸᒃᑐᕐᒃ ᓈᒪᔪᓂᒃ ᐃᓄᖕᓄᑦ ᐃᓕᓐᓂᐊᕐᑎᓄᑦ ᓯᓚᑦᑐᕐᓴᕐᕕᓄᑦ, 
ᓇᒥ ᓄᓇᖃᕋᓗᐊᕐᐸᑕ ᑲᓇᑕᒥ. ᑕᓇ ᑮᓇᐅᔭᕐᒃ ᑕᐃᑲᖔᕐᐸᒃᑐᕐᒃ ᓄᓇᖃᖄᕐᑐᕕᓂᕐᓄᑦ 
ᐱᔨᑦᑎᕋᕐᑎᑦ ᑲᓇᑕ ᑐᑭᒧᐊᑎᑕᐅᓗᓂ ᑲᓇᑕᓕᒫᒧᑦ ᑖᑯᓇᖓᑦ ᐃᓄᐃᑦ ᑕᐱᕇᑦ ᑲᓇᑕᒥ. 
ᑲᑎᑦᑐᒋᑦ ᑮᓇᐅᔭᑦ 2024-25 ᐃᒪᓐᓇᑎᒋᐅᓚᐅᕐᑐᕐᒃ $5,881,646.

ᓄᓇᖃᖄᕐᑐᕕᓂᕐᓄᑦ ᐱᔨᑦᑎᕋᕐᑎᑦ ᑲᓇᑕ (ISC)
ᑲᑭᕙᑦ ᑲᑐᔾᔨᖃᑎᒌᑦ ᐱᓕᖃᑎᖃᐃᓐᓇᕐᑐᑦ ᑖᑯᓂᖓ ᓄᓇᖃᖄᕐᑐᕕᓂᕐᓄᑦ 
ᐱᔨᑦᑎᕋᕐᑎᑦ ᑲᓇᑕ ᑖᑯᐊ ᐱᔪᓐᓇᕐᑎᑕᐅᓂᖏᑦ ᐅᕕᒃᑲᓄᑦ ᐃᖃᓇᐃᔭᕐᓂᕐᒧᑦ ᑐᕌᒐᑦ 
ᐊᐅᓚᑕᐅᔾᔪᑎᑦ. ᑕᕝᕘᓇ ᐱᓕᖃᑎᒌᖕᓂᒃᑯᑦ ᑲᑭᕙᒃ ᐱᕕᖃᕐᑎᑦᑎᕙᒃᑐᕐᒃ ᐱᓕᕆᓂᒃᑯᑦ 
ᑮᓇᐅᔭᖃᕐᑎᑦᑎᓂᕐᒥᒃ ᑕᓪᓕᒪᓂᑦ ᐊᐅᓚᑕᐅᔾᔪᑎᑦᑎᒍᑦ ᐅᕕᒃᑲᓄᑦ ᐃᖃᓇᐃᔭᕐᓂᕐᒧᑦ ᐊᒻᒪᓗ 
ᐃᖃᓇᐃᔭᕐᑕᐅᓲᔭᕈᓇᕐᑐᓂᒃ ᖃᐅᔨᒪᑎᑦᑎᓂᕐᒧᑦ ᐊᐅᓚᑕᐅᔾᔪᑎᑦ. ᑲᑭᕙᒃ ᑲᑐᓪᔨᖃᑎᒌᑦ 
ᐊᖏᖃᑎᒌᒃᑰᕐᒥᔪᑦ ᑖᑯᓂᖓ ᓄᓇᖃᖄᕐᑐᕕᓂᕐᓄᑦ ᐱᔨᑦᑎᕋᕐᑎᑦ ᑲᓇᑕ ᐃᑲᔪᕈᓐᓇᖁᓪᓗᒋᑦ 
ᓇᖕᒥᓂᖃᕐᓂᕐᒧᑦ ᐱᔪᓐᓇᓯᕐᑎᑦᑎᓂᕐᒧᑦ ᐱᕚᓕᕈᑎᓂᒃ ᑐᕌᖓᔪᓂᒃ ᒐᕙᒪᒃᑯᓐᓂᑦ 
ᐱᖁᑎᑖᕐᑎᑦᑎᖃᑕᕐᓂᕐᒧᑦ. ᑲᑎᑦᑐᒋᑦ ᑮᓇᐅᔭᑦ 2024-25 ᐃᒪᓐᓇᑎᒋᐅᔪᑦ $1,551,987.

ᕿᑭᕐᒃᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA)
ᑲᑭᕙᒃ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᖏᑎᐅᔪᑦ ᑮᓇᐅᔭᓕᐅᕈᓇᕐᑎᑦᑎᓂᕐᒧ 
ᐱᕙᓪᓕᐊᑎᑦᑎᔨᑦ ᑎᒥᐅᓪᓗᑎᒃ ᐃᓚᒋᔭᐅᔪᑦ ᕿᑭᕐᒃᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐃᑲᔪᕐᐸᒃᑐ ᑮᓇᐅᔭᑎᒍᑦ ᐃᑲᔪᕐᑕᐅᔪᓐᓇᕐᓗᑎᒃ ᓇᖕᒥᓂᖃᕐᓂᕐᒃ ᐊᒻᒪᓗ ᓄᓇᓕᖕᓂ 
ᑮᓇᐅᔭᓕᐅᕈᓇᕐᑎᑦᑎᓂᕐᒧ ᐱᕙᓪᓕᐊᑎᑦᑎᔨᑦ ᐊᐅᓚᑕᐅᔾᔪᑎᑦ ᐊᒻᒪᓗ ᐱᔨᑦᑎᕋᕐᓂᕐᒃ, ᐊᒻᒪᓗ 
ᐸᐃᕆᕕᓕᕆᓂᕐᒧᑦ ᐃᑲᔪᕈᑎᑦ. ᑲᑎᑦᑐᒋᑦ ᑮᓇᐅᔭᑦ 2024-25 ᐃᒪᓐᓇᑎᒋ $1,667,151.

ᑲᓇᑕᒥ ᐅᑭᐅᕐᑕᕐᑐᒥ ᑮᓇᐅᔭᓕᐅᕐᓂᕐᒧᑦ ᐱᕙᓪᓕᐊᑎᑦᑎᔨᑦ 
ᐱᔨᑦᑎᕋᕐᕕᒃ (CanNor)
ᑲᑭᕙᒃ ᑲᑐᔾᔨᖃᑎᒌᑦ ᐱᓕᖃᑎᖃᐃᓐᓇᕐᑐᑦ ᑲᓇᑕᒥ ᐅᑭᐅᕐᑕᕐᑐᒥ ᑮᓇᐅᔭᓕᐅᕐᓂᕐᒧᑦ 
ᐱᕙᓪᓕᐊᑎᑦᑎᔨᑦ ᐱᔨᑦᑎᕋᕐᕕᒃ ᐱᔪᓐᓇᕐᓯᑎᑦᑎᓂᕐᒧᑦ ᓇᖕᒥᓂᖃᕐᓂᕐᒥᒃ ᐱᕙᓪᓕᐊᑎᑦᑎᓂᕐᒃ 
ᐊᐅᓚᑕᐅᔾᔪᑎᑦ ᐊᒻᒪᓗ ᐱᔨᑦᑎᕋᕐᓂᕐᒃ. ᑲᑎᑦᑐᒋᑦ ᑮᓇᐅᔭᑦ 2024-25 ᐃᒪᓐᓇᑎᒋ 
$1,977,250.

ᐊᓯᖏᑦ
ᐊᓯᖏᑦ ᑭᓇᐅᔭᑦ ᐃᓯᕐᑐᑦ ᐱᔪᑦ ᑭᓇᐅᔭᓄᑦ ᐃᕐᓂᐅᕈᑕᐅᕙᒃᑐᓂᒃ, ᐊᑐᕐᑕᐅᖏᑦᑐᑦ ᓱᓕ 
ᑮᓇᐅᔭᑦ ᐱᕈᕐᑐᑦ ᐅᕝᕙᓘᓃᑦ ᐊᓯᐅᔨᔭᐅᔪᑦ ᐃᕐᓂᐅᕈᑎᐅᕙᒃᑐᒃᑯᑦ ᐊᒻᒪᓗ ᐊᓯᖏᑎᒍᑦ 
ᑮᓇᐅᔭᑦ. ᐊᖏᔫᓂᕐᓴᑦ ᑮᓇᐅᔭᑦ ᐱᔭᐅᕙᓪᓕᐊᔪᑦ ᒪᓕᖃᑕᕐᒪᑕ ᖃᓄᐃᑉᐸᓪᓕᐊᓂᖏᑕ 
ᐊᕐᑕᕐᓇᖏᑦᑐᒃᑯᑦ ᑮᓇᐅᔭᓂᒃ ᐃᕐᓂᐅᕐᑎᑦᑎᓇᓱᐊᕐᓂᒃᑯᑦ ᐊᒻᒪᓗ ᓇᓚᐅᑦᑖᒐᒃᓴᐅᖏᑦᑐᑦ 
ᖃᓄᑎᒋᐅᖃᑦᑕᕐᓂᐊᕐᓂᖏᑦ ᐊᕐᕌᒍᓂᑦ. ᑲᑎᑦᑐᒋᑦ ᑮᓇᐅᔭᓕᐅᕐᑕᐅᔪᑦ 2024-25 
ᐃᒪᓐᓇᑎᒋ $2,877,034.

40+25+7+7+9+12N
ᐊᓯᖏᑦ

$2,877,034

ESDC
$9,391,942

ISC
$1,551,987

CanNor
$1,977,250

QIA
$1,677,151

NTI
$5,881,646

ᐃᖃᓗᐃᑦ, ᓄᓇᕗᑦ

ᐅᖄᓚᐅᑎ: 867-979-0911

ᑎᑎᕋᕐᐸᓪᓕᐊᔪᕐᒃ ᓱᑲᑦᑐᒃᑯᑦ: 867-979-3707

ᐊᑭᖃᖏᑦᑐᕐᒃ ᐅᑳᓚᐅᑎ: 1-800-561-0911

ᐃᖐᓇᕐᑕᐅᑎᒃᑯᑦ ᑐᕌᕈᑎ: INFO@KAKIVAK.CA

ᐃᑭᐊᕿᕕᒃ: WWW.KAKIVAK.CA


